Sises Ekareei
Isaan
Numenuka'pu

Ekamanin

Sises Ekareel Isaan Numenuka'ps e'menukasa’
ennin nan uya apurito' pe, Sises esi ekamasa'
ru'pe pika'tinin wanni pe, Papa Mumu, apuri
tuuyanokon wini tuuko'manto’ kon epoto' pe to'
uya (20:31).

Ekama tupo siyaro' pe ri Papa Maimu pe Sises
e'to’, iye'sara'tito’ wini waku itekare uya ekama
tu'kan ni eke, Papa turawasooi e'ku'sa’ ru'py, Sises
esi ekamasa' ru'pu pika'tinin wanni, Papa Mumu
pe iyesi tukai' enpoikanin pe. Miri pikiri si
iTi enpoikanin pe eke, Papa turawasooi e'ku'sa’
tawon. Seri airi kareta uya ekama ka'pon amu'
uya Sises apuri'ps, miripan kon ena'pw ipikiron
kon pe, turon kon uya ri ewa'noma koro'tau,
anapuripal pura ri niri. 13 awonsi'ki, 17 pu'ku
pona isekamato' airi ita'sisa’ kusan pe ri a'ko
pe a'samutu pe tupoitors ton pokon pe iyesi'pu
ta'si ewarupiil tau, imaimu to' koneka pe to'
pori'mapite pe isaurokue'pw ru'pw kurusu' pona
tupokapi'to’ rawiron ko'mamiri yau. Iu'matu
winikui'no isekama to' airi iyesi Sises a'si'pu
ru'pu 1'tupita'py, kurusu' pona ipokapitu'pa miri
awonsi'ki iye'mu'sa’ka'pu terika'pu apai, miri tapo
isenpoikapitu'pu tupoitors ton piya'.

Isaan uya kuru ekama tiwi ri uko'man nito'
epoto' Sises Kurai poro, epoto' epiya'ti seri pe

ri kamo Sises pi' ewai' tawon nu'san, ite'ma pe,
imapairon pe miri awonsi'ki uko'man nito' pe iyesi
pi, piya' iyeps. Isaan uya enpoikato' iwini tensen
ton wui kaisa ri yai a'’kwarua eseru ton ekam-
ato' iya yai esi'ps, tuna, pureti, iweyu, karimeru
amu' pa'simanin miri awonsi'ki itikun non, miri
awonsi'ki kure' e' miri awonsi'ki iteperu ton.
Iyawon Ekamanin
Isara'tinin (1:1-18)
Isaan Pa'tes miri awonsi'ki wapiyaro' kon Sises
poitoru ton (1:19-57)
Annau Sises e'turawasoma'pu (2:1—12:50)
Iweyu u'matu ton Surusiran po miri awonsi'ki
ipiyau (13:1—19:42)
Itepuru e'mu'sa’kasa’ miripan usenpoikapitu'pu
(20:1-31)
I'ma'kanin: Turon ni kanan isenpoika'pu Ki-
yarari po (21:1-25)

Main Ni Ena'’pw Ka'pon Pe

1 Iyepiya'ti yau Main esi'pus, Papa piyau Main
esi'pu, Papa pe ri Main esi'pu. 2 Miri ri esi'pu
lyepiya'ti pe Papa piyau.

3 Tanporon ni ekoneka'pu iporo; i'ri ri
ekonekasa' pura iyesi ipura iye'tane. 4 Uko'man
nito' esiiyau,” uko'man nito' esi ka'pon amu' weyu
pe. 5 Miri iweyu e'wei'ti'pu ewarupi yau, e'tane
ewarupi uya ito'kanuku'pu pen.t

* .. .. A '

1:4 Uko'man nito' esi iyau; miri pe pura, I'ri ri ekonekasa' pura
iyesi ipura iye'tane, apune para uko'man nito' esi pi' iyau T 15
ewarupi uya ito'ka'nuka'pu pen; miri pe pura, ewarupi esi'pa pen
itentai.

6 Moro ka'pon esi'pu Papa nennoko'ps, Isaan
itese'. 7 Kuri ri uyee'pu iweyu enpoikai' tan-
poron kon uya apurito' pe tuporo. & Iweyu pe
iyesi'pu pen, e'tane iweyu ekamanin pe enno'sa’
pe iyesi'ps.

9 Miri esi'pa imapairon iweyu, tanporon kon
ka'pon amu' non pon kon wei'tinin pe iyepu esi'ps.

10 Non po iyesi'ps, non ni ekonekasa' e'tane
iporo, e'tane non pon kon uya i'tu pura iyesi'ps.
11 Tutonpa ton piya' iyee'py, e'tane itonpa ton uya
isanoma'pu pen. 12 E'tane kamoro tusanomanin
ne'san, tapurinin ne'san repasa’ iya merunti ke,
Papa munki pe to' enato' pe. 13 Mure amu', entu
eseru yau iyentusa' kon pen, ipun eseru awiri
pen, warawo' eseru awiri pen ni niri, e'tane Papa
iwano' pe kuru.

14 Miri Main enasa' esi'pu ka'pon pe, miripan
uko'mamu'pu ina piyau. Ina uya a'kwa ene'pw,
tikin nan nu'kwi kuru ri imu a'kwarii, Ikuipunu
winiiye'sa’, eke pe ri waku nonkasa' miri awonsi'ki
i'mapairon esa' pe.

15 Isaan uya ekama'pu eke pe tuuki'pinunse,
“Puse ri si kuri ri unekama'pu, ‘Kuri ri si uye'ma'pu
tau twuye'ton esi miri eke uyentaino, penaro'
uwapiyaro' ru'pu ri,” ” ta'pu iya.

16 Eke pe waku nonkasa' esa' pe e'ni wini waku
ke upuremasa’ iya 'nokon eporo ise'ma'pu tau'ne
rif 17 Main e'tura'pu Mosi' poro, e'tane waku
nonkasa' miri awonsi'ki imapairon uyee'pu Sises

1:6 Ma'siu 3:1; Ma' 1:4; YBru' 3:1-2 i 1:16 eposa'nokon si'kiri ri
waku ton eporo ise'ma'pu tau'ne ri; miri pe pura, eposa'nokon waku
ton turon ni ton ensimapitu iya ke isipata'pu ya'ne waku ton ke.

Kurai poro. 18inu' uya Papa ensa’ pura iyesi; tikin
nan kuru ri Papa Mumu, tekuaipunu enau te'sen
kuri ri uya riken enpoikasa' i'tuto’ pe.

Isaan Pa'tes Uya Kurai Pen Uri Ta'pu
(Ma'siu 3:1-12; Ma'1:1-8; Yru' 3:1-18)
19 Seri esi Isaan maimu ru'py, Esuwers amu'
epuru ton Surusiran pon kon uya Esuweru amus'

use'mato’ turawasomanin nan miri awonsi'ki Ri-
pai ams' enno'sa’ Isaan ekama'pose'na a'taino,

inu' pe iwesi tukai'. 20 Iye'wapu'ti'pu pen, e'tane
isekama'pu, “Kuarai$ pen uri,” tukai'.

21To' uya ekama'po'puy, “Inu’' pe ken iwesi? Iraisa

¢ u .
pe'?” ta'pu to' uya

“Kane,” ta'pu lya.

“Pu'kena’ kati?”™ ta'pu to' uya.

“Kane,” ta'pu lya.

22 Miripan kon uya ta'pu ipi', “Inu’ pe ken iwesi,
ina enno'nin nu'san pi' ina uya ekamato' pe. Inw'
pe iwesi ta auya ken?” ta'pu to' uya.

23 Jsaan uya eiku'pu pu'kena' Aisaya maimu
yai, “Uri kari ri rimono’ tau ka'pon uki'pi'nunpits,
“To'sa ri Itepuru e'ma ikonekati',’f tawon,” ta'pu
iya.

24 Kamoro esi'pu tutonpa kon enno'sa’ Pari'si
amu' uya pe. 25To' uya ekama'po'pu, “F'ri pe ken
iyesi pi' imiri uya to' pa'taisima, Kurai pe pura ri,

§ 1:20 Kurai (Kiri' maimu), miri pe para Me'saya (Ipuru maimu),
Papa Nanumu'pu ta e'’kwa pe; v. 25, 41 yau niri. 1:21 Mara'kai
4:5 1:21 Isu'taronomi 18:15-18; Saira' 48:10-11 * 1:21
Pu'kena'—Tuuye'ton, tauye'sen Me'saya ekare'tise tasa' ru'pu ipi'.
T 1:23 Aisaya 40:3 (LXX)

Iraisa pe pura ri, pu'kena' pe pura ri iwe'tane?”
ta'pu to' uya.

26 Jsaan uya to' eiku'pu, “Uri uya to' pa'taisima
tuna ke. E'tane moro man i'koro'tau'nokon,
ini'tunu kon pen. 27 Kuri ri esi tuuye'sen uye'ma'pu
pe, isapatooi euka uya pokena' pen ni,” ta'pu iya.

28 Seri ton e'kupu'pu Pe'tani pata yau, Isotan
tuna ratoi po, Isaan uya ka'pon amus' pa'taisimato’
airi.

Sises, Papa Iwano' Karimeru Mure

29 Miri ema'sa’ yau, Isaan uya Sises uyepu tekare
pi' ene'pw, miripan uya ta'pus, “Puse ri si Papa
iwano' karimeru mure, non makooi mo'kanin!
30 Puse ri si kuri ri unekama'py, ‘Uye'ma’pu tau
ka'pon uyepu eke kuru uyentaino, penaro' uwapi-
yaro' ru'pu ri,’ ukataine'. 31 Uri uya ri kuri rii'tusa’
pura iyesi, inu' pe iyesi tukai', e'tane uye'sa' na'ne'
esi pa'taisiman nise'na tuna ke Esuweru amus' ena’'
enpoika pe,” ta'pu iya.

32 Miiri a'tai Isaan uya se ekama'pu: “Iya'kwaru
u'ti ene'pu uya Epun poi wako'wa kasa, miripan
uta'si'pu ipona. 33 I'tu uya pura ri mari iyesi'pe.
E'tane uyenno'nin nu'pu pa'taisimanin pe tuna ke
uya uyauro'kasa’ esi'ps, ‘Inu' ri pona Iya'’kwaru
uyepu ene auya a'tai, uta'siriniriipo te'ton pe, kuri
ri si kuri ri Wakae A'kwaru ke pa'taisimanin,” ta'pu
iya. 3¢ Unene'pu si ekama uya, puse ri si esi Papa
Mumu pe,” ta'pu Isaan uya.

Wapiyaro' Kon Sises Poitors Ton
35 Miri ema'sa’ yau, miri yau ri mari Isaan esi'pu,
asa'ron kon tupoitoru ton pokon pe. 36 Sises usari

uya tentaka kon ensa' tuuya a'tai, “Puse ri si Papa
iwano' karimeru mure!” ta'puiya.

37 Asa'ron kon ipoitoru ton uya isauroku etasa'
a'tai, to' uya Sises e'ma'puka’pu.

38 Miri a'tai, Sises era'tisa’ uya te'ma'puka to' uya
ene'ps. “I'riwarinpa auyanokon?” ta'puiya to’' pi'.

“Rapai (Ti'sa ta e’kwa pe), nai airi apata'se' esi?”
ta'pu to' uya.

39 “Entanu'ti',” ta'pu iya to' pi'. To' uti'pu ipata'se’
ense'na. Ipiyau to' uko'mamu'pu miri wul a'tai,
apune pura pata uko'mansa’ esi'pu (4 a'’kura' e'to’
airi pata esi'ps).

40 Isakon, Isaan usauroku etanin nu'pw, Sises
e'ma'pukanin nu'pu esi'ps Anturu, Saiman Pi'ta
akon. 41 Wapiya kuru turui Saiman warinpai'
iti'pw, miripan uya ta'pwu ipi’, “Ina uya Me'saya
eposa’ man, Kurai tato' ipi',” ta'pu iya.

42 Miripan uya Sises piya' inee'pu. Sises uya
ene'py, miripan uya ta'pu ipi', “Imiri kari ri Saiman,
Isaan mu, Ke'past pe iyesa'to' oton (T# ta e'’kwa
pe),” ta'pu iya.

Sises Uya Piri" Miri Awonsi'ki Na'taniyeru
Ki'ma'pw
43 Miri ema'sa’ yau, Sises ekoneka'pu Kiyarari
pona tuutito' pe. Piri' eporo'pw iya, ta'pu iya ipi,
“Upikiri isi'ki.” 44 Piri' esi'pu Pe'saita winon, An-
turu miri awonsi'ki Pi'ta pata'se' winon pe.
45 Piri' uya Na'taniyeru eporo'pwy, ta'pu iya ipi',
“Mosi' numenuka'pe Main yau, pu'kena' ton ni

¥ 1:42 Ke'pas (Arami' maimu yau), miri pe para Pi'ta (Kiri' maimu
yau), asa'ri ri mari esi ti' ta e'’kwa pe.

niri numenuka'pu ipi', Sises, Nasare' winon, Isose'
mumu eposa’ ina uya man,” ta'ps iya.

46 Na'taniyeru uya ta'pu ipi', “Waku pe' epa'’ka mi
Nasare' poi?” ta'puiya.

“Apune entanu'ki,” ta'ps Piri' uya ipi'.

47 Sises uya Na'taniyeru uyepu tekare pi' ensa'
a'tal, ta'pu iya ipi', “Apune enki, Esuweru kuru ri,
enku'tinin pen ni,” ta'pu iya.

48 Na'taniyeru uya ta'pu ipi', “Fri kasa ui'tu
auya?” ta'puiya.

Sises uya imaimu eiku'pu, “Piri' uya iki'ma
wapiya, pi' e' 0'no iwesi a'tai, iyene'ps uya,” ta'pu
iya.

49 Na'taniyers uya ta'pu ipi, “Rapai,§ imiri esi
Papa Mumu pe, imiri esi Esuwers ams' Kin pe!”
ta'puiya.

50 Sises uya imaimu eiku'pu, “Pi' €' 0'no iyene'pu
uya tasa' uya ipi' pi' ri pe' uyapuri auya? Miri
entaino kuru ento' auya oton miri. 51 I'napairon
ekama uya ipi'nokon, seri tupo Epun uta'koka
ento' auya'nokon oton, Papa inseraui ton u'tipitu
miri awonsi'ki enu'pitu Ka'pon, Papa winon pona,”
ta'pu Sises uya.

2

Temari'masan Kena Po _ _

1 Asa'ri wui tupo moro temari'masan esi'pu Kena
po, Kiyarari airi. Miri yau, Sises san esi'pu. 2 Sises
miri awonsi'ki ipoitoru ton ki'masa' to' uya esi'pu
miri pona.

§ 1:49 Rapai, Ti'satae'’kwape  1:51 Iseneses 28:12

3 To' yuku, waain u'ma'sa’ a'tai, isan uya, “To'
yuku, waain u'matu'ps man,” ta'pu ipi'.

4 Sises uya eiku'pu, “Miri iku'ki kuekai upi,
manon. Uweyu e'seposa’ pura ri mari man,”
tukai'.

> Isan uya nin si ta'pa miri to' poitoru ton pi',
“Miri iku'ti' ta iya muku'tai',” ta'pu iya.

6 Esuwera amu' eseru esi'pu ekorukan tawon,
miri to' nin si 6 kaisaron tuna yen ton ti' ka'pi'sa’
wai amu' esi'pu miri, eke ton kuru ri, 20, 30 ki-
yaran e'to' airi tuna a'sinin. 7 Sises uya nin si,
“Se ton wai amu' ipe'tipi'ti' tuna ke,” ta'pu miri to'
poitoru ton pi', miripan pe'tipitu'pu to' uya ite'pi
ton tepopi'se. 8 Miri awonsi'ki nin si, “Imati' si,
ari kon pa uta're'tin epuru piya',” ta'pu iya to' pi,
miripan kon uya ari'pu itena'’.

9 Miripan uya onpa'ps, tuna si enasa’ waain pe.
I'tu iya pura iyesi'ps nai wini iye'seposa’ tukai'
(e'tane to' poitoru ton uya riken i'tu'ps). Miripan
uya warawo', temari'masen ki'ma'ps, 10 miripan
uya, “Tanporon kon ni sane wapiya waku kuru
waain ekannin nan ko, tanporo iki'masa' kon uya
nin si; ensika'sa’ a'tai te'sen na'kwi ri nin si ekamu
to' uya miri. E'tane waka kuru ri enkurunpasa’
auya man ko seri pu'ka pona!” ta'pu iya.

11 Seri si miri ti'tuto' ipikiri ku'pita twuya
sara'ti'pu Sises uya Kena po, Kiyarari airi. Miri
si tumeruntire enpoika'pu iya, miripan apuri'pu
ipoitora ton uya. 12 Seri pata'pu pe, iu'ti'pu
Ka'paneyan pona, tusan, takon non miri awonsi'ki
tupoitoru ton pokon pe. Miri yau to' uko'mamu'pu
aka'ne' peri.

2:12 Ma'siu4:13

T

Sises Uti'pu Esuwers Amu' Use'mato’, fpuremato
Iww' Ta'
(Ma'siu21:12-13; Ma' 11:15-17; Hru' 19:45-46)

13 Esuweru amu' uya Itepoi Iti'pu Weyu Ru'pu
ku'to’ weyu e'seporo esi'pu, miri pi' Sises uti'pu
Surusiran pona. 14 Miripan uya, Esuweras amu'
use'mato’, ipuremato’ iws' pu'ku tau, ka'pon ams'
uya paka amw', karimeru ams', wako'wa amu'
kurupo'poma eporo'ps, purata ensimapinin nan
ni ereutapi'sa’ esi'pu tutepuruui kon piyau'ne.
15 Si'na' amu' tukonekai' to' ari'po'pi'to’ tuuya ike
pe, paka amu', karimeru amu' enpa'kanuku'pu iya;
purata ensimanin nan tepuruul rawoipitu'pu iya,
to' purataai tura'pitu'pu iya.

16 Miri awonsi'ki ka'pon amus' wako'wa amu'
kurupo'pomanin nan pi', “To" akanu'ti' seri tapai,
ukuipunu iwsa' ka'ku'tau karupo'po pi' e'ni iww' pe,”
ta'puiya.

17 Ipoitoru ton enu ya' iyee'pu iye'menukasa’
itekare, “Papa, iiwa' kuru wenai uta'’kwaruka
ukirinuke pi' man,”* tawon.

18 Esuwerus amu' epuru ton uyee'pu ekama'poi’,
“F'ri ii'tuto’ ipikiri kupu auya, seri ku'to' auya eka-
manin pe?” ta'pu to' uya.

19 Sises uya to' eiku'pu, “Se Papa ena' use'man
nito', ipureman nito' iws' a'morukati', amito' pe
uya osorawau wul yau,” ta'pu iya.

20 “Osoruwau wui yau si seri ami auya kanan?”
tukai' to' uya ekama'po'pu. “46 kaisa ri sa'ne
wuipiya amisa’ ru'pu seri ko,” ta'pu to' uya.

2:13 E'sotas 12:1-27 * 2:17 Eren 69:9 2:19 Ma'siu 26:61;
27:40; Ma' 14:58; 15:29

21E'tane use'man nito', ipureman nito' iwu' Sises
nusauro'ai'me’ ipi' esi'pa miri tumiri pun pi' ri nin.
22 Miripan nin si e'mu'sa'’kasa’ a'tai teriku tupo,
ipoitora ton enu ya' iyee'pu miri, seri ta'pu lya
ru'py, miripan kon uya pena iye'menukasa’ ru'pu
itekare apuri'pu, miri awonsi'ki Sises maimu ru'ps.

23 Sises esi koro'tau Surusiran po, To' Epoi Iti'pu
Weyu Ru'pu kups to' uya a'tai, tu'’kan kon uya ri
apuri'ps, eke Papa turawasooi ti'tuto' ipikiri kupu
iya ene tuuya'nokon pi'. 24 E'tane Sises uya to'
apuri'ps pen, apune pura miri waraino kon tukai’
to' i'tu tuuya wenai. 25 inu' uya ri ipana'tito’ pura
iyesi ka'pon amu' pi', apune pura to' ewan ni i'tu
iya wenai.

3

Sises Uya Nekutimas Enupa

1Moro ka'pon esi'pu Nekutimas itese', Esuweru
amu' epuru, Pari'si amu' tonpa pe te'sen. 2 Iti'pu
ewarupi nau Sises piya’, miripan uya ta'pu ipi,
“Ina uya ii'tu, Rapai,” Papa nennoko'pu pe.
Ing' uya ri i'tuto’ ipikiri kupu pura ri iyesi miri
muku'ai'ne’, Papa pura iye'tane tupiyau,” ta'pu
iya.

3 Entakanoma pe Sises uya ekama'py,
“I'mapairon ekama uya ipi, ins' uya ri Papa e'to’
esa’ wanni pe ene pura ri iyesi iyakon ite'’kwa pe
iyentuka'sa' pura te'tane,” ta'puiya.

3:2 Rapai, Ti'sa ta e'’kwa pe; v. 26 yau niri T 3:3 iyakonite'’kwa
pe iyentuka'sa' pura te'tane; miri pe pura, ka' winipai iyentusa' pe
niri. Apane, v. 7 kanan enki.

4 “Nai kasa si isemo'kaka'sa’ ri ka'pon en-
tukapu kanan iyakon ite'kwa pe?” tukai' Sises
ekama'po'puiya. “Iyewonkapu poken purarisa'ne
iyesi tusan ewan ya' tentuka'to' pe iyakon ite'’kwa
pe,” ta'pu iya.

5 Sises uya eiku'pu, “I'napairon ekama uya ipi',
ing' ri epa'’ka Papa e'to’ esa’ wanni pe ya' pura
iyesi miri tentusa' a'tai riken, tuna miri awonsi'ki
iya’kwaru ke iyepa'’ka. 6 Ka'pon entusa' miri
tupun ke tusanon wini, e'tane iyentuka'sa' kanan
iya'kwarus yau esi miri iya’kware winon pe ri.
7 Kisewansiukai, ‘Tanporo iyentukapu kon kanan
miri,’” ta uya pi' ipi'. 8 A'setun uti mirii'se te'to’ awiri
ri. Imaimu eta auya, e'tane miri wini iyepu, miyari
iti tukai'i'tu auya pura riiyesi. Miri kasa tanporon
kon esi miri iyentusa' kon iya'kwara wini,” ta'pu
iya.

9«Nai kasa si seri esi?” ta'pa Nekutimas uya miri
pi'.

10 Sises uya eiku'pu, “Eke sa'ne Esuwera amu'
ti'saai imiri ko, miri pe' e'tane seri i'tu auya pura
iyesi? 11 I'napairon ekama uya ipi, ina usauroku
seri ina ni'tunu pi, tunene'ps kon ekama ina
uya, e'tane ina maimu ananunpai pura inw' ri
esi. 12 Uyapuri auya pura iyesi seri non pon pi'
ayauro'ka tane uya, nai kasa ken si uyapuri auya
Epun pon pi' ayauro'ka uya yau?

13 “Miripan, ina' ri kanan enu'sa’ pura iyesi Epun
pona, Ka'pon, Papa winon niken Epun winon.
14 Mosi' uya karukuri ka'sa' ikui pe i'mu'sa’ka'pu
yul pi' rimono' tau kasa ri mari, Ka'pon, Papa

3:12 Ipu'ketu 9:16-17 3:13 Paru' 3:29

winon i'mu'sa’kato’ pe iyesi, 15 tanporon kon si
apurinin nan uya tiwiri ri uko'man nito' epoto’ pe.

16 “IJpan pe seri non pon kon i'nunka twuya
wenai, Papa uya tikin nan kuru temu turs'pu
tanporo apurinin nan pe te'san uma'ta namai',
e'tane tiwiri ri uko'man nito' epoto' pe to' uya.
17Papa uya tumu enno'sa’ pura iyesi seri non pon
kon eseru aimenkanin pe, e'tane to' epika'tito’
pe iporo. 18 inu' ri imu apurinin eseru aimenka
pen, apurinin pen eseru aimenkaka'sa' ri nin miri,
apune pura tikin nan kuru ri Papa Mumu apurisa’
iya kasa pura.

19 “Seri kasa si Papa uya eseru aimenka muiri:
Iweyu uye'sa’ non pona, e'tane ka'pon amu' uya
ewarupi i'nunka iweyu entai, iri pe teseru kon esi
ke. 20 Tanporon kon iri kupu pi' te'san uya iweyu
ewaruma'ti. Iweyu winikuai' to' uyeps pura iyesi,
teseru kon usenpoika namai'. 21 E'tane kuri ri
imapairon ku'nin uyeps iweyu ya', waku teseru
usento' pe Papa eseru awiri,” ta'pa Sises uya.t

Isaan Pa'tes Usauroku Sises Pi'

22 Seri ton tupo, tupoitora ton pokon pe Sises
uti'pa Isutiya pona.  Miri yau iko'mamu'pu
epa'taisiman nito' kupw pi'.

23 Isaan niri esi'pu pa'taisiman pi' Inon yau,
Sarin piyau, apune pura eke pe tuna esi pi'
miri yau. Ka'pon amu' utipitu'pu ipiya' inke ri
epa'taisimai'. 24 (Seri esi'pu miri Isaan tura rawiri
pariki'sita'.)

3:14 Nonpa 21:9; Ipu'ketu 16:5-7 f 3:21 maimu ra'pu u'matu
v. 15 airon ite'ma airi. 3:24 Ma'siu 14:3; Ma' 6:17; Yru' 3:19-20

25 Miri a'tai, e'sei'pi'nito’ esi'pu Isaan poitoru
ton miri awonsi'ki Esuwers8 pokon pe ekorukan
nito' pi'. 26 To' uyee'pu Isaan piya’, ta'pu to' uya
ipi', “Rapai, kuri ri ipiyau ne'taine’ Isotan ratoi po
mekamataine’, kuri ri si man epa'taisiman nito'
kupu pi', tanporon kon ka'pon ams' uyepw ipiya',”
ta'pu to' uya.

27 Jsaan uya to' maimu eikua'py, “I'ri ri eporo
ka'pon uya pura iyesi, Epun wini riken turepasa’
a'tai eporo iya pe iyesi. 28 Imiri'nokon uya eta'pu,
‘Kurai™ pen uri; iwapiya enno'sa’ pe esi,’ ta'pa uya.

29 “Temari'masen uri'san esi miri temari'masen
warawo' iwano' pe ri. E'tane si ti, temari'masen
warawo' tonpa esi ipiyau imaimu eta pi', miripan
esi pori' pe imaimu eta tauya a'tai. Miri kasa si
pori' pe e'to’ e'seposa’ seri, mararon pe pura. 30 Eke
pe iyena, aiko pe ena tane.

31 “Kuri ri ka'tapai tuuye'sen esi miri tanporon
kon entai ri; kuari ri non winon esi miri non
pon pe ri, miri awonsi'ki non pi' niri isaurokus.
Kuri ri ka'tapai tuuye'sen esi tanporon kon entai.
32 Tunene'py, miri awonsi'ki tuneta'pu ekama iya,
e'tane inu' uya ri imaimu apuri pura iyesi. 33 Inu'
ri i'mapai ri imaimu anumu pi' na'ne', i'napai ri
Papa esi tukai' ekama iya miri. 34 Kuri ri Papa nen-
noko'pu usauroku Papa maimu pi', Papa uya eke
pe ta'’kwaru tura ipona tupu'ku ke pura. 35 Ikuipunu
uya temu i'nunka, tanporon ni niri tusa' iya itena'.
36 Kuri imu apurito' esa' pe na'ne' uya tiwiri ri

§ 3:25 Esuwers; miri pe pura, Esuwers amu'. * 3:28 Kurai (Kiri'
maimu), miri pe pura Me'saya (Ipuru maimu), Papa Nanumu'pu ta
ekwape. 3:28 Isaan1:20  3:35 Ma'siu 11:27; Bru' 10:22

uko'man nito' eporo, e'tane imu apurinin pen uya
uko'man nito' ento' oton pen, apune pura Papauya
kota'man nito' uko'mamu ipo,”t ta'pu iya.

4

Sises Uya Sameriya Pon Uri'san Auro'ka

1 Pari'si amu' uya eta'pu Sises uya tu'ke
kuru tupoitors ton eporo miri awonsi'ki to'
pa'taisimapitu iya Isaan entai kuru tawon. 2 Sises
uya kuru inu' ri pa'taisimasa’ pura ri iye'tane,
ipoitora ton uya riken ni nin ti. 3 Sises uya
miri tawon etasa' a'tai, iyenna'po'pu Isutiya poi
Kiyarari pona.

4Sameriya poro itito' e'ma esi'pu. > Iyee'pu pata
pona Sameriya pon Si'karu itese’, innon kuru pen
ni non Seko' nuturu'pu tumu Isose' ena' piyapai.
6 Miri yau, Seko' tuna'’kwaai yen esi'pu, Sises nin
si useta'kasa' tuuti ke ri, ereuta'’pa miri tuna yen
piyau. 12 a'kura’ pata esi'ps.

7 Sameriya pon uri'san uyee'pa tuna Kkan,
miripan pi', “Uyuku tuna intuki,” ta'pu Sises
uya. 8 (Ipoitoru ton uti'pu esi'pu pata pona kiyari
ennai'.)

9 Miripan eiku'pu iya, “Esuwers pon sa'ne imiri
ko; uri esi Sameriya pon pe. Nai kasa mairi
uyekama'po auya iuku pi'?” ta'pu iya ipi'. (Es-
uwers amu' esi'pu isipusawu pokon kon pe pura.”™)

T 3:36 Imaimu ru'pu u'ma'to’ pe nesii 30 airon ite'ma airi. 4:5
Iseneses 33:19; Isa'suwa 24:32 4:9 Esura 4:1-6; Ne'imaya 4:1-2

4:9 isipusaws pokon Kon pe pura; miri pe pura, isitonpa pe pura
to' usi'tupi'pitu'pu.

10 Sises uya eiku'py, “I'tunin pe iwesi yau Papa
e'repato’ ike miri awonsi'ki inu' uya iyekama'po
tukai', mekama'poi'no, miripan uya iwo'pa'pu ne-
sii'mo to'panu'nin tuna ke,” ta'pu iya.

1 “Itepuru, ipo'ki'tii pura iyesi; i'nau ya'mu tuna
yen esi. Nai yawon to'panua'nin tuna eporo auya?
12 Utamokori kon Seko' uya repan nu'pu ike seri
tuna yen, kuri ri, imunki amu' miri awonsi'ki itikan
Nnon ni uya tuna ensipita'pu iyapai. Kuri ri entai
kuru ri kati eke pe iwesi?” ta'puiya.

13 Sises uya eiku'pu, “Inu' ri seri tuna ensinin
nu'pu e'tuna'kiripakapu kanan miri, 14 e'tane inu'
ri tuwo'pa'’pu uya ensinin nu'pu e'tuna’kiripa pen
ni nin miri. Tuna iwo'pa’'ps uya ike ena i'napaino
rii'tuna'’kwaai pe ri, miripan uya to'pana'nin tuna
ke irepa, iko'manto’ ike ke tiwiri ri,” ta'pu iya.

15 “Itepuru, uwo'paka'ki ken si miri tuna ke,
tuna'’kiri' ke esi namai', miri enta' tuna kan ni
uyeps namai',” ta'pu iya.

16 “Ataan'pu iki'mata iuye'kapu pa kanan seri
ya',” ta'pu Sises uya.

17 “Tutaan'pu kenan pen uri,” ta'pu uri'san uya
ipi'.

Sises uya eiku'pu, “Ipoken ni ausauroku,
‘Tutaan'pu kenan pen uri’ ta auya a'tai. 185
kaisaron kon ya' iyemari'mapi'sa't man, kuri ri
kanan si ipiyau me'ai'ne' ataan'pa kuru pen ni
kanan. I'napairi ri iusekamasa' miri,” ta'pu Sises
uya.

19 “Itepuru, pu'kena’ pe kinyi'tuyai'.
20 Utamokori kon ipuremapitu'pu seri wu' po,

T 418 fyemari'mapi'sa’; miri pe pura, iyewipi'sa’



ISAAN 4:21 Xvi ISAAN 4:28

e'tane si seri pe imirimokon Esuweras amu' uya
Surusiran kuru miri Papa pi' ipureman pata ta
auya'nokon,” ta'pu iya.

21 Sises uya ta'pu ipi', “Uyapuriki uri'san, iweyu
uye'ni pi' man ikaipunu pi' ka'pon ams' ipuremato’
oton pen seri wu' po Imiri pe pura Surusiran po
ri. 22 Imirimokon Sameriya pon kon uya i'tu
pura ri lyesi iwipuremato' kon ipi'; e'tane ina
ipurema tuni'tunu kon pi, apune pura epika'tin
nito' uyepus Esuwerua amu' wini. 23 E'tane iweyu
uyeps, iye'ka'sa’ ri, i'mapai ri tuwipuremasan
ipuremato’ oton ikaipunua pi, a'’kwara yau miri
awonsi'ki i'napairon yau. Pusamoro waraino kon
tupi' tuwiparemasan warinpa ikeipana uya miri.
24Papa esia'’kwaru pe; kamoro ipi' tuwipuremasan
ipuremato’ pe iyesi a’kwarae yau miri awonsi'ki
i'mapairon yau,” ta'pu iya.

25 Uri'san uya ta'pu ipi', “Si'tuyai’, Me'saya”
(Kuraif tato") “uye'to’ oton. Iye'sa' a'tai, tanporon
ni ekamato' iya oton miri upinokon,” ta'pu iya.

26 Sises uya eiku'pu, “Kuri ri ri uri, kuari ri ri
usauro'ni pi' na'ne' ipokon pe,” ta'pu iya.

27 Miri a'tai ri, Sises poitora ton enna'posa’
uyee'py, miripan kon usewansiuka'pu ipan pe ri,
uri'san pokon pe isauroku tepose. E'tane inu' uya
ri, “I'ri i'se iwesl pi' auro'ka auya?” ta'pus pen ni
ip#', miri pe pura, “I'rito’ pe ipokon pe ausauroku?”
ta'pu to' uya pen ni Sises pi'.

28 Miripan uri'san uya tu'tuna'’kwaai yen
nimi'py, lyenna'po'ps pata pona, miripan uya

} 425 Kurai (Kiri" maimu yau), miri pe pura Me'saya (Ipuru
maimu yau), asa'ri ri mari iyesi, Papa Nanumunu ta e’kwa pe; v. 29
kanan.

ka'pon amu' pi' ta'pu miri yau, 29 “Ka'pon entanu'ti'
tanporon ni unku'pitu'pu ekamasa' iya upi'. Kurai
pe pe' si puse ri esi seri?” ta'pu iya. 30 Miripan kon
uti'pu pata apai Sises piya'.

31 Miri koro'tau, ipoitoru ton uya Sises pi', “Ra-
pai,§ enta'naki,” ta'pu.

32E'tane to' eiku'pu iya, “Ui'kiyari esi miri moro
ini'tuna kon pen ni,” ta'pu iya.

33 Miripan pi' ipoitora ton usekama'popitu'py,
“Inu' uya ri pe' iti'kiyari nee'pu pe iyesi?” tukai'.

34 “Ui'kiyari esi, uyenno'nin nu'pue maimu awiri
e'to’ pe iyesi, miri awonsi'ki iturawasooi i'ma‘kato’
uya pe iyesi intura'pu iku'to' pe uya. 35 Tato'
sane ko, ‘Asakirime riken kapul e'ku'ka'sa’ ki-
yari aku'pu rawiri’ Ta uya ipi'nokon, apune
waku pe umi amu' enpi'ti'. Kiyari aku'puka'sa,
tanunsen pe iyenaka'sa'. 36 Ka'pon, anumu pi'
te'sen e'ma miri, miripan uya kiyari amuranuku
tiwiri ri uko'man nito' ya'. Miripan nin si, kuri
ri ipinnin ne'ps miri awonsi'’ki ansnnin nu'pu
epori'mato’ pe isi'kaisa ri. 37 I'napairi ri main
esi miri, ‘Tikin nan uya ipimi; tseron ni uya
anumu,” tawon. 38 tyenno'sa' uya 'mokon kiyari
aku'pusa’ anunse'na, umi iye'turawasoma'ps kon
pen niyawonya'. Turon kon e'turawasoma'pu miri
yau, miripan kon turawasooi otori'pi nin si eporo
auya'nokon,” ta'pu Sises uya.

Tu'kan Kon Sameriya Pon Kon Uya Apuri
39 Tu'kan kon ni Sameriya pon kon miri pata
yawon kon uya Sises apuri'pu, apune pura uri'san
uya, “Tanporon ni unku'pita'pu ekamasa' iya upi',”

§ 431 Rapai, Ti'sa ta e'’kwa pe

tasa' pi'. 40 Miripan nin si, Sameriya pon kon
uye'sa’ a'tai nin si ipiya’, to' uya ekama'po'pu
ipan pe tupiyau'nokon iko'manto’ pe; miri yau,
Sises uko'mamu'pu asa'ri wui to' piyau. 41 Tu'kan
kon uya ri nin si apuri'ps miri imaimu etasa’
tuuya'nokon pi'.

42 Miripan kon uya ta'ps uri'san pi', “Ina si na-
puriyan, tasa' auya pi' riken pen, e'tane tiwano'
kon pe ri etasa' tuuya'nokon pi', ina uya si i'tu
i'mapai ri kuru ri pata pika'tinin pe iyesi,” ta'pu to'
uya.

Sises Uya Kin Poitoru Pe Te'sen Mu Epi'ti

43 Asa'ri wui ennoko tupo miri yau, miri tuninse
Sises uti'pu Kiyarari pona. 44 (Sises uya ri,
“Pu'kena’ namanin pun ni ipata'se’ yau,” tasa'
esi'pu.) 45 Kiyarari pona itisa' a'tai, miri yawon
kon ka'pon amu' uya waku pe kuru ereutanuks'pu,
apune pura itisa' kon nu'san pe to' esi'pu To' Epoi
Iti'pu Weyu Ru'pu pi' Surusiran pona, miripan kon
uya tanporon ni inkupunu ensa' esi'pu miri a'tai.

46 Seri riken pe Sises uya Kena, Kiyarari airon
ka'kuranpa'ps, tuna koneka'pu tuuya yau waain
pe. Miri yau, ka'pon, Kin poitoru pe te'sen esi'ps,
takuru'’kenan imu Ka'paneyan po. 47 Puse ri
ka'pon uya Sises uye'sa’ Isutiya poi Kiyarari pona
ta etasa' a'tai, iti'pu ipiya' ekama'poi' itito' pe
Ka'paneyan pona tumu epi'tii', teri'ka'sen ni.

48 Sises uya, “lnd' uya apuri pura ri iyesi
eke Papa turawasooi i'tuto’ ipikiri miri

4:44 Ma'siu 13:57; Ma' 6:4; Yru' 4:24 4:45 Isaan 2:23 4:46
Isaan 2:1-11

awonsi'ki a'’kwarupi'nin niken e'’kupu a'tai apuri
auyanokon,” ta'pu.

49 Kin poitora uya, “Itepuru, uya'kiri utinpai
umure eriku rawiri,” ta'pu ipi'.

50 Sises uya, “Enta, imu ri uto'pamu miri,” ta'pu
ipi'.

Sises maimu tapurii' iti'pu. 51 Ite'matai tuuye'se,
itekare ke ipoitoru ton uya eporo'pu. “tmu uto'pan
ni pi' ri man!” ta'pu to' uya. 52 To' ekama'po'pu iya,
iTi a'kara’ kuru tumu uto'pams'pu tukai', miripan
kon uya, “Ko'mamiyau, 1 a'kura’ ko'mamu pe
iye'kiii'mato’ ereuta'’ps,” ta'pu to' uya ipi'.

53 Tkuipunu uya i'tu'pu miri a'kura’ kuru ri Sises
uya, “Imu ri uto'pams miri,” ta'pa ra'ps. Miri pi'
kuri ri miri awonsi'ki tanporo itonpa ton ena'pu
apurinin nan pe.

54 Seri seri iyakon ite'kwa pe eke Papa
turawasool ti'tuto' ipikiri kupu'pu Sises uya
tuuyeps tupo Isutiya poi Kiyarari pona.

)

Epi'tin Iku'pi Mure'pw Kau

1 Miri tupo, Esuwera amu' enta'nato’ weyu pi'
Sises uti'pa Surusiran pona. 2 Moro iyesi Su-
rusiran po karimeru mura'ta airi, iku'pi mure'pu 5
kaisaron enkurun nito' itau ton esa'’; Ipuru amu'
maimu yau Pe'sata tato' ipi'. 3 Anpisin ton kuru
ri takuru'kena' nan ipirinpi'sa’ esi'ps miri tau'ne,
tenku'na' nan, sekentei'pa’ nan ipu'tika'sa’ kon
ni. (Tuna e'tukui'tukui'ma enupikiri to' enuriks,
4 apune pura isipikiri Papa inseruui u'ti iku'pi
mure'pu ka', miripan uya tuna sokousokouma.

Takuru'kenan si wapiya tuutisen iku'pi mure'pu
ka' iyesokousokouma'pu tupo usepi'tipita'ps ti'tul’
pura ri teparan kon pe te'sen apai.)® 5 Miri yau si
ka'pon esi'pu miri takuru'ke iko'mansa’ 38 kaisa ri
wuipiya. 6 Sises uya iyipirinkasa' ene'pu miri yau,
i'tu'pw iya inke ri takuru'ke iko'mansa’, miripan
uya, “Isepi'tipal pe' me'an?” ta'pu ipi'.

7 Takuru'’kenan uya eiku'pu, “Itepuru, inu
pura ri iyesi seri yau utunin iku'pi ka' tuna
e'sokousokouma a'tai, iti i'se ra'’kwi e'tane ika',
turon ni utikapas uwapiya,” ta'pu iya.

8 Sises uya, “E'mu'sa'’ka’, ayapon tanunse enta!”
ta'pu ipi'. 9 Miri a'tai ri isepi'ti'pw; tapon tanunse
iti'pw. Seri e'’kupu'pu miri Sapa' a'tai.

10 Miri pi' Esuwers amu' epuru ton uya, “Sapa’
seri; waku pe pura iyesi Main, Mosi' winon pona
ayapon ari pi' me'ai'ne’,” ta'pu to' uya ipi'.

11 To' eiku'pu iya, “Kuri uyepi'tinin nu'pu uya,
‘Ayapon tanunse enta,’ tasa' upi',” ta'puaiya to' pi'.

12 To' uya ekama'po'pu, “Inu' pe si kuri ri esi,
‘Ayapon tanunse enta,” tawon ipi'?” ta'pu to' uya
ipi'. 13 E'tane kuri ri isepi'tisa’ ru'pu uya i'tu pura
iyesi'pu inu' pe iyesi tukai', apune pura anpisin pe
miri yau to' esi'ps, miripan kon koro'tawiri Sises
uti'pu esi'ps.

14 Miri pata'pu pe, Sises uya eporo'pu use'man
nito', ipureman nito' iws' tau, miripan uya ta'pu
ipi, “Apune enki, wakua pe si iyenasa' miri.
Amakooi inonkaki, isi kuru ri e'kupua namai'
ipi' inonka auya pura iyesi yau,” ta'pu iya ipi'

* 5:4 Turon ni ton esi 3b miri awonsi'ki 4 airon ite'ma ton pura.
5:10 Ne'imaya 13:19; Iseremaya 17:21

15 Miripan uti'pu Esuweru amu' epuru ton pana'tii'
Sises uya kenu' tepi'tisa’ ka'se'na.

16 Seri wenai, Sises ewanoma pi' to
e'sara'ti'ps, apune pura usepi'tin ku'sa' iya
pi' Sapa' a'tai 17 Sises uya to' eiku'py,
“Ukuipunu esi te'turawasomasen inke ri; uri niri
e'turawasomato’ pe iyesi,” ta'pu iya. 18 Seri tawon
uya ri Esuwers amu' epuru ton kupua'pu miyari ri
inwipai; Main niken Sapa' pi' enupanin i'’kwi'sa’
iya pen, e'tane Papa esi tukaipunu pe kuru tasa’
iya pi', seri wini si Papa kaisari ri iye'ku'sa’ pi'.

Imu Meruntirw

19 Miri pi' Sises uya to' eiku'pu, “I'mnapairon
ekama uya ipi'nokon: tiwano' pe i'ri ri kKups imu
uya pen, tukusipunu nukupunu riken ensa' tuuya
kupu iya, apune pura i'Ti ri kupu ikeipunu uya
a'tai, imu uya ri niri ikupsa. 20 Ikeipuna uya imu
i'munka, miripan uya tanporon ni tunkupunu en-
poika itena'. Seri entaino kuru ri enpoika iya miri
iku'to' pe iya, miri uya iyewansiukato' oton kon.
21Tkuipunuiyeri'sa' koni'mu'sa’kayai'ne' nurine to'
ku'ai'ne' kasa ri mari, imu uya nurine ri to' e'to' pe
to' kupw, i'se te'to’' ton ni kupu iya nurine. 22 Miri
riken pe pura, inu' ri eseru aimenka ikaipunsa uya
pen. Tumu ena' eseru aimenkato' ike nonkasa'
iya, 23tanporon kon uya tumu namato' pe ikuipunu
nama teuyanokon kasa ri mari. Inu' uya ri imu
nama pura lyesi yau, ikeipuns nama iya pura ri
mari iyesi miri enno'nin nu'pu.

24 “I'napairon ekama uya ipi'nokon: Inu' uya
ri umaimu eta a'tai, miri awonsi'ki uyenno'nin

5:18 Ipu'ketu 2:16

nu'pe apuri a'tai, keri ri uya tiwiri uko'man
nito' eposa’ miri. Iteseru aimenkato' oton pen
ni, iye'’kwiri'ka'sa’ pe ri iyesi uma'tan nito' apai
uko'man nito' ya'.

25 “I'napairon ekama uya ipi'nokon: Iweyu
uye'ni pi' man, iye'ka'sa’ ri, iyeri'sa’ kon uya
Papa Mumu maimu eta weyu, kamoro nin si
etanin nan uko'manto' oton. 26 Ikuipunu esi
nane' kasa uko'man nito' esa' pe, miri kasa ri
mari tumu konekasa' iya uko'man nito' esa' pe.
27 Miri awonsi'ki tumu repasa’ iya eseru aimenka
meruntira ke, apune pura Ka'pon, Papa winon pe
iyesipi'.

28 “Seri pi' kisewansiukatuu; iweyu uye'ni
pi'’ man tanporon kon iyeri'sa® kon uruwai'
yawon kon uya imaimu eta weyu, 29 miripan kon
epa'kato’ oton tuuruwasii kon apai: kamoro waku

ku'nin nu'san e'mu'sa’kato’ oton teuko'manto’
kon pe, miri awonsi'ki kamoro iri ku'nin nua'san

e'mu'sa’kato’ oton teno'mato’ kon ya'.

Sises Eseru Ekama

30“Uiwano' pe i'ri ri kupu uya pura iyesi. Ka'pon
eseru aimenka uya Papa uya uyauro'kasa’ awiri.
Miriwenaiiye'to' awiri ka'pon eseru aimenka uya,
apune purai'se e'to' kupu uyakasa pura, e'tane kuri
uyenno'nin nu'pu e'to' i'se riken.

31 “Uri pe ri uyeseru ekama uya a'tai, uneka-
manu esi tapurisen pe pura ri. 32 Miri yau, turon ni
esi uyekamanin i'napai ri uyekama iya tukai' i'tu
uya. 33Isaan piya' amaimu kon esanon ennoko'pu
auya'nokon, miripan uya i'napairon enpoika'pu.

5:29 Taniyerws 12:2 5:33 Isaan 1:19-27; 3:27-30

34 Ka'pon uya uyekama i'se e'tane pura ri, e'tane
seri ta uya ipinokon iyepika'tisa' pe iwesi kon pa.
35 Isaan esi'pu raan'pu tepo'tisen pata weyu pe
kasa, miripan weyu yau e'pai iwesi'pa kon aka'ne’'
pe ri.

36 “E'tane upiyau uiwano' pe ri usekamato' esi
Isaan uya ekama'pu namne' entaino. Turawaso
unkupsuna i'ma'kato’ pe uya ukuipuns nuturs'pw,
miri ton uya ri ekama ikuipuna uya uyenno'sa’
tukai'. 37 Ikuipunu uyenno'nin nu'pu usauro'sa’
upi’, Imaimu etasa’ auya'nokon pura 1iyesi,
itemu' niri ensa’ auya'nokon pura ri niri iyesi.
38 Imaimu ko'manuka auya'nokon pura niri
iyesi iyewan kon yau, apune pura inennoko'pu
apuri auya'nokon pura iyesi ke. 39 Iye'menukasa’
itekare pi' iusenupa kon;t tiwiri uko'man nito'
esi iyau tukai' iusenuminka kon pi', upi' ri si
tuusauro'sen. 40 E'tane ri, upiya' isi'pai pura iwesi
kon iuko'manto’ kon epose'na.

41 “Ka'pon amu' uya ri uyapuripi'to’ i'se esi
pen. 42 E'tane ii'tu uya 'nokon Papa i'nunkato'
auya'nokon pura iyesi iyewan kon yau.

43 “Ukusipunu ese' yau uye'sa’ e'tane
uyereutanu'sa’ auya'nokon pura iyesi. E'tane
turon ni uye'sa’ a'tai tese' yau, kuri ri ereutanuku
auyanokon miri. 44 ¥'ri tukai' apuri auya'nokon
itonpa kon wini ayapuripi'to’ kon eponin nan pe
esii'ma, e'tane i'ri ri kups auya'nokon pura iyesi
ayapuripi'to’' kon eporo kon pa tikin nan ni Papa
wini tuuye'sen?

5:37 Ma'siu 3:17; Ma' 1:11; Yru' 3:22 T 5:39 iusenupa kon; miri
pe pura, iusenupati' waku pe

45 “Kisenuminkateu uri uya ikeipuna ena'
iyeseru'tt kon tukai’, Mosi'" riken Kkuari ri
iyeseru'tinin kon, kuri ri anapuri'pa kon. 46 Mosi'
apurisa’ auyanokon pe iyesi yau, uyapurisa'
auya'nokon niri nesiimo, apune pura uri pi'
imenukasa' iya. 47 E'tane inmenuka'pu apuri
auya'nokon pura iyesi pi', i'ri tukai' umaimu apuri
auya'nokon?” ta'puiya.

6

5,000 Kaisaron Kon Eweku Sises Uya
(Ma'siu 14:13-21; Ma' 6:30-44; Hru' 9:10-17)

1 Seri pata'pu pe, Sises enna'po'pu parau ku'piri
Kiyarari (parau ku'piri Taipiriyas tato' ri mari)
ratoi pona. 2 Anpisin uya kuru ri e'ma'puka'py,
apune pura ti'tuto’ ipikiri ku'sa' iya pi' takuru'kena’
nan pi'. 3 Sises enuku'pu i'kurae pona, miripan
ereuta'pu tupoitoru ton pokon pe. 4 To' Epoi Iti'pu
Weyu Ru'py, Esuwers ams' nukupunu e'seporo
esi'ps.

> Sises uya tenu tusa' a'tai, anpisin pe kuru ri
ka'pon amu' uyepu ene'pu iya tekare pi, ta'pu iya
Piri' pi', “Nai yau pureti enna pusamoro ka'pon
amu' ni'ton?” ta'puiya. ¢ (Serita'puiya Piri'i'tupitu
pe ri; tunkupunu pe te'sen i'tukapui'ma ri.) 7 Piri'
uya eiku'puy, “8 kaisaron kapuil yau e'turawasoman
nisa' epe'pu” uya eke pe kiyari enna pura ri iyesi
miri to' nonpa ton nu'’kwi ri mara ri,” ta'pu iya.

6:7 8 kaisaron kapui yau e'turawasoman nisa' epe'pw; miri pe
pura, 200 kaisaron purata pun. Tikin ni miri purata pun esi'ps tikin
ni wal e'turawasoman nisa' epe'puy, tenariyas itese'.

8 Ipoitoru ton tonpa pe te'sen, Anturu, Saiman
Pi'ta akon uya ta'pu ipi', 9 “Miri yau warawo' mure
man, 5 kaisa ri pureti miri awonsi'ki asa'ron kon
aiko tonmoro' amu' esiipiyau. Miri e'tane i'ri pu'ka
pona iti tu'kan kon eweku pi'?” ta'pu iya.

10 “Ka'pon amu' ereutato’ pe iku't',” ta'pu Sises
uya. (Miri yau, wana' e’kwa pe pata esi'pw.) 5,000
kaisaron kon ka'pon amu' ereutapitu'pu. 11 Sises
uya pureti anumu'pua, miri awonsi'ki tenki ta'pu
iya, miri awonsi'ki itupitu'pu iya iyereutasa' kon
ka'pon ams' ena'. Miri kasa ri mari moro' ams'
kupu'pu iya.

12To' a'wetapi'sa’ a'tai, Sises uya ta'pu tupoitoru
ton pi, “Ipu'ke ru'pu ton amuranu'ti', itonpa'pu
uma'ta namai',” ta'pu iya. 13 Miri, to' uta're'ti'pu
tonpa'ps amuranuksa'pu to' uya 12 kaisa ri pa'siki'ti
amu' tupe' ke'ne.

14 Miri a'tai, ka'pon amu' seri eke Papa
turawasool i'tuto’' ipikiri e'kupus ennin nws'san
uya ta'pus, “I'napai ri kuru ri puse ri esi Pu'’kena't
tuuye'ton ta'pu ipi' pe,” ta'pu to' uya. 15 Sises uya
to' uya tanumu tumiri ta'’kwarukai' kin pe, tukai'
i'tusa’ a'tai, iti'pw tikin sari i'kura pona.

Sises Usari Tuna Puro'po
(Ma’'siu 14:22-33; Ma' 6:45-52)

16 Pata uko'mansa’ a'tai, ipoitoru ton uti'pu pa-
rau ku'piri ka', 17 miripan kon ekanwa'tisa' uti'pu
parau ku'piri ratoi pona Ka'paneyan winikui'.
Pata ewarumankaa'ps, Sises uye'sa’ pura ri mari
iye'tane to' piya'. 18 Pana’ pe a'setun uyee'pu isi pe
sipa'sipa pe tuna tuku'se. 19 Ipoitora ton utika'sa’

T 6:14 Pukena Apune Isaan 1:21 enki.

esi'pu kanau yau 3 mayirs, 4 mayira e'to' airi ri,
miri a'tai Sises uyeps ene'pu to' uya tuna puro'po.
Ako pe kanau piya' iyepu a'tai, to' etuipitu'ps.
20 E'tane, “Ketuipi'tuu; uri ri,” ta'pu Sises uya to'
pi'. 21 Miri a'tai, to' uya ikanwa'ti'pu kanau ya/,
miripan kon uya pata teutito' kon ya' eporo'pu inke
purari.
Ka'pon Amw' Uya Sises Warinpa

22 Miri ema'sa’ yau, anpisin ton parau ku'piri
ratoi po iye'ninsa' kon uya tikin nan niken kanau
uti'pa i'tu'pu. To' uya i'tu'pu Sises uti pura iyesi'pu
kanau yau tupoitora ton a'kiri, ipokon pe pura
to' uti'pu. 23 Turon ni ton kanau amu' uyee'pu
Taipiriyas winipai'ne, miripan e'te'kapitu'pu a'ko
pe ka'pon amu' anpisin ton uya pureti iku'pu airi,
Sises uya tenki ta tupo. 24 Sises miri pe pura
ipoitora ton ene tuuya'nokon kasa pura, ka'pon
amu' anpisin ton ekanwa'tipi'sa’ kanau ton ya'
uti'ps Ka'paneyan pona, iwarinpa pi'.

Sises Uko'man Nito'A're’

25 Ka'pon amu' uya Sises eposa' a'tai parau
ku'piri ratoi po, ta'pu to' uya ip#, “Rapai, i'ri a'tai
seriya'iuyee'pu?” ta'pu to' uya.

26 Sises uya to' eiku'pw, “I'napairon ekama
uya ipinokon; uwarinpa auya'nokon, apune pura
eke pe ri pureti i'sa’ auya'nokon pi' i'se iwe'to’
kon awiri ri, ui'tuto’ ipikiri ku'sa’ uya to'ka'nu'sa’
auya'nokon pi' pen ni. 27 Aka'nero' ri kiyari
pi' ke'turawasomatuu; e'turawasomati' tiwiri ri
iuko'manto’ kon pe iku'nin kon kiyari pi'. Seri
kiyari ke Ka'pon, Papa winon uya irepa kon miri.

} 6:25 Rapai, Ti'sa ta e'’kwa pe

Papa, ikuipunu uya enpoikasa' iyena'nokon uri
piyau merunti esi,” ta'pu Sises uya.

28 Miripan kon uya ekama'po'ps, “F'ri kuru ken
kupu ina uya, Papa turawasooi kupu pe ta auya?”
ta'pu to' uya.

29 Sises uya to' eiku'py, “Se seri Papa turawasooi
ikupe auya'nokon i'se iye'to’; inennoko'pu
apuriti',” ta'pu iya.

30 To' uya eiku'pu, “F'ri eke Papa turawasooi
ii'tuto’ ipikiri kups auya ina nenton, ina uya
ayapurito' pe? ¥'ri kupus auya? 31 Utamokori
kon uya mana tato' i'pitu'pu rimono’ tau, itekare
iye'menukasa’ nekamayai'ne’, “To' ni'ton pureti ke
to' repapitu'pu iya Epun poi,” tukai',”$ ta'pu to' uya.

32 “I'napairon ekama uya ipi'nokon; Mosi' uya
irepa'pua kon nane' ike esi'ps Epun poino pen ni;
ukuipunu nin kuari ri imapairon Epun poino pureti
ke irepanin kon. 33 Pureti, Papa nuturunu nin kuri
ri Epun poiiu'tisa’ pata repanin uko'man nito' ke,”
ta'pu Sises uya.

34 “Itepuru, tiwiri ri ken si seri pureti ke ina
irepapi'ki,” ta'pu to' uya ipi'.

35 “Uri ri esi uko'man nito' a're' pe; kuri upiya'
nuye'ai'ne' e'to’ oton pen ni iwan pe; kuri uya-
puri pi' na'ne' e'to’ oton pen ni tuna'kiri' Ke.
36 Sekamai ko ipi'nokon; uyenka'sa’ auya'nokon
e'tane uyapuri auyanokon pen ni. 37 Tanporon
kon ukuipunu urepayai'ne' ike ton uyepu miri
upiya’; ina' ri upiya' twuye'sen nurunpa uya
pura ri iyesi, 38 apune pura uye'sa’ seri Epun poi

6:27 Saira'24:19-22 § 6:31 E'sotas 16:4-15; Eren 78:24; Ipu'ketu
16:20-21.

uyenno'nin na'pu eseru ku'se'na, uyeseru ku'se'na
pen. 39 Kuri uyenno'nin nu'pu esi se kupu uya
i'se; kamo urepa'pu iya ike ton nonka uya i'se
pura iyesi, e'tane tanporo to' i'mu'sa'’kato’ pe uya
pata weyu u'ma'sa’ a'tai. 49 Ukuipunu eseru esi
tanporon kon imu ennin na'san miri awonsi'ki
apurinin nu'san uya tiwiri ri uko'man nito' epoto’
pe; to' I'mu'sa’kato’ pe uya pata weyu u'ma’sa’
a'tal,” ta'pu iya.

41 Esuweru amu' e'sara'ti'pu ipi' entarun ni pi,
apune pura, “Uri kuri ri pureti Epun poi iu'tisa’,” ta
iya pi'. 42 Miripan kon uya, “Sises sa'ne puse ri ko,
Isose' mu, pen pe'? Ikuipunu miri awonsi'ki isan
uni'tuns kon. Nai kasa, ‘Epun poiu'tisa’,’ ta iya nin
si?” ta'pwu to' uya.

43 Sises uya to' eiku'pu, “lyentarunto' kon
e'paka'nu'ti'. 44 Inu' ri uyepu pura iyesi miri
upiya' iksipunua, uyenno'nin nu'pu uya riken
iki'ma a'tal upiya' iyepws ri; miripan i'ms'sa'kato’
uya oton pata weyu u'ma'sa’ a'tai. 45> Pu'kena’
amu' uya imenukasa’, ‘Tanporon kon ni ka'pon
amu' enupato' oton Papa uya,’ tawon.” Miri pi/,
tanporon kon ikusipuna maimu etanin nan miri
awonsi'kiiwini tuusenupasan uyepu upiya'. 46 Seri
uya, ine' uya ri ikaeipunu ene'pu ta pen; kuri Papa
winon uya riken ikuipunu ene'pus. 47 I'mapairon
ekama uya ipi'nokon; Kkuri apuripi'’ nane' uya
tiwiri ri uko'man nito' eposa'. 48 Uko'man nito' a're'
pureti pe esi. 49 Atamokori kon amu' uya mana
tato' i'pitu'pa rimono' tau, e'tane to' eri'pitu'ps.
50 E'tane seri nin si pureti Epun poi iu'tisa’; inu' ri

* 645 Aisaya 54:13



ISAAN 6:51 XXix ISAAN 6:60

inin nu'pu eriku pen ni nin. 51 To'panu'nin pureti
pe esi, Epun poi iu'tisa’. Ina' uya ri seri pureti i'sa’
yau, iko'manto’ oton ni tiwiri ri. Pureti seri upun,
untuton pata uya uko'man nito' epoto’ pe,” ta'pu
iya.

52 Seri uya isi pe Esuwera amu' e'sei'pitu tiwano'
kon pe sara'ti'pu. “Nai kasa tapun ke uya're'ti iya
‘nokon?” ta'pu to' uya.

53 Sises uya to' eiku'pu, “I'napairon ekama uya
ipinokon; Ka'pon, Papa winon pun pi' auta're'tisa’
kon pura iyesi yau, imunu ri ensisa’ auyanokon
pura iyesi yau, uko'man nito' pura ri iyesi miri
ayau'nokon. 54 Inu' ri upun pi' teuta're'tisen,
umunu ensinin uya tiwiri ri uko'man nito' eposa’
miri, miripan i'mu'sa'’kato’ uya oton pata weyu
u'ma’sa’ a'tai. 35 Upun esi pi'i'napairon kuru kiyari
pe, umuns niri i'napairon tensisen pe. 56 Upun
pi' tuuta're'tisen ni, umuns ensinin ni uko'mamu
miri uyau, iyau niri uko'mamu. 57 Tuuko'mansen
ikuipunu uya uyenno'sa’, kuri ri uriya' uko'mamu
ri mari. Miri kasa ri, upi' tuuta're'tisen uko'mamu
miri uri uriya. 58 Se si esi pureti Epun poi
iu'tisa’. tku tupo atamokori kon amu' eriku'pu
nane' waraino pen. Kuri seri inin uko'manto’
oton tiwiri ri,” ta'pu Sises uya. 39 Sises uya serita'pu
Esuwers amu' usenupato' iws' tau to' enupa tauya
a'tai Ka'paneyan po.

Tu'kan Kon Iya'kiron Kon Uya Sises Nimi

60 Seri etasa' tuuyanokon a'tai, tu'’kan kon
ipoitorus ton uya, “Sa'man pe kuru se usenupan
nito' man. Ina' uya ri seri anuemu?” ta'pu.

61fnu' uya tupana'tii’ pura ri, Sises uya tupoitoru
ton entarumu seri pi' i'tusa’ esi'ps, miripan uya
ta'pa to' pi, “E'monkapai na'ki seri iku'atuu?
62 ¥'ri pe iyesi Ka'pon, Papa winon enuku ene
auya'nokon a'tai wapiya tesi'pa ya'? 63 Papa
Akware uya uko'man nito' turw; se pe ri nin
ka'pon meruntira esi miri. Main ton ayauro'kasa’
uya 'mokon namne' ike esi, a'’kwara wanni miri
awonsi'ki uko'man nito' ku'nin. 64 Miri e'tane
moro man itonpa kon ams' apurinin nan pen,”
ta'pu iya. Sises uya i'tusa' esi'pu iyepiya'ti'pu
si'kiri, apurinin nan pen miri awonsi'ki teparanka
ton. 65 Miripan uya ta'ps, “Seri pi' samne si
kanyauro'kata'tul ko: inu' ri uyepu pura iyesi
upiya' ikaipunu uya riken iye'ku'to’ pe iku'sa’ a'tai
iyeps,” ta'pu iya.

66 Miri wuai awonsi'ki, tu'kan kon ni ipikiri
tuutisan enna'po'pw, iya'kiri to' uti pura.

67 Miripan pi' Sises uya ta'pa 12 kaisaron kon
tupoitora ton pi', “Imiri'nokon si, e'nonkapai ri
mari na'ki me'atuu?” ta'puiyato’ pi'.

68 Saiman Pi'ta uya eiku'py, “Uyepury, inu' piya’
niri ina uti? Ipiyau sa'ne Main esi miri Ko, tiwiri
ri uko'man nito' pe ku'nin. 69 Ina uya i'tu miri
awonsi'ki ina uya apuri imiri esi Waks, Papa
iwano',” ta'pu iya.

70 Sises uya eiku'pu, “12 kaisaron kon pe'
imirimokon anunnin nu'pu pen uri? Miri e'tane,
itonpa kon esi makoi pe!” ta'puiya. 71 (Isutas pi'
isauroks'pu, Saiman Eskariya' mu pi'. 12 kaisaron

6:63 Ipu'ketu9:13-18 6:69 Ma'siu 16:16; Ma' 8:29; Hru' 9:20

kon tonpa pe ri esii'ma, Isutas uya teparankato’
oton pi'.)

7

Sises Uti Surusiran Pona

1 Miri tupo, Sises esi'pa upinin ni pi' Kiyarari
awiri. [sutiya pona itipai pura iyesi'py, apune pura
Esuwerua amu' epuru ton esi pi' tuwinii'se miri yau.
2 Twusiwutuntipi'se Esuwers amu' nukupunu weyu
e'seporo esi'pu. 3 Miri pi' si, iyakon non uya ta'pu
Sises pi', “Seri tuninse, Isutiya pona enta, ipoitora
ton uya eke Papa turawasooi kupu auya ento' pe.
4Inu' uya ri tunkupunu tuturawasooi onamu pura
ri iyesi miri ti'tu i'se e'ni yau. Seri ton amu' kupu
auya pi', tiwi tanporon pata ii'tui',” ta'pu to' uya.
5Iyakon non uya ri niri apuri pura iyesi'pu.

6 Sises uya ta'pu to' pi', “‘Uweyu pe kuru te'sen
e'seposa’ pura iyesi. tweyu kon nin esi miri ti'tui’
pura ri. 7 Pata uya iyewaruma'ti kon pura iyesi,
e'tane uyewaruma'ti iya, apune pura iri pe iyeseru
man ta uya pi' tupi'. 8 Entanti' tuku'sen ya'. Miri
ya' nin uti para man,” apune pura uweyu pe kuru
te'sen e'seposa’ puraiyesipi',” ta'puiyato’ pi'. 9Seri
ta tupo, Kiyarari po iyenimi'ps.

Sises Tausiwutuntipi'se Tuku'sen Yau
10 Takon non uti'pu tuku'sen ya' tupo, Sises ri niri
siutikaa'ps, e'tane ama'ai ri nin iti'ps, eke pe ti'tui’
pen. 11 Esuwers ams' epuru ton uya iwarinpa
esi'pu tuku'sen yau. “Nai kuri si?” ta'pu to' uya.

7:2 Ripaiti'kas 23:34; Isu'taronomi 16:13 7:8 Uti pura man;
miri pe pura, uti pura man seri a'tai.

12 Mi awiri ri anpisin koro'tawiri etarerun ni pi'
to' esi'pu ipi'. “Waku kuru sa'ne,” ta'pu turon kon
ka'pon amu' uya.

“Kane,” ta'pu turon kon uya, “Ka'pon amu' ri
enku'ti iya,” ta'pu to' uya. 13 E'tane eke pe annau
to' usauroku'pu pen ipi', apune pura Esuwers ams'
epuru ton pi' tenari'nemu kon pi'.

14 To' nukupunua emonkakapu iwa koro'tau
ri, Sises ewomu'pa Esuwera amu' use'mato’,
ipuremato’ iww' ta', miripan e'sara'ti'pu to' enupa
pi'. 15 Esuwerus amu' epuru ton usewansiuka'pu
ipan pe ri, miripan kon uya ta'pu, “Nai kasa puse
ri uya eke pe rii'tu, urimokon kasa enupasa' kasa
ri?” ta'ps to' uya.

16 Sises uya to' eiku'py, “byenupato' kon uya ike esi
uwinon pen ni, e'tane Papa, uyenno'nin nu'ps wini
iyepu. 17 Inu' ri Papa e'to’ i'se inku'pai na'ne' uya
i'tuto’ oton kinyenupayatui'ne' esi Papa winon pe
miri pe pura uiwano' pe ri tukai'. 18 Ka'pon tiwano'
pe ri nusauro'aine’ esi tapurito' ipikiri ri i'se, kuri
tenno'nin nu'pu apurito’ ipikiri i'se te'sen esi miri,
usenku'tin ipi' pen ni. 19Mosi' uya Main ke irepa'pu
kon, pen ni kati? E'tane tikin nan ni iyawiron pura
ri iyesi. I'ri wenai uwipai iwesi kon?” ta'puiya.

20 Ka'pon amu' anpisin ton uya eiku'py, “Ene ri
esi miri ayau! Inu' nai iwini i'se?” ta'pu to' uya.

21 Sises uya to' eiku'pu, “Tikin ni eke
Papa turawasooli Kkupu'pua uya, miripan pi
iusewansiuka'pua kon. 22 Mosi' uya ayapiyonti'pu
kon imunki kon yun pi'pi puturukapite kon pa
(Mosi' pen ni e'tane atamokori kon amu' uya
isara'ti'pa), Sapa' a'tai si warawo' mure yun pi'pi

putureka auyanokon. 23 Warawo' mure yun

pi'pi si puturueka yau Sapa' a'tai, Mosi' maimu si

e'kwite namai’, i'ri pi' ken si upi' ausakorota kon

ka'pon epi'tisa’ uya pi' Sapa' a'tai? 24 Kipo'po ri

ka'pon eseru aimenkato' auya'nokon ereutanu'ti'

i'mapairon yai eseru aimenkato' iku'ti',” ta'pu iya.
Sises Pe' Esi Kurai Pe?

25 Miri a'tai, turon kon ka'pon amu' Surusiran
pon kon usekama'po'ps, “Puse ri pen pe' iwini i'se
to' na'ne'? 26 Apune enti', iye'nama pura ri annau
isauroks, inu' uya i'ri ta pura ri ipi'. Pata epuru
ton uya pe', Kuraif ri ta pe iyesi ipi? 27 E'tane
sa'ne, Kural uye'sa’ a'tai, ina' uya ri miri winon
tukai' i'tuto’ pura ri nin iyesi. E'tane i'tunokon
miri winon pe tukai',” ta'pu to' uya.

28 Esuweru amu' use'mato’, ipuremato’ iwu' tau
ka'pon amu' enupai'ma eke pe tumaimu tuku'se
Sises uya, “Ui'tu auya'nokon kuru ri si, miri winon
tukai' kuru ri niri. E'tane sa'ne uiwano' pe
uye'sa’ pen, e'tane ri uyenno'nin nu'pu esi ikasima
auya'nokon pokena' pen ni. Ini'tuna kon pen ni,
29 e'tane uni'tuny, apune pura iwinon pe esi, miri
awonsi'ki inennoko'ps pe esi,” ta'pu iya.

30 Miripan a'si i'se to' esi'pu, miri e'tane inu' uya
ri a'pi'pitu'pu pen ni, apune pura iweyu e'seposa’
pura ri mari iyesi'pu. 31 E'tane tu'kan kon anpisin
tonpa ton uya ri apuri'ps, miripan kon uya, “Kurai
uye'sa’ a'tai, puse ri nuku'ai'ne’ entai kuru niri ken
pe' eke Papa turawasooi ti'tuto' ipikiri ku'to' iya
oton?” ta'pw to' uya.

7:22 Iseneses 17:10; Ripaiti'’kas 12:3 7:23 Isaan 5:9 T 7:26
Kurai; miri pe pura, Me'saya; v. 27, 31, 41, miri awonsi'ki 42 yau ri
niri.

Erasu Ton Ennoko 'pu Sises A'sise'na

32 Pari'si amu' uya seri ton pi' ka'pon amu'
etarerumu eta'pu, miripan kon uya use'man nito'
turawasomanin nan epuru ton miri awonsi'ki
Pari'si amu' uya use'man nito', ipureman nito' iww'
erasu ton ennoko'pu Sises a'sise'na. 33 Sises uya
ta'pu, “Ipiyau'nokon esi seri mara ra'kwi pari, miri
awonsi'ki nin si uti miri uyenno'nin nu'pu piya'.
34 Uwarinpato' auya'nokon oton e'tane uyepoto'
auya'nokon oton pen, apune pura iyau e'aimne’ ya'
iuti kon pura iyesi,” ta'pu iya.

35 Esuwers amu' epuru ton usekama'po'pu
tutonpa kon amu' pokon pe esii'ma, “Nai ya'
mairi iti eporo poken pura? Kiri' amu' pata'se’
airi kati iti Esuwerus ams' na'ne' airi, Kiri' amu'
enupai'? 36 ‘Uwarinpato' auyanokon oton e'tane
uyepoto' auyanokon oton pen,” miri awonsi'ki,
‘Iyau e'ai'ne' ya' iuti kon pura iyesi,” ta iya pi' sa'ne.
T'ri ta iya e'’kwa pe iyesi?” ta'pu to' uya.

To'panu'nin Tuna

37 Tuku'sen weyu u'matu esi'pu ipan pe, eke pe
kuru te'sen pe. Miri wui a'tai, Sises e'soto'kasa’
uya ta'pu eke pe tumaimu tuku'se, “Inu’ ri tuna'kiri'
ke te'sen nuyepui upiya' tuyuku epose. 38 Inu' uya
ri uyapuri pe iyesi a'tai, iye'menukasa’ itekare
nikayai'ne' kasa ri, ‘I'napaino ri to'pana'nin tuna
epa'’ka miri iyapai,” ” ta'pu iya. 39 Seri ta'pu Sises
uya miri, Akwaru pi' kamoro tapurinin nan pe
te'san nepoton pi'. Miri a'tai, Akwaru e'tusa’ pura
ri mari iyesi'pw, apune pura Sises enasa' pura
lyesi'pu tapuripi'to' ya'.

7:37 Ripaiti'’kas 23:36  7:38 Isi'kiyeru 47:1; Sakaraya 14:8

Ka'pon Amw' Epantakapitu'pu

40 Tu'’kan kon ka'pon amu' anpisin koro'tawon
kon uya seri ta iya eta'pu, miripan kon uya, “Puseri
ri esi seri Pu'kena’ pe,”f ta'pu to' uya.

41 Turon kon uya, “Kurai puse ri,” ta'pu.

Miri e'tane turon kon uya, “Kurai uye'to’ pura ri
iyesi Kiyarari winipai. 42 Iye'menukasa’ itekare
uya ta, Kuarai e'to' pe iyesi kin Tepi' pa ru'pu pe,
Pe'teri'en poiyentu, Tepi' uko'mamu'pura'puyau,”
ta'pu to' uya. 43 Miri pi' si ka'pon amu' epan-
takapitu'pu kuri ri uriya'. 44 Turon kon esi'pu a'si
i'se, e'tane inu' uya ri temiyatu tura'pu pen ipi'.

Apurinin Nan Pen Esuwers Amw' Epuru Ton

45 FErasu ton enna'po'pa use'man nito'
turawasomanin nan epuru ton miri awonsi'ki
Pari'si amu' piya’, miripan kon uya ta'pu to' pi,
“F'ri pi' tune'se pura iwesi'pa kon?” ta'pu to' uya.

46 Miri pi' erasu ton uya, “Inu’' ri usauroku pura
iyesi puse ri kasa,” ta'pu to' uya.

47 “tyenku'tisa’ iya nokon kanan na'ki?” ta'pu
Pari'si amu' uya to' pi'. 48 “Itepuru tonpa ton ni
miri pe pura Pari'si amu' tonpa ton ni uya pe'
apuri tukai' mi'tuyatuu? 49 Pusamoro uya main,
Mosi' winon i'tu pura iyesi miri; miri wenai, Papa
nupa'nukua'san pe to' esi miri,” ta'pu to' uya.

50 Nekutimas esi'pa to' tonpa pe, wapiya
ewarupi nau itisa' ru'pu Sises piya’, 51 miripan
uya, “Main uya, ‘Ka'pon pi' iri ta pura iyesi eta
tupo pura ri miri awonsi'ki inkupus'pu eposa’ pen
ni e'tane,’ tasa',” ta'pu iya.

i 7:40 Pu'kena': apune Isaan 1:21 enki. 7:42 2 Sanweru 7:12;
Mai'ka 5:2 7:50 Isaan 3:1-2

52«Kiyarari pon ni mari pe'imiri? Iye'menukasa’
itekare pi' isenupa’; miri a'tai, i'tu auya miri
Pu'kena’' uye'to’ pura ri iyesi Kiyarari wini,” ta'pu
to' uya.

[Wapiyaro' iwa ton miri awonsi'ki en yawo'nan
penaro'ton pariyau Isaan 7:53—8:11 pura iyesi.]
53 Miri a'tai, tanporon kon utunta'pu.

8

Uri'san Iyekuma Koro'tau Eposa’

1 E'tane Sises uti'pu Are' Wupu pona. 2 Miri
ema'sa’' yau awanakui'iyenna'po'ps Esuwers amus'
use'mato’, ipuremato’ iww' pu'kua ta'. Anpisin pe
ka'pon amu' amura'pu iwoi, miripan ereuta’pu
to' enupase’'na. 3 Main pi' enupanin nan miri
awonsi'ki Pari'siams’ uya uri'san nee'ps, iyekuma
koro'tau tuneporo'ps kon, miripan soto'kapu to'
uya tu'kan kon annau, 4 miripan kon uya ta'pu
Sises pi', “Ti'sa, puse ri uri'san eposa’ ina uya eku-
man pi'. > Main yau Mosi' uya ina pi' tasa' kamoro
waraino kon uri'sami'si ams' tuwisan ti' ke, tasa'
iya. ¥'ri ken mukayan?” ta'pu to' uya. 6 Seri tukai'
to' uya ekama'po'pua tumusunu kon pe eseru'tito’
tuuyanokon ipikiri pe.

E'tane Sises e'timuika'pus, miripan e'sara'ti'pu
non menuka pi' temiyatu ke. 7 Tekama'popitu pi'
ri to' e'tane, iye'mu'sa'’kasa’ uya ta'ps to' pi', “Ing’
ri i'koro'tawon kon esi yau imakooi pura, tiwi si
asara'tii'nokon ti' ke iwini pi',” ta'pu iya. 8 Miripan
e'timuikakaa'pa kanan non menukai'.

8:5 Ripaiti'kas 20:10; Isu'taronomi 22:22-24 8:7 Susana 34

9 Miri pi', kamoro etanin nu'san e'sara'ti'pu utipi'
ni pi' tikin pa'ne, kiiyi' amus' wapiya, Sises riken
tunonkai', uri'san niken si e'soto'’kasa’ miri yau
pokon pe. 10 Sises e'mu'sa’ka'pu, miripan uya
ekama'po'py, “Ma'non, nai kamo si? Inu' uya iri ta
uya uyaiyeno'masa’ para ri?” ta'puiya.

11 “Itepuruy, inu' pura ri man,” ta'pu iya.

“Uri uya ri niri si iri ta pe iyeno'mato’ pura man.
Enta si, makoi yau iuko'manto’ tunonkai',” ta'pu
iya.”

Sises Pata Weyu

12 Ka'pon amu' auro'kakapu tuuya a'tai kanan,
Sises uya ta'pu, “Pata weyu pe esi. Inu' ri upikiri
tuuye'sen uya, uko'man nito' weyu eporo miri,
miri awonsi'ki ewarupi yau isato' oton pen ni,”
ta'puiya.

13 Pari'si amu' uya ta'pu ipi', “Miri si iiwano' pe
iusekama, mukayai'ne' esi miri i'napai ri pura ri,”
ta'pu to' uya.

14Sisesuyato' eiku'py, “Uiwano’ perisiusekama
peiyesiyau, ukayai'ne'nin siesii'napairiri, apune
pura iwini uye'sa’ ru'ps miri awonsi'ki utito' ya'
i'tu uya. E'tane nai wini uye'sa’, nai ya' uti tukai'
i'tu auya'nokon pura iyesi. 15 Ka'pon pe kuru ri
eseru aimenka auya'nokon; inu' eseru aimenka
uya pura nin man. 16 E'tane inu' ri eseru aimenka
uya pe iyesi yau, iyawiri kuru iku'sa' uya miri,

* 811 Tukan ni imenukapi'sa’ miri awonsi'ki pena iwa main
enpoikapi'sa’ yau seri ton pura iyesi; turon ni ton yau iyesi Isaan
21:24 pikiri; taron ni ton yau iyesi Bru' 21:38 pikiri; tikin nan ni
imenukasa'yauiyesilsaan 7:36 pikiri.  8:12 Ipu'ketu 7:26; Ma'siu
5:14; Isaan 9:5 8:13 Isaan 5:31

apune pura tikin sari esi kasa pura, ikuipunu,
uyenno'nin nu'pu pokon pe esi. 17 tiwano' kon ni
Main, Mosi'winon yauiye'menukasa’, asa'ron kon
ka'pon amu' uya ekama a'tai imapai ri iyesi tasa'.
18 Uiwano' pe ri si usekama, turon ni uyekamanin
kanan esi ikuipuny, uyenno'nin n'ps,” ta'pu iya.

19 Miri a'tai, to' uya ekama'po'pu, “Nai kuri ken si
ikaipunu?” ta'pu to' uya.

“Ui'tu auyanokon pura iyesi, ukuipunu ri niri
i'tu auyanokon pura iyesi. Ui'tu auya'nokon yau,
ukueipunu ri niri mi'tutei'no,” tukai' to' eiku'pu
iya. 20 Seri ta pi' Sises esi'pu to' enupai'ma Es-
uwers amu' use'mato’, ipuremato’ iwa' pu'ku tau,
to' use'mato’ en ton pata piyau iwa esii'ma. E'tane
ing' uya a'si'pu pen ni, apune pura iweyu e'seposa’
pura iyesi pi'.

futi Kon Pura Iyesi Utiyai'ne' Ya'

21 Sises uya kanan takaa'pu to' pi', “Utito’ oton
miri. Uwarinpato' auyanokon oton, e'tane
amakooi kon yau ri auma'tato’ oton kon. tuti
kon pura iyesi utiyai'ne' ya',” ta'pu iya.

22 Seri uya Esuwerw amu' usekama'po
emapu'tips, “Tiwano' pe pe' iye'wini? Miri pi'
pe’, ‘futi kon pura iyesi utiyai'ne' ya',’ taiya?” ta'pu
to' uya.

23 E'tane miyari ri ta'pu iya, “Iyo'non winon pe
iwesi kon, itepoino winon pe e'tane. Seri non pon
kon pe iwesi kon, seri non pon pe pura e'tane.
24 Auma'tato’ oton kon amakooi kon yau ta'pu uya,

8:17 Isu'taronomi 19:15



ISAAN 8:25 XXXIX ISAAN 8:33

kuri ri uri, ukayai'ne't apuri auya'nokon pura iyesi
yau, auma'ta kon kuru ri amakooi kon yau,” ta'pu
iya.

25 “Iny’' pe ken iwesi?” ta'pu to' uya ipi'.

“Misi'kiri ri sane kuri ri ukayai'ne' ri,” tukai'
Sises uya to' eiku'pu. 26 “Eke pe ri tato' uya man
iyeseru kon aimenka pe. E'tane uyenno'nin nu'pu
kuru esi i'napairon pe; kuri ri wini uneta'pa nin
ekama uya non pon kon pi',” ta'pu iya.

27To' uya ito'’ka'nuku pura iyesi'pu tukuipunu pi'
tauro'ka tane iya 'nokon. 28 Miripan pi' Sises uya
ta'ps, “Ka'pon, Papa winon, anunsa' auya'nokon
a'tal ka'takui', miri a'tai ui'tuto’' auya'nokon oton
ing' pe esi tukai', miri awonsi'ki i'ri ri kupa uya
pura iyesi uiwano' pe, e'tane ikuipunua uya riken
uyenupa'pu pi' usauroka. 29 Uyenno'nin nu'pu
ri pokon pe esi; tikin sari unonkasa' iya pen,
apune puraipori'manin ku'nin pe esike,” ta'puiya.
30 [sauro'tane ri mari, tu'’kan kon uya ri apurito'
tuuyanokon tura'pu ipi'.

Epura'an Munki Amu'

31 Esuweru amu' tapurinin nan pi' ta'pu Sises
uya, “Iyenupato' kon uya pi' auta'sisa’ kon yau,
upoitoru ton pe kuru ri iwesi kon miri. 32 Miri a'tai
imapairon i'tuto’ auya'nokon oton, miripan uya
imo'kasa’' pe ikupu kon miri,” ta'pu iya.

33To' uya eiku'pu, “Ina kamoro Epura'an payan
ton; inu' ri enawon kon ye' pen ni. Nai kasa

T 8:24 Kuri ri uri, ukayai'ne'; miri pe pura, Kuri ri uri Esuwers
amu' pona, ipan kuru waku Papa ese' pe “Yawe” esi'py; tenpoikasen
pe “Uri” tukai'. Isaan numenuka'pu itekare yau, “Uri” tawon
apuripits'pu Sises uya kuri ri pe tesi ekamanin pe.

imo'kasa’' pe iwe'to’ oton kon ta auya?” ta'pu to'
uya.

34 Sises uya to' eiku'py, “I'mapairon ekama uya
ipimokon; tanporon kon numakoitayai'ne' nan
esi makoi poitora ton pe. 35 Ipoitora pe te'sen
esi miri tutonpa ton Kkoro'tawon pen ni, e'tane
imu riken esi miri, miri yawon tiwiro' e' pe ri.
36 Imu uya imo'kasa’ kon pe iyesi yau, imo'kasa’
pe kuru ri iwesi kon miri. 37 Epura'an payan pe
iwesi kon tukai' si'tuyai’, miri ri e'tane uwini pi'
iye'kamasa' kon, apune pura umaimu pata pura ri
iwesi kon wenai ayau'nokon. 38I'napairon ekama
uya ipi'nokon; unene'pu ikuipunu piyau; ikuipunu
kon wini ineta'’ps kon kupus auyanokon ni niri
miri,”} ta'pu iya.

39 “Epura‘an kuri ri ina kaipunu,” tukai' to' uya
eiku'pu.

“Epura’an munki pe ri ru'san pe iwesi kon yau,
inkupu'pe muku'tei'no.§ 40 Name' ri si, uwini pi'
iye'kupu kon, ka'pon sa'ne imapairon ekamanin
ni ipinokon tuneta'’ps Papa winon. Epura'an
uya muku'atui'me' waraino ku'sa’ pura ri iyesi.
41 fkuipunu kon nukupuns ri nin kups auyanokon
miri,” ta'pu iya.

“Purau amu' ton pen ni ina, Papa riken kuri riina
kuipunu,” ta'pu to' uya.

Makoi Munki Ton

8:33 Ma'siu 3:9; Yru' 3:8 i 8:38 ikuipunu kon wini ineta'pu kon
kupu auyanokon ni niri miri; miri pe para, miri pe iyesi pi' ikuipunu
wini ineta'pua kon iku'ti'. Apune v. 58 enki niri. 8:39 Epura'an
munki pe ri re'san pe iwesi kon yau, inkups'pa meku'tei'no; miri pe
pura, Epura'an munki pe iwesi kon yau, inkups'pu iku'ti'.

42 Sises uya ta'pu to' pi', “Papa esi yau ikuipunu
kon pe, ui'nunkatui'no, Papa winipai uye'sa’ pi'
seri ya'. Uiwano' pe uye'sa’ pen, e'tane uyenno'sa’
iya. 43 ¥'ri pe iyesi pi' sa'man pe ri umaimu
esi iponamnokon? Umaimu inetapai pura iwesi
kon pi' iyesi. 44 tkuipunu kon, Makoi munki pe
iwesi kon, ikuipanu kon maimu awiri e'pai iwesi
kon. Te'wisen ye' Kuri ri 1yep1ya 'ti'pu si'kiri ri,
tuuta'sisen pen nii' napalron p1 i'mapairon ye' pe
pura tesi pi'. Kasi pe iyesi a'tai, teseru pe ri te'sen
kupu iya miri, kasiye' pe tesi pi' miri awonsi'ki kasi
ye' ton kuipunu pe tesi pi'. 45 I'napairon ekama
tane uya, uyapuri auyanokon pura iyesi. 46 Inu' ri
uya tumakooi ke ui'tu? I'napairi usauroku pe iyesi
yau, i'Ti pe iyesi pi' uyapuripai pura iwesi kon?
47 Papa iwano' uya ri, Papa maimu eta miri. Eta
auya'nokon pura iyesi, apune pura Papa iwano' pe
pura iwesi kon pi',” ta'pu iya.

Sises Usekama'pw

48 Esuwera amu' uya eiku'pu, “Ina uya pe' ta pun
Sameriya pon pe iwesi, irl akwara yen pe?” ta'pu
to' uya.

49 “¢ri a'kwarua yen pen ni uri,” ta'pu Sises uya,
“ukuipunu nama uya, e'tane unama auya'nokon
pura iyesi. 50 Uyapuripi'to' warinpa uya pen,
e'tane moro iyesi miri iwarinpanin; Kuari ri kuri
ri eseru aimenkanin. 51 I'napairon ekama uya
ipi'nokon; umaimu awiron esi yau, iyeri'to' oton
pen ni,” ta'pu Sises uya.

52 Miri pi' Esuwers amu' uya, “Seri siina uyai'tu
irl a'’kwaru yen pe iwesi tukai'! Epura’an erikua'pu,

8:44 Ipu'ketu 1:13;2:24

miri awonsi'ki pu'kena' amu' ri niri erikua'pu, miri
e'tane si inw' ri esi yau umaimu awiri iyeri'to’
oton pen ni ta auya. 33 Eke pe kuru pe' ina
kuipunu Epura'an entai iwesi? Iyeriku'pu, miri
awonsi'ki pu'kena’ amu' ri niri eriku'pu. Inu' pe
kuru iye'kupu?” ta'pu to' uya.

54 Sises uya to' eiku'pu, “Uiwano’ pe utapuripitu
yau, utapuri pe pura ri iyesi. Ukuipunu, ina e'to’
itese' pi' mukayatui'ne' uya nin uyapuripitu miri.
55T'tu tane auya'nokon pura ri, i'tu uya nin. I'tunin
pen uri ta uya yau, kasi pe esi, akasanokon, e'tane
i'tu uya, imaimu awiri niri esi. 56 tkuipunu kon,
Epura’an esi'pu pori' pe uweyu ento' oton tuuya pi';
miripan uya ensa' epori'ma'ps,” ta'pu iya.

57 “50 kaisa ri pura ri iwaipiyaai man, miri pe'
e'tane Epura'an ene'puauya?” ta'pe Esuwers ams'
uya ipi'.

58 “I'mapairon ekama uya ipinokon; Epura'an
entu rawiri ri, uri esi*!” ta'pu iya to' pi'. 59 Miri
pi, ti' amuku'ps to' uya ipona eno'mapi'to’ pe
tuuya'nokon, e'tane Sises e'sonamu'py, iti'pu Es-
uwers amu' use'mato’, ipuremato’ nono apai.

9

Tenku'ne Te'sen Ka'pon Epi'ti Sises Uya
1 Sises usari koro'tau, tentu'pu si'kiri tenku'ne
te'sen ka'pon ene'pu iya. 2 Ipoitora ton uya

* 8:58 Uri esi—Esuweru amu’ pona, ipan kuru wakua Papa ese'
pe “Yawe” esi'py; tenpoikasen pe “Uri” tukai'. Isaan namenuka'pu
itekare yau, “Uri” tawon apuripitu'pu Sises uya kuri ri pe tesi
ekamanin pe. “Uri” miri Papa ese' “Yawe” tato' Esuwers ams' uya,
ipan kuru waku Papa ta e'’kwa pe. Apune Isaan 6:35; 8:24; 9:5; 10:7,
11; 11:25 enki.

ekama'po'ps, “Rapai,” inu' uya makoi Kupu'pu—
puse ri ka'pon uya pe', isanon uya kati, tenku'ne
lyentu temapu'tii'?” ta'pu to' uya.

3 Sises uya to' maimu eiku'pu, “Puse ri ka'pon
e'makoimasa’ pura iyesi, isanon niri, e'tane Papa
turawasooi usenpoikato' pe iyawiri iye'ku'sa’ pe
iyesi. 4 Wui nai pata esi koro'tau, uyenno'nin
nu'pu turawasooi ku'pai'nokon. Ewarupi nuye'an,
inu' Ti e'turawasoma weyu pen. S5 Seri non po esi
koro'tau, uri esi non weyu pe,” ta'pu iya.

6 Seri kasa tuwusauroku'pu tupo, non pona
iyeta'ta'pa. Tawa koneka'pu iya eta’ namanka'pu
ke, miripan turua'pu iya ka'pon enu pona. 7 Ta'pu
iya ipi', “Ekumi'ta, Sairon ku'piri ka',” ta'pu iya.
(Sairon tawon main esi miri Enno'sa’ ta e’kwa pe.)
Miri a'tai, iti'pw, iyekumisi'py, iyee'pus ennin pe
tenai'.

8 Miri a'tai, itonpa ton miri awonsi'ki wapiya
tenku'ne ennin nu'san uya ta'pus, “Puse ri pen
pe' tereutai' eta’kwanun ni pi' nuko'manpi'taine’
pen?” ta'pu.

9 Turon kon uya, “Puse ri kuri ri,” ta'pu.

Turon kon uya, “Kuriri kasa ri mariisene,” ta'ps.

E'tane, “Uri ri kuri,” ta'pu iya.

10 Miri a'tai, “F'ri tukai' iyenu uta'kokasa'?” ta'pu
to' uya ipi'.

11 To' maimu eiku'pu iya, “Sises tukai' tesa'sen
uya tawa koneka'pu. Miri tupo, uyenu pona
itura'’puiya. Ta'puiya upi', ‘Ekumi'ta Sairon ku'piri
ka'’ Uti'pa ekumi'se'na, miri tupo ene'pu uya,”
ta'puiya.

* 9.2 Rapai, Ti'satae'kwape  9:5 Ma'siu 5:14; Isaan 8:12

12 Miri tupo ta'pu to' uya ipi', “Nai kuri ken si?”
“I'tu uya pura iyesi,” ta'pu iya to' pi'.

’

Pari'si.  Amu
Ekama'popitu'pu

13 Tenku'ne iko'mansa’ ru'pu nepu'pa to' uya
Pari'si amu' piya'. 14 Sapa' a'tai Sises uya tawa
koneka'pw, itenu niri a'’koka'pu iya esi'pu. 15 Miri
a'tai, Pari'si amu' uya kanan ekama'po'ps nai kasa
ennin pe iyenasa' tukai'. Ta'pu iya to' pi', “Tawa
nonka'pu iya uyenu pona, ikumisi'ps uya, ennin
pe nin si esi seri,” ta'pu iya.

16 Miri a'tai, turon kon Pari'si amu' uya ta'pw,
“Papawinon pe pura puse rika'pon esi, apune pura
Sapa' apuri iya pura iyesi,” ta'pu to' uya.

“Fri tukai' i'tuto’ ipikiri kupus tumakooikenan ni
ka'pon uya?” ta'pu turon kon ka'pon amu' uya,
miripan kon epantakapita'pu. 17 Tenku'nan pi'
kanan tera'til’, “I'ri ta auya kuri iyenu a'’kokanin
nu'pa pi'?” ta'puto’' uya.

“Pu'kena’ pe iyesi!” ta'puiya to' pi'.

18 E'tane Pari'si amu' uya apuri'pa pen tenku'ne
iyesi'pu tukai', miripan enasa' ennin pe tukai',
tenku'nan sanon ki'ma teuya'nokon pona ri. 19 To'
uya to' ekama'po'pus, “Puse ri pe' esi imure kon pe?
Tenku'ne iyentusa' ru'pu tato’ auyanokon ipi'? Nai
kasa ken si ennin pe iyenasa'?” ta'pu to' uya.

20 Isanon uya to' maimu eiku'py, “Ina uya i'tu
puse Ti esi ina mure pe, iyentusa’' ru'pa tenku'ne.
21 E'tane i'ri tukai' ennin pe iyenasa' tukai' ina uya
i'tu pura iyesi. Inu' uya itenu a'kokasa' tukai' niri
ina uya i'tu pura iyesi. Ekama'poti'. Eke pe iyesi;
tiwano' pe tuusauro'sen pe iyesi,” ta'pu to' uya.

Uya  Tenku'nan  Nu'pu

22 Seri ta'pu isanon uya, apune pura enari'ke'
to' esi'pu Esuwerus amu' pi', apune pura Esuweru
amu' e'ku'sa’ esi'pu inu' uya ri Kuraif pe Sises esi
tukai' ekamasa' a'tai, ipa'kato’ pe iyesi usenupan
nito' iww' tapai tukai'. 23 Miri wenai, “Eke pe iyesi;
tiwano' pe tuusauro'sen pe,” ta'pu isanon uya.

24 Tyakon ite'’kwa pe tenku'nan nu'pu ka'pon
ki'makaa'pus to' uya kanan. Ta'pa to' uya ipi,
“Papa apuripi’ki;f puse ri nin i'tu pi' ina man
tumakooikenan pe,” ta'pu to' uya.

25 To' maimu eiku'pu iya tai'ma, “Tumakooi ke
iyesi, miri pe pura imakooi pura iyesi, i'tu uya pura
iyesi, e'tane tikin nan ni 1'tu uya; tenku'ne esi'ps,
e'tane seri pe ene uya!” ta'puiya.

26 Miri tupo kanan to' uya ekama'po'pw, “F'ri
kupu'pu iya ipi'? ¥'ri tukai' iyenu a'koka'pu iya?”

27To' maimu eiku'pu iya, “Ayauro'kakaa'pu uya
‘nokon, etasa’ auya'nokon pura iyesi. ¥'ri pe iyesi
pi' inetapai kanan iwesi kon? Ipoitora ton pe niri
pe' e'pai iwesi kon?” ta'pu iya.

28 Miri tupo to' uya ipa'nuku'pu, “Imiri esi miri
ipoitoru pe! Ina nin Mosi' poitora ton,” tai'ma.
29 “Papa uya Mosi' auro'ka'pu tukai' ina uya i'tu,
e'tane nai wini kuari ri uye'sa’ tukai' ina uya i'tu
pura iyesi,” ta'pu to' uya.

30 Ka'pon uya to' maimu eiku'pw, “F'ri pan si
ti'tupi'sen pen ni! Nai wini iye'sa’ tukai' i'tu
auya'nokon pura iyesi, e'tane uyenu ton a'’koka'pu

T 9:22 Kurai (Kiri' maimu yau), miri pe para Me'saya (Ipuru
maimu yau), asa'ri ri mari iyesi, Papa Nanumunu ta e'kwa pe.
{924 Papa apuripi'ki; miri pe pura, Papa pi' Tenki ka'ki. Seri
seri e'se'ne' pe ta'pu to' uya ru'pu ipi' i'napai ri isauro'to’ pe. Apune
Isa'suwa 7:19 enki.

iya. 31 Papa uya tumakooikena' nan eta pura iyesi,
tukai'i'tu'nokon, e'tane Papa uya tasa' kasa te'sen,
iteseru niri kupui'ma eta iya. 32 Non e'sara'ti'pu
si'kiri, isetasa’' pura iyesi ina' uya ri tenku'ne iyen-
tusa' ru'pu enu a'kokasa' tawon. 33 Papa winon pe
pura puse ri ka'pon uye'sa’ a'tai, i'ri kups iya pen,”
ta'puiya.

34 To' uya imaimu eiku'pu tai'ma ipi', “Makoi
yau iyentu'pu! Nai kasa ru'’kwi ina enupa i'se
iwesi!” ta'pu to' uya. Miri tupo, to' uya enpa'ka'pu
usenupan nito' iws' tapai.

Iya’kwaru Yau Tenku'ne E'ni

35 Sises uya to' uya enpa'ka'pu eta'pu. Eposa’
tuuya a'tai, ta'pu iya ipi', “Ka'pon, Papa winon pe'
mapuriyan?” ta'puiya.

36 Imaimu eiku'pu iya, “Itepuru, inu' pe iyesi?”
tukai', ekama'po'pu iya. “Ekamaki, apurinin pe
e'to’' pe,” ta'puiya.

37 Sises uya, “Ensa’ auya miri; kuari ri ipokon pe
masauro'ai'ne',” ta'pu.

38 Ta'pu iya, “Uyepuru, ayapuri uya,” tai'ma
iyepurema'pu ipi'.

39 Sises uya ta'pu, “Eseru aimenkato' wenai seri
non ponauye'sa' kamoro tenku'ne te'san uya ento’
pe, miri awonsi'ki kamoro ennin nan enato' pe
tenku'ne,” ta'pu iya.

40 Pari'si amu' iya'kiri te'san kon uya seri ta iya
eta'pu. Ta'pu to' uya ipi', “I'ri? Tenku'ne niri ina
esi?” ta'pu to' uya.

41Sisesuya ta'puto’ pi', “Tenku'ne iwesi kon yau,
imakooi pura iwesi kon, e'tane ennin pe iye'’kupu
kon pi', amakooi kon yau ri iwesi kon.

10

Karimeru Pa'simanin Miri Awonsi'ki Itikun Non
1“I'napairitauyaipi'nokon; kariri mura'ta awiri

pura tewonsen karimeru amus' iwu' ta' e'tane turon
ni wini tewonsen esi miri ama' e', rapumanin

ni. 2 E'tane kuri ri mura'ta awiri tewonsen esi
miri karimeru amu' esa' pe. 3 Itena' mura'ta

turawasomanin uya mura'ta a'koka, karimeru
amu' uya imaimu eta. To' ese' ton yai karimeru
amu' ki'ma iya, miripan kon pa'ka iya. 4 Tikan
non karimeru amu' pa'’kasa'iya a'tai, to' wapiya iti,
karimeru ams' uya niri e'ma'puka, imaimu i'tu to'
uya wenai. > Ka'kuran e'ma'puka to' uya pura iyesi,
e'tane to' apurumu ipiyapai, apune pura ka'kuran
maimu i'tu to' uya pura iyesi.” 6 Sises uya seri
panton ekama'py, e'tane to' uya ito'’kanuku pura
lyesi'pui'ri ton pi' isauroks tukai'.

7 Miri tupo, Sises uya kanan ta'pu to' pi,
“I'napairon ekama uya ipinokon; uri esi karimeru
amu' mura'taai pe. & Tanporo kamoro wapiya
iye'sa’ kon esi ama' e' ton, rapumanin nan pe
niri, e'tane karimeru ams' uya to' maimu eta pura
iyesi'pu. 9Uri esi mura'ta pe, uri poro inu' ri ewomsu
a'tai, iyepika'ti. Ilyewomu, miri awonsi'ki iyepa'ka
niri ti'kiyari pata'se' epose'na. 10 Ama' e' uyepu
ama'masena riken, miri awonsi'ki iwise'na, miri
awonsi'ki ima'tanu'sena. Uri uye'sa’ uko'man
nito' epoto’' pe to' uya, eke pe kuru niri to' uya
epoto’ pe.

11 “Uri esi waka karimeru amu' pa'simanin.
Waku karimeru pa'simanin pe te'sen uya
tuuko'manto’ nonka karimeru ams' iwano' pe.

10:11 Saira'18:13

12E'tane kuriri te'masen pe iye'to' pe ekama'posa’,
karimeru amu' esa’ pen, karimeru amu' esi
itikun non pe pura. Ene kaikusi uyepu ene iya
a'tal, karimeru ams' nimi iya. Iyainumu, ene
kaikusi uya to' a'si, karimeru amu' niri e'tura’kwa.
13 Ka'pon ainumu, apune pura te'masen pe iye'to’'
pe ekama'posa’ pe tesike, aiko tawon pe pura iyesi
karimeru amu' pi'.

14 “Uri esi waku karimeru amu' pa'simanin.
Uiken non karimeru ams' i'tu uya; to' uya niri
ui'tu— 15 ukuipunu uya ui'tu na'ne' kasa, miri kasa
ukuipunu 1'tu uya —miri awonsi'ki uko'manto’
nonka uya karimeru ams' iwano' pe. 16 Moro
turon kon karimeru amus' esi miri, seri yau pura
ri mari. Kamoro niri neps uya. To' uya niri
umaimu eta, miri awonsi'ki tikin ni iten to' esi,”
tikin ni niri to' pa'simanin esi. 17 Ukuipunu uya
ui'nunka, apune pura uko'manto’ nonkasa' uya pi',
anunka'to' pe uya kanan. 18 fnu' ri uya imo'ka
pura iyesi upiyapai, e'tane uri pe ri inonkasa' uya.
Inonkato' merunti esi upiyau, anuenka'to’ uya ri
kanan. Seri uyapiyo'mato’ eposa’ uya ukuipunu
wini,” ta'pu iya.

19 Seri ton main pikiri, Esuwers amu' kanan
epantakapita'pa. 20 Tu'kan kon uya, “Makoi esi
ipiyau, iya'kwaru pura iyesi. I'ri pe iyesi pi'
imaimu eta auyanokon?” ta'ps.

21 Turon kon uya ta'pu, “Makoi esa' maimu ton
pen ni seri. Makoi uya pe' tenku'nan enu a'koka
poken nai?” ta'pu to' uya.

10:15 Ma'siu 11:27; Hru' 10:22 * 10:16 to' esi; miri pe pura, to'
enato' oton

Esuwers Amu' Apurinin Nan Pen

22 Esuwers amu' use'mato’, ipuremato’ iww'
uta'’koka'pa Weyu Ru'pu e'seporo'pu Surusiran po.
Ikomi' pe pata esi weyu pe iyesi'pu. 23 Sises usari
koro'tau Esuweru amu' use'mato’, ipuremato’ iwsg'
pu'ku tau, Saraman Epa'kato' Iya' tawiri, 24 miri
a'tai, Esuweru amu' uyee'pu iwoi. Ta'pua to' uya
ipi', “F'ri pu'ke pona ina ko'manuks auya usenu-
minkan pi'? Kuraif pe iwesi a'tai, waku pe ina p#'
isekamaki,” ta'pu to' uya.

25Sises uya to' maimu eiku'py, “Ayauro'kakaa'pu
uya nokon, e'tane apuri auyanokon pura iyesi.
Seri eke turawaso siku'aine' ukuipunu ese' yau
usauroku uiwano' pe. 26 E'tane apuri auyanokon
pura iyesi, apune pura uiken non karimeru ams'
tonpa pe pura iwesi kon. 27 Uikun non karimeru
amu' uya umaimu eta; to' i'tu uya, to' uya niri
uye'ma'puka. 28 Tiwiri ri uko'man nito' ike ke to'
repa uya, to' uma'tato' oton pen ni; ina' uya to'
mo'kato' oton pen uyemiyatu apai. 29 Ukuipunu
urepanin nu'ps kamoro ke esi eke pe tanporon
kon entai ri¥ Ine' uya ri to' mo'ka pura iyesi
ukuipunu piyapai. 30 Ikaipunu ya' tikin ni ina esi,”
ta'puiya.

31 Miri tupo, Esuwers amu' uya ti' ton amuku'pu
iwito' pe tuuya'nokon, 32 e'tane Sises uya ta'pu
to' pi', “Ikaeipuna winon tu'kan ni eke turawaso

10:22 1 Ma'kapis 4:36 T 10:24 Kurai (Kiri' maimu yau),
miri pe para Me'saya (Ipuru maimu yau), asa'ri ri mari iyesi, Papa
Nanumunu ta e'’kwa pe. ¥ 10:29 Wapiyaro' ton imenukasa' ton
yau Uksaipunua nurepa‘pu ike esi tanporo entaino pe, tawon esi.



ISAAN 10:33 1 ISAAN 10:42

enpoika'pa uya iyenanokon. Nai wenai kuru ti' ke
uwini i'se iwesi kon?” ta'pu iya.

33 Esuwers amu' uya imaimu eiku'py, “Seri ton
wenai ti' ke iwini i'se ina esi pen, e'tane is-
apema auya wenai. Ka'pon pe ri esii'ma Papa pe
iye'kupu,” ta'pu to' uya.

34 Sises uya to' maimu eiku'py, “Iye'menukasa’
pura pe' nai Main yau, ‘Ta uya ipinokon papa
pe'ne iwesi kon,’S tawon? 35 Papa pe'ne to' esa'sa’
iya yau, Papa maimu uyee'ps nane' ipiya' ton,
Papa Maimu i'kwita poken pura niri iyesi. 36 ¥'ri
pe ken si kuri nai, ikeipuna nanumu'pu tiwano' pe
kuru, miripan enno'sa' iya ora pona? {I'rito' pe
ken iri pe isapema pe tuusauro'sen ta auyanokon,
‘Papa Mumu uri,” ta uya pi'? 37 Uri kusapurituu,
ukuipunu turawasooi ku'tane uya purari. 38 E'tane
ikupu uya a'tai, uyapuri auya'nokon pura iye'tane,
eke turawaso amu' kupu uya apuriti', i'tu kon pa
apuri kon pa niri ukaeipuns esi uyau, uri niri esi
iyau tukai'.” 39 Miri wenai kanan a'sii'se to' esi'ps,
e'tane to' enapai iyemo'ka'ps.

40 Jti'pu Isotan ratoi pona, Isaan uya
epa'taisiman kupu'pu pena iwamne pata piya'
Miri yau, iko'mamu'pu. 41 Tu'kan kon ka'pon
amu' uyee'pu ipiya'. Ta'pu to' uya, “Isaan uya
i'tuto’ ipikiri kupu'pu pen, e'tane tanporon Isaan
usauroku'pu puse pi' esi i'napai ri,” ta'pua to' uya.
42 Tu'kan kon uya Sises maimu apuri'pu miri yau.

11

10:33 Ripaiti'kas 24:16 § 10:34 Eren82:6  10:40 Isaan 1:28

Grasaras Eri'to’ )
1 Moro takuru'kenan ka'pon esi'pu UYrasaras

itese’, Pe'tani eke iwa pata pon, Meri miri
awonsi'ki Mata pata'se'. 2 Puse ri Meri, ipi na'ne'
esi'pu takuru'ke, kuri ri esi'pu Sises karapaimanin
nu'py, i'ta niri amunakanin nu'pu tunse' Kke.
3 Miri a'tai, ipasi ton uya iki'mai' tumaimu kon
ennoko'py, “Itepuru, ipan pe ini'nenkans man
takuru'ke,” tukai'.

4Sises uya miri etasa' a'tai, ta'pu iya, “Seri paran
uya eri'nu'ka pen ni, e'tane Papa meruntira usen-
poikato' pe, Papa Mumu apurito' pe ipikiri iyesi,”
ta'pu iya. ° Sises uya Mata, itakon, miri awonsi'ki
Yrasaras i'nunka esi'pu. 6 Takuru'ke iyesi tukai'
etasa’ tuuya a'tai, asa'ri wai iko'mamu'pu tesi'pu
yau ri.

7Miri tupo, tupoitoru ton pi', “Isutiya pona kanan
utinpaimnokon,” ta'pu iya.

8 Ipoitoru ton uya ta'pu ip#, “Rapai,” pena kuru
purari Esuwers amu' esi'pu iwinii'se ti' ke. Miri pe'
e'tane miri ya' iutikapua kanan?” ta'pu to' uya.

9 Sises uya to' maimu eiku'py, “12 kaisa ri wui
yau pata weyu pura pe' nai? Inu' usari a'tai wal nai
ita'mo'ka pen, apune pura a’kwa pe non esi wenai.
10E'tane ewarupi yau ka'pon usari a'tai, ita'mo'ka,
apune pura a'’kwa pe pura iyesi ke,” ta'pu iya.

11 Seri ton ta tupo, ta'pu iya to' pi', “Utonpa kon
BYrasaras e'numu, e'tane uti enpakase'na iye'nanto’
apai,” ta'pu iya.

12 Miri tupo ipoitora ton uya ta'pus, “Itepuru,
iye'nunsa’ pe iyesi yau, ito'pamu ri miri,” ta'pu to'

11:1 Yru' 10:38-39 11:2 Isaan 12:3 * 11:8 Rapai, Ti'sa ta
e'kwa pe

uya. 13 Sises usauroku esi'pu iyeri'sa’ pi, e'tane
iye'numu pi' isauroks pe to' uya ekama'pu.

14 Miri a'tai nin si to' pana'tikaa'pu iya miri waku
pe, “Yrasaras eri'sa’ kuru ri miri, tukai'. 15 Pori' pe
e'al’, imirimokon pi', miri yau e'sa’ pura iyesi pi',
apuri kon pa. E'tane pura utinpai'nokon ipiya',”
ta'puiya.

16 Miri tupo, Tamas (Titimas tukai' tesa'sen) uya
ta'pu tutonpa ton, ipoitors ton pi', “Utinpai'nokon
ni niri uma'tan nito' pe ipokon pe,” ta'pu iya.

Sises Uya Urasaras Pasi Ru'san A'’kwarys Ne'pitu'pu

17 Sises uye'sa' a'tai, asakirine wui uruwai'
yau iko'manka'sa’ eporo'pu iya. 18 Pe'tani esi'pu
inni pura Surusiran piyapai, 2 mayira e'to' airi
ri.t 19 Miri a'tai, tukan kon Esuwers amu'
uyee'pa Meri miri awonsi'ki Mata pokon a'’kwaru
ne'pi'se’na to' pi pata'pu yau. 20 Mata uya Sises
uyepu eta pe ri, iti'pu ite'matai, e'tane Meri esi'pu
iuti tau moro ri. 21 Miri a'tai, Mata uya ta'pu Sises
pi', “Itepuru, seri yau iwesi yau, upi nema'‘tai'no
pen. 22 E'tane i'tu uya i'ri ri ekama'po auya a'tai
Papa pi', Papa uya irepa,” ta'pu iya.

23 Sises uya ta'pu ipi', “Ipi kanan e'mu'sa'kato’
oton,” ta'pu iya.

24 Mata uya imaimu eiku'py, “Si'tuyai’
iye'mu'sa'’kato’ oton kanan e'mu'sa’kan weyu
a'tai, pata weyu u'ma'sa’ a'tai,” ta'pu iya.

25 Sises uya ta'pu ipi', “Uri esi i'mu'sa'kanin pe,
uko'man nito' ku'nin pe riniriesi. Uriyau apurinin
esi a'tai, iyeri'sa’ pe riiye'tane, iko'manto’ oton ni.

T 11:18 2 mayiru e'to’ airi—15 stetiya Kiri' maimu yau (3 kilome-
ters e'to' airi).

26 Inu' ri tuuko'mansen uyapuri pi' uma'tato' oton
pen. Seri pe' mapuriyan?” ta'puiya ipi'.

27 “Ewai', uyepuru, sapuriyai' Kuraif pe iwesi,
Papa Mumu pe twuye'ton seri non pona, tasa'
ru'puy,” ta'pu iya.

28 Seri ta tuuya tupo, iti'ps ama'ai takon
ki'mase'na. “Ti'sa uye'sa' man, iki'ma iya,” ta'pu
iya. 29 Miri eta tuwuya pe ri, iye'mu'sa’ka'pw,
iyee'pu inke pura ipiya'. 30 Sises uye'sa' pura ri
mari iyesi'pu eke iwa pata pona, e'tane Mata
uya teporo'pa yau ri mari iyesi'pa. 31 Esuweru
amu' Meri piyau iye'sa’ kon iuti tau iya'kwaru
nepu pi' uya iye'mu'sa'’ka ensa'’ inke pura, miripan
epa'ka a'tai, to' uya e'ma'puka’puy, tuuta'kwarukai'
akaranse ti' akasa' uruwai' pe ya' iti pe tekamai'.
32 Meri uya Sises pata eposa' a'tai, ensa' tuuya
a'tai, i'ta piyau ita'mo'ka'pu, “Itepuru, seri yau
iwe'sa' yau, upi numa'tai'no pen ni,” tai'ma.

33 Jkaramu ensa' tuuya a'tai, miri awonsi'ki Es-
uwers amu' niri iya'kiri iye'sa’ kon ukarams, ipan
pe ipokoita'pu tewan temo'kai'. 34 “Nai yau in-
onkasa' auyanokon?” ta'puiya to' pi'.

“Itepuru, entanu'ki,” ta'pu to' uya.

35 Sises ukaramu'pu.

36 Esuwers amu' uya, “Ipan pe inunka iya!”
ta'ps.

37 E'tane turon kon uya, “Tenku'nan enu
a'’kokanin nu'pu uya ri pe' puse ri ka'pon eriku
namai' ikupu pura iyesi'pua?” ta'pu.

Sises Uya Grasaras Eri'sa’ I'mu'sa’ka

¥ 11:27 Kurai (Kiri' maimu), miri pe para Me'saya (Ipuru maimu),
Papa Nanumu'pu ta e’kwa pe.

38 Pokoi pe kuru ri mari esii'ma, Sises uti'pu
uruwai' piya'. Ti' euta pe iyesi'pu eke ti' tusa'
imura'taai po. 39 “Ti' amati',” ta'pu iya.

E'tane Mata, eke' pasi uya, “Uyepuru, iki pe
ikitaka'sa' seri, asakirime wui iko'manka'sa’ miri
yau,” ta'pu lya.

40 Miri a'tai, Sises uya, “Apuri auya yau, Papa
meruntira ene auya tukai' pe' apana'ti uya pun?”
ta'pu.

41 Miripan kon uya ti' ama'pu. Miri a'tai, kakui'
tenu tutuse Sises uya ta'ps, “Papai, tenki ukayai'
umaimu etasa’ auya pi'. 42I'tu uya umaimu etanin
pe ri iwesi tiwiri ri, e'tane ta uya ri nin pasamoro
iye'soto'pi'sa’ kon na'ne' uya ri nin apurito' pe
uyenno'sa’ auya tukai',” ta'pu iya.

43 Seri ta tupo, eke pe iki'pi'numu'pu, “Brasaras,
epa'ka'!” tukai'. 44 Iyeri'sa' ru'pu epa'ka'pu, au-
ronpi'sa’ pe itemiyatu ton i'ta ton, pon saai'pi'sa’
kusan ton pe epe'kena’ pon renen tato' atu ke, miri
awonsi'ki pon atu itemu' woi.

Sises uya, “Iponkati' uruwai' pon apai, tiwi itito'
pe,” ta'pu to' pi'.

Sises Wini Pi' To' E'kama
(Ma'siu 26:1-5; Ma' 14:1-2; Hru' 22:1-2)

45 Miri pi' si tu'kan kon ka'pon amu' Meri piya'
iye'sa’ kon, Sises nukupunu ennin nu'san uya
apuri'pu. 46 E'tane turon kon uti'pa Pari'si amu'
piya' Sises nukupu'pu ekamai' to' pana ya'. 47 Miri
a'tai, use'man nito' turawasomanin nan epuru
ton eke ton kuru miri awonsi'ki Pari'si amu' uya
tukonsuruui kon mitimu kupu'ps.

“Fri kupa'nokon nai?” ta'pu to' uya. “Puse ri
kapon uya tu'ke ri eke Papa turawasooi i'tuto’
ipikiri kupu. 48 Seri ku'tane iya enpi'sa’ yau, tan-
poron kon uya ri apuri, miri awonsi'’ki Roman
amu' uya use'man nito', ipureman nito' iws' miri
awonsi'ki upata kon mo'ka miri,” ta'pu to' uya.

49 Miri a'tai, to' tonpa, Kaya'pas itese’, use'man
nito' turawasomanin nan epuru pe te'sen miri
wuipiya yau, usauroke'ps, “Ini'tune kon pura ri
iyesi miri! 50 Ito'’ka'nukua auya'nokon pura iyesi
waku iwa pe iyesi iponanokon tikin ni ka'pon
eri'to’ pe ka'pon amu' iwano' pe, tanporon kon
ka'pon amu' ekota'ma entai,” ta'pu iya.

>1 Tumiri pe seri ta'pu iya pen ni, e'tane use'man
nito' turawasomanin nan epuru pe ri nin tesi pi'
miri waipiyayau, Sises eri'to’ oton ninin ekama'pu
iya ka'pon amu' iwano' pe. 52 Kamoro iwano' pe
riken pen e'tane iye'ta'nu'sa’ kon Papa munki amu'
iwano' pe ri niri, to' amurana'nin pe tikin ni to'
tukonekai'. 53 Miri pi' nin si, iwini pi' to' e’kama'pu
miri, miri wal awonsi'ki.

>4 Miri wenai, Sises si usari pura iyesi'pu miri
Esuweru amu' annawiri. E'tane ru'ku iyemo'ka'pu
rimono'ta nono winikui', eke iwa pata E'puren
tato' ya', miri yau iyesi'pu tupoitora ton pokon pe.

55 Esuwera Amu' Epoi Iti'pu Weyu Ru'pu
e'sepokapu ri a'tai, tu'’kan kon ni uti'pa miri
pata yapai Surusiran pona, ekorukase'na miri
Weyu wapiya. 36 Sises ene i'se to' esi'pu, use'man
nito', ipureman nito' iww' airi te'soto'pi'se’ to'
usekama'popitu'py, “I'ri tukai' mi'tuyatau? Iyepu
pen ni pe' seri Weyu Ru'pu pi'?” ta'pu to' uya.
57 Use'man nito' turawasomanin nan epuru ton

miri awonsi'ki Pari'si ams' uya tasa' esi'py, inug' uya
ri Sises esi miri yau tukai' i'tusa’' yau, ekamato' pe
iya, a'sito’ pe tuuya'nokon.

12

Sises Ekarapaima Pe'tani Po
(Ma'siu 26:6-13; Ma' 14:3-9)

1 6 kaisa ri wul To' Epoi Iti'ps Weyu Ru'pu
rawiri, Sises uti'pu Pe'tani pona, Yrasaras, Sises
nu'mu'sa'’ka’pu iyeriku'pa apai pata'se’ ya'
2 Iyentanato' koneka'pu to' uya miri yau, Mata
esi'pu ekamu pi', Brasaras e'tane Sises piyawon kon
tuteire' kon po tepuru piyau te'san koro'tau. 3 Miri
a'tai, Meri uya ten yau ri esukenan natu, epe'kena’
po'piyun nee'ps, miripan ma'pu iya Sises puta
pona, ikuka'pu iya tunse' ke, miripan po'piyun
kitun uya a'po'ne iuti ki'nunpasa' esi'ps.

4 E'tane Sises poitora ton tonpa, Isutas
Eskariya', eparanka ton si pona ipoken pura
iyesi'pw, 5 miripan uya, “I'ri pe iyesi pi' seri
po'piyun kurupo'pomasa’ pura riiyesi, itepe'pu ke
entu'manin nan repato’' pe? Tikin ni wuipiya yau
e'tarawasoman nisa' epe'pu e'to’ airi riiyesi miri,*”
ta'pu iya. 6 Aiko tawon pe tesi pi' entu'manin nan
pi' seri ta'pu iya pen ni, e'tane ama' e' pe tesi
pi'. Purata paikii esa' pe tesi koro'tau, iyawon
enno'nin pe iye'pitu'pui'se te'to’ pi'.

7 “Tiwi nesii,” ta'pu Sises uya. “Inenkurunpa'pu
miri po'piyun uwu'na'ti weyu iwano' pe, tasa' iya

12:3 Yru' 7:37-38 * 12:5 Tikin ni wuipiya yau
iye'turawasomasa’ epe'ps; miri pe pura, 300 kaisaron purata
pun, tenariyas itese'. Tikin nan purata pun esi isenupasa' pen
nu'’kwi e'mato’ ike.

ru'pu. 8 Inke ri i'koro'tau'nokon te'san kamoro
entu'manin nan, e'tane inke ipiyau'nokon esi pen
nin,” ta'pu iya.

9Miri koro'tau anpisin ton kuru ri Esuwers amu'
uya etasa' esi'pu miri yau Sises esi tukai', miripan
kon uyee'pu, kuri ri pikiri riken pen e'tane Hrasaras
ri niri ense'na, ini'mu'sa'ka'pu iyeriku'pu yapai.
10 Miri p#' nin si use'man nito' tarawasomanin nan
epuru ton e'’kama'pu Yrasaras ri niri wini pi', 11 kuri
ri uriya' tu'’kan kon ni Esuwers amu' uya tunonka
kon pi' Sises piya' tuutito' kon pe miri awonsi'ki to'
uya ri apuri pi'.

Sises Epa’ka’pu Surusiran Pona
(Ma'siu21:1-11; Ma' 11:1-11; Hru' 19:28-40)

12 Miri ema'sa' yau, anpisin ton kuru ri iye'sa’
kon nu'san Iweyu Ru'pu pi' uya Surusiran pona
Sises uti etasa' esi'pu. 13 Miripan kon uti'pu
ite'matali patawa ye' apimu ton itenau'ne,
iki'pinunpitui'ma,

“Usana!”t

“Pori" pe kuri esi miri Itepuru ese' yau
nuye'ai'ne'!”f

“Pori' kuri ri kin Esuwers ams' epuru!”

ta'pu to' uya.

14 Sises uya isa'ka'si mure eporo'pw, miripan
ereuta’ps ipo, iye'menukasa’ itekare uya ta awiri
ri,

15 “Kenari'numui, Sayan ensi ra'kwi;
enki, iyepuru, Kin uye'ni pi' man,

12:8 Isu'taronomi 15:11 T 12:13 Usana! Ipuru ams' maimu,
Pika'ti'! ta e'’kwa iyenasa' apuripimnito' yai pe.  12:13 Eren
118:25-26

iyereutasa' isa'ka'si mure po,”$
tawon. o
16 Miri a'tai, ipoitora ton uya tanporo seri ton

to'’kanuku'pu pen. Sises ri nin enasa' tapuripi'to’
ya' tupo—iyeri'sa’ ru'py, e'mu'sa’kasa’ tupo ri nin—
to' uya i'tu'pu seri ton e'menukasa’ esi'pu ipi', seri
ton ni kenw' si ku'sa’ to' uya esi'pu itiwano' pe.

17 Anpisin ton si iya'kiri iye'sa’ kon nua'san ni
esi'pu ekama pi' Yrasaras ki'ma'pus iya uruwai'
apai, iyeri'sa' apai i'mu'sa'’ka'pu iya ri ekama pi'.
18 Tu'kan kon ni uti'pu seri eke Papa turawasooi
i'tuto’ ipikiri e'ku'sa’ tetai' ite'matai. 19 Miri pi'
si Pari'si amus' uya ta'pw miri tutonpa kon pi,
“Menyatuu, i'Ti kups poken pura ri iyesi. Enti,
tanporo pata yawon kon uti ipikiri!” ta'ps to' uya.

Sises Uya Twuma'tato’ Ekama'pu

20 Moro Kiri' amu' tonpa ton esi'pu to' koro'tau
ipuremai' itisa' kon nu'san Iweyu Ru'pu pi'. 21 To'
uyee'ps Piri', Pe'saita, Kiyarari airon winon piya’,
i'se te'to’ kon ekama'poi' ipi, “Itepuru, Sises
inenpai ina man,” ta'pa to' uya. 22 Piri' uti'pu
Anturu pana'tii'’; Anturu miri awonsi'ki Piri' uya
nin si Sises pana'ti'pa miri.

23 Sises uya to' eiku'pu, “Iweyu si e'seposa’
man Ka'pon, Papa winon apuripi'to' weyu.
24 I'napairon ekama uya ipi'nokon, a'nai' ena'pi
uta'mo’kasa’ non pona eri'sa’ pura iyesi yau, tikin
ni ri iko'mamu miri, e'tane iyeri'sa' yau, tu'ke ri
nin itena'pi epamu miri. 25 Ka'pon tuuko'manto’
i'munkanin uya inonka miri, kari teuko'manto’
ewaruma'tinin seri non po uya ri nin iko'manuku

§ 12:15 Sakaraya 9:9

miri tiwiri uko'man nito' iwano' pe. 26 Inu' ri
uyapiyo' pe namne' uya uye'ma'pukato’ pe iyesi;
e'aime' yau ri upoitore ri kanan e'to’ pe iyesi.
Ukuipuns uya ri uyapiyo' pe na'ne' nama miri.

27 “Ekamura uyewan enasa' man, i'ri ken si ta
uya? ‘Papai, upika'tiki seri iweyu apai,’” ta uya?
Kane, seripikiri sa'ne seriiweyu pa'ka pona uye'sa’
seri ko. 28 Papai, eke pe iyese' e'to' enpoikaki,”
ta'puiya.

Miri a'tai main uyee'ps Epun poi, “Enpoikaka’sa’
uya ri man, miri awonsi'ki enpoikakapa uya ri
kanan miri,” tawon. 29 Anpisin miri yau te'san uya
etasa' uya, “Korume e'turunka,” ta'pu; turon kon
uya, “Inseru uya auro'ka,” ta'pu.

30Sises uya, “liwano' kon pe seri main esi'pu miri,
uri iwano' pe pen,” ta'pa. 31 “Seri si iweyu oru
eseru aimenkato' yai. Seri oru epuru pe si te'sen
ainunpato'. 32 E'tane, uri utanunsa' a'tai non apai,
tanporon kon ni ki'mato' uya oton upiya',” ta'pu
iya. 33Serita'puiya, se kasa uma'tato’ oton ta tuuya
ekama pe ri.

34 Anpisin uya ta'pw, “Ina uya etasa’' man Main,
Mosi' winon wini, Kurai® uko'manto’ oton tiwiri ri,
miri Ken pe' e'tane, ‘Ka'pon, Papa winon utanunto’
oton,’ ta auya? Inu' puse ri Ka'pon, Papa winon?”
ta'pu to' uya.

35 Miri a'tai, Sises uya ta'pu, “Iweyu e'to’ oton
miri ipiyau'nokon inke ru'’kwi ri mara ri. Ipininti'

12:25 Ma'siu 10:39; 16:25; Ma' 8:35; Yru' 9:24; 17:33 * 12:34
Kurai (Kiri' maimu yau), miri pe para Me'saya (Ipuru maimu yau),
asa'ri ri mari iyesi, Papa Nanumunu ta e'kwa pe. 12:34 Eren
110:4; Aisaya 9:7; Isi'’kiyeru 37:25; Taniyerw 7:14

iweyu esi koro'tau, ewarupi uya iyeporo kon
rawiri. Ka'pon ewarupi yau teutisen uya tuutito'
ya' i'tu pura ri iyesi miri. 36 Iweyu apuriti' moro
ipiyau'nokon iyesi koro'tau, iweyu munki ams' pe
iyena kon pa,” ta'pu iya. Twusauro'to’ nonkasa'
tuuya a'tai, Sises uti'ps, miripan e'so'namu'pu to'
piyapai.

Apurinin Nan Pen Esuwers Amu'
37Seri ton eke ton Papa turawasooi ti'tuto’ ipikiri
ku'sa’ Sises uya e'tane tu'koro'tau'nokon, to' uya
apuri pura ri mari iyesi'pu. 38 Seri esi'pu pu'kena’
Aisaya maimu a'ku'tinin pe:
“Itepuruy, ina' uya ina nekamanu etasa'’;
iny' ena' Itepuru meruntira usenpoikasa'?”f
tawon.
39 Miri wenai, to' uya apuri pura ri iyesi, Aisaya
uya tasa' name' awiri ri:
40 “To' enu ri a'kopi'sa’ iya
miri awonsi'ki to' ewan ni sa'mantans'pi'sa’
iya,
to' uya ene namai' tenu kon ke,
to' uya ito'’ka'nuke namai' tewan kon ke,
to' era'ti namai' to' epi'tito’ pe uya,”¥
tawon. 41 Aisaya uya seri tasa' apune pura Sises
apuripi'to’ ipikiri ensa’ tuuya pi', ipi' isauroku'pu.
42 Miri ri e'tane miri koro'tau ri tu'’kan kon
ni itepuru ton uya apuri'pu ri. E'tane Pari'si
amu' esi pi', tunapurina kon inekamapai pura to'
esi'pu. To' uya tenpa'ka kon tuusenupato’ kon iws'
tapai tukai' to' enarinumu'py; 43 ka'pon amu' uya

T 12:38 Aisaya 53:1 (LXX) f 12:0 Aisaya 6:10

tapuripita kon i'se te'san pe tesi kon pi' Papa uya
tapuripita kon i'se tesi kon entai.

44 Miri a'tai, Sises usauroku'pu eke pe, “Ka'pon
uya uyapuri a'tai, uri riken apuri iya pe iyesi pen,
e'tane kuri uyenno'nin nu'pu. 45 Uyene iya a'tai,
uyenno'nin nu'pu ene iya miri. 46 Uye'sa’ seri pata
weyu pe, ing' ri uyapurinin pe na'ne' enkurumsu
namai' moro ewarupi yau.

47 “Kari nin ka'pon umaimu eta pi' nane'
e'tane, ikupu iya pura na'ne’, iteseru aimenka
uya pen ni, apune pura pata eseru aimenkai'
uye'sa’ pen, e'tane ipika'tii'. 48 Moro unurunpanin
miri awonsi'ki umaimu anansnpaino pen eseru
aimenkanin esi miri, miri ri main usauro'ai'ne’
uya eno'mato’ oton pata weyu u'ma'sa’ a'tai.
49Uiwano' pe usauro'sa' kasa pura, e'tane ikuipunu
uyenno'nin na'pa uya uyapiyo'masa’ usauro'to’
pe umaimu'tisa’ iya ri. 50 I'tu uya, seri uya arin
tiwiri ri uko'man nito' ya'. Miri pi' si usauro'ai'ne’
ikaipuna uya upana'ti'pua ru'pu ekama uya,” ta'pu
iya.

13

Sises Uya Tupoitoru Ton Puta Koruka
1To' Epoi Iti'pu Weyu Ru'pu pi' e'nito’ rawiri kuru
ri, Sises uya i'tusa’ esi'pa seri non ninto' tuuya
weyu e'seposa’, ikuipunu piya' si tuutito’. Tiwano'
ton pe te'san inunkakapu tupo, non po te'san,
miripan kon ena’' nin siipan pe to'i'nunkato’ tuuya
enpoikakaa'puiya.”

13:1 Miripan kon ena' nin si ipan pe to' i'nunkato' tuuya en-
poikakaa'paiya; miri pe pura, miripan uya to'i'nunka iu'matu pu'ku
pona.

2 Ko'maan pe entanan nito' utanunkaa'ps,
Makoi uya Isutas Eskariya’, Saiman mu ku'sa’
esi'pu isenuminkato’ pe Sises eparanka pi'. 3 Sises
uya tanporon ni nonkasa' ikusipunua uya tena'
tukai'i'tu'pwy; tuuye'sa’ Papa wini, miripan enna'po
Papa piya' tukai' ri. 4 Miripan e'mu'sa'’ka'pu tepuru
piyapai, tupon puro'pon mo'ka'puiya, miripan uya
toweru e'me'pu tuworo'pai pi'. 5 Miri tupo, tuna
ma'pu lya pesun ya', miripan uya tupoitora ton
puta korukapitu'pu a'munakapitai'ma tuworo'pai
pokon towerw ke.

6 Miripan uye'kaa'’pu Saiman Pi'ta poi ri,
tekama'po ton, “Uyepuru, u'ta si koruka auya?”
tukai'.

7 Sises uya eiku'pu, “Ito'’ka'nuku auya pura iyesi
miri siku'ai'me’, e'tane emennu'pu ito'ka'nu'to’
auya oton,” ta'pu iya.

8 “Kane, u'ta korukato' auya pura ri iyesi miri,”
ta'pu Pi'ta uya ipi'.

Sises uya eiku'puy, “tkorukasa’ uya puraiyesia'tai,
upu'ku pe iwesi pen,” ta'pu iya.

9 Miri a'tai, Saiman Pi'ta uya eiku'pu, “Uyepuru,
u'ta riken pen ken si e'tane, uyemiyatus ton miri
awonsi'ki u'pai ri niri ken!” ta'pu iya.

10 Sises uya eiku'pu, “Ka'pon iyeku'pisa’ esi ti'ta
riken korukato' iya pe; tanporon nin ipun esi miri
waku pe. Waku pe nin iwesi kon miri, tanporo
kuru iwe'tane'nokon pura ri,” ta'pu iya. 11 I'tu
tuuya wenai teparanka ton; miri pi' nin si, tanporo
waku pe iwesi kon pen, ta'pu iya na'ne'.

12 To' puta koruka nonka tuuya tupo,
iyepontikaa'pe kanan, miripan enna'’popu
tupata'pu ya'. Miripan uya, “Muto'’kanu'atau pe'

ipimokon siku'ai'me'?” ta'pu to' pi'. 13 “‘Ti'sa,’
‘Uyepuru,” tukai' uyesakue auyanokon, miri esi
ipoken ni, kuri ri ri uri. 14 Miri si uri, iyepuru kon,
iti'saal kon uya a'ta kon korukasa', itonpa kon
puta si tukorukase e'ti'. 15 Ene kon pa iku'sa' uya
miri, ikupa kon pa ipi'nokon iku'sa’ uya na'ne'.
16 I'napairon ekama uya ipi'nokon, ipoitoru esi
pura ri iyesi eke pe tesa' entai, miri pe pura main
anin ni esi pura iyesi eke pe tenno'nin nu'pu
entai. 17 Seri ton i'tu auya'nokon pe iyesi pi,
ipurema'nokon miri, miri ton kupa auya'nokon
yau.

Sises Uya Teparankato' Ekama

18 “Tanporon kon imiri'nokon pi' ta uya pen
ni; i'tu uya kamo unanumu'san, e'tane seri esi
iye'menukasa’ itekare a'ku'tinin pe: ‘Upokon pe
ri iyenta'nasa' ra'ps enasa’ uyewamnomanin pe,’f
tawon. 19 Ekama uya seri ipi'nokon iye'kupu
wapiya, iye'kupu a'tai apuri kon pa Kkuri ri pe esi
tukai'. 20I'napairon ekama uya ipinokon, inu' uya
ri ing' ri unennokonu anumu uya uyansms r'i, miri
awonsi'kiing' uya ri uyanemsu uya kari uyennonin
Nu'pu anumu,” ta'pu iya.

21 Seri ta'pu iya tupo, ipan pe ipokoita'pu
ta'’kwaru yau, miripan uya ekama'ps, “I'napairon
ekama uya ipi'nokon, itonpa kon uya
uyeparankato' oton,” ta'pu iya.

22 Miripan poitorua ton usenpitu'py, ina' pi' ta
iya ta pe. 23To' tonpa Sises ni'nunkanu ipoitoru

13:15 Yru' 22:27 13:16 Ma'siu 10:24; Yru' 6:40; Isaan 15:20
T 13:18 Eren41:9 13:20 Ma'siu 10:40; Ma' 9:37; Bru' 9:48; 10:16

esi'pu ipiyau tuteire' po. 24 Saiman Pi'ta uya kuri
ri wai'ka'pu ekama'poto’ pe iya, “Ekama’po’ inu' pi'
ta iya tukai',” ta'puiya.

25 Sises pona nin si te'tunkai' ekama'po'pu iya
miri, “Uyepuru, ing' si?” ta'pu iya.

26 Sises uya eiku'pu, “Kuri sa'ne pureti piya'pi
tuki'se itena' situyai'ne',” ta'pa iya. Miripan uya
pureti piya'pi Kkii'ps, miripan tura'pus iya Isutas
Eskariya', Saiman mu ena'. 27 Pureti a'si iya pe i,
Se'tan ewomu'pu iya'. “Inkupunu pe te'sen iku'ki
inke pura,” ta'pu Sises uya ipi, 28 e'tane inu' ri
entanan pi' te'sen uya ito'kanuku'pu pen i'ri pe
iyesi pi' seri ta Sises uya ipi' tukai'. 29 Apune pura
Isutas esi'pu purata esa' pe, turon kon ni nin si
usenuminka'pu miri, i'se te'to’' kon Iweyu Ru'pu pi'
e'ni iwano' pe ri na'’ki ennato' pe iya, miri pe pura
entu'manin nan irepaki ta iya ri na'ki ta'pu to' uya.
30 Isutas uya pureti a'si pe ri, iyepa'ka'pu nin si.
Ewarupi nau seri esi'pu.

Pi'ta Uya Tenonkato' Oton, Ekama Sises Uya

31 Tyepa'’ka'pu pata’pu yau, Sises uya ta'pw,
“Seri si Ka'pon, Papa winon apuripi'to’ ipi', miri
awonsi'ki Papa apuripi'to’ si ri man iyau. 32 Papa
apuripi'to’ esi yau, iyau, Papa uya ri niri tumu
apuripite miri tuyau, inke pura apuripits iya miri.S

33 “Umunki ams', mara re'kwi kuru inke ra'kwi
esi seri ipiyaunokon, uwarinpato' auya'nokon
oton, Esuweru amu' pi' ukataine' kasa ri ta uya

i 13:27 Se'tan—Makoi ese' isakon, Papa eseru ewaruma'tinin ta
e'kwa pe. S 13:32 Papa apuripi'to' pe iyesi yau, iyau; seri tawon
pura iyesimiri turon ni yau'ne.

ipi'nokon: Utiyai'ne' ya' iuyepu kon poken pura
iyesi.

34 “Emenna’ main ke irepa uya 'nokon: ttonpa
kon inunkati'. fi'nunkasa' uya mokon na'ne' kasa,
miri kasa itonpa kon i'nunkati'. 35 Tanporo ka'pon
amu' uya i'tu miri upoitoru ton pe iwesi kon tukai’
itonpa kon imunka auya'nokon yau,” ta'pu iya.

36 Saiman Pi'ta uya ekama'po'pu, “Uyepuru, nai
ya'iuti?” ta'pu iya.

Sises uya eiku'pu, “Utiyai'ne’ ya' upikiri iuyepu
pura iyesi, e'tane emennu'pu ri upikiri iuye'to’
oton,” ta'pw iya.

37 Pi'ta uya ekama'po'pu, “Uyepuru, i'ri pe iyesi
pi' seri pe uti pura iyesi ipikiri? Iwenai ri uma'ta
miri,” ta'pu iya.

38 Miri a'tai, Sises uya eiku'py, “Uwenai kuru pe'
auma'ta? I'napairon ekama uya seri ipi', kiritiki
uturums rawiri, osoraewau ite'’kwa kuru ui'tunin
pe pura iye'ku'to’ oton!” ta'pwu iya ipi'.

14

Sises Uya Tupoitoru Ton A'’kwaru Ne'pitu

1 Sises uya ta'pu, “Kisewankamatuu! Papa
apuriti;* uri ri niri apuriti. 2 Tu'’ke ri pata
wanni man ukusipuns iws' tau; sekamaino miri
pe pura iyesi yau. Miri ya' uti seri apata'se’ kon
oton konekai'. 3 Utisa' pe iyesi yau apata'se' kon
konekai', uye'kapu kanan ayase'na'nokon upiyau
iwesi kon pa, e'ai'ne' yau iwesi kon pa. 4Ite'mai'tu

13:33 Isaan 7:34 13:34 Isaan 15:12-17; 1 Isaan 3:23; 2 Isaan 5
* 14:1 Papa apuriti'; miri pe para, Papa apuri auyanokon.

auya'nokon miri utin nito' ya' utiyai'ne' ya',” ta'pu
iya.

Sises Esi Ite'ma Pe Ikuipunu Piya’

5> Tamas uya ta'pu ipi', “Uyepuru, ina uya sa'ne
i'tu pura iyesi nai ya' iuti tukai'; nai kasa ken ina
uya ite'mai'tu?” ta'puiya.

6 Sises uya eiku'pu, “Uri ri esi ite'ma pe, miri
awonsi'ki imapairon ni, miri awonsi'ki uko'man
nito' ri. Inu' ri uti pura iyesi ukuipunu piya' uri poro
riken itito' esi. 7 I'napai ri kuru ui'tu auya'nokon
pe iyesi yau, ukuipuns ri niri i'tu auya'nokon miri.
Seri awonsi'ki i'tu auya'nokon, miri awonsi'ki
ensa' auya'nokon,” ta'pu iya.

8 Piri' uya ta'ps, “Uyepuru, ikuipunu
enpoikaka'ki ina ena'; miri riken i'se ina esi miri,”
ta'pu iya.

9 Sises uya eiku'pu, “Ui'tu auya pura pe' iyesi,
Piri', ipiyau'nokon niinke ri uko'manka'sa’ e'tane?
Inu' ri kari uyennin pe na'ne' uya ri ukuipunu ensa’
pe iyesi. Nai pe mairi, ‘Tkuipunu enpoikaki ina
ena', ta auya? 10 Apuri auya pura pe' iyesi uri
esi ikuipunu yau, ikeipunu niri esi uyau? Main
sekamayai'ne' ipimokon esi uiwano' pen e'tane
ikaipuns, uyau neko'manyai'ne’ uya tuturawasooi
kupu miri. 11 Uyapuriti, uri esi ikuipunu yau,
ikaipunue esi uyau ta uya a'tai; miri pe pura,
eke Papa turawasooi ams' Kupw uya ri apuriti'.
12 T'napairon ekama uya ipi'nokon, inu' ri uya-
purinin esi pe iyesi yau, kuari ri uya iku'to' oton
miri siku'aime' ri. Miri entaino kuru ri ku'to' iya
oton siku'ai'ne' entai kuru ri, apune pura uti wenai
ikuipunu piya'. 13 Ikups uya ri inekama'pons kon



ISAAN 14:14 Ixvii ISAAN 14:22

uyese' yau, imu uya ikasipunu apuripi'to’ ipikiri
enpoikato' pe. 14 Uyekama'poT auya'nokon ni miri
i'Ti pi' ri uyese' yau, ikups uya ri miri.

Sises Usaurokw Wakw A'’kwarw Enno'to’ Teuya Pi

15 “Ui'nunka auya'nokon pe iyesi yau, umaimu
awiri ri iwesi kon miri. 16 Ikuipunu ekama'po
uya miri, miripan uya Ipika'tinin kon teron ni
enno'to’ pe, ipiyau'nokon te'ton tiwiri ri. 17 Puse ri
I'mapairon A’kwarsy, seri non pon kon nansmunu
pen ni, apune pura ene to' uya pura iyesi, miri
awonsi'ki i'tu to' uya pura ri iyesi, e'tane i'tu
auya'nokon apune pura ipiyaunokon iyesi,
ayaunokon ni niri iye'to' oton.f 18 Piyapaino
pe inimi uya 'mokon pen; ipiyau'nokon uyepu
ri. 19 Seri pe ri, seri non pon kon uya uyene
pura iyena, miri e'tane uyento' auya'nokon oton.
Apune pura uko'mamu pi, imirimokon ni mari
uko'manto' oton. 20 Uto'’ka'nu'atui'me’ a'tai i'tuto'
auyanokon oton ukuipunu yau esi, imiri'nokon
esi uyau, miri awonsi'ki uri esi ayau'nokon. 21 ing'
ri umaimu esa' pe nane' esi miri iyawiri ri, kari
ri kuri ri ui'nenkanin ye' ri. Kuri ri ui'nenkanin
i'munka uksipunu uya miri, uri uya ri niri imanka
kanan miri awonsi'ki usenpoika ri itena',” ta'pu
iya.

22 Miiri a'tai, Isutas (Isutas Eskariya' pen) uya
ta'py, “E'tane sane Uyepuru, i'ri pe iyesi pi' ina enu
ya' iusenpoika, seri non pon kon enu ya' pura ri?”
ta'puiya.

T

T 14:14 Uyekama'po; miri pe pura, Ekama'po 14117
ayaunokon ni niri iye'to’ oton; miri pe pura, ayau'nokon ni niri
iyesi.

23 Sises uya eiku'py, “Inu’ uya ri ui'nunka pe iyesi
yau, tenupato' uya awiri ri iyesi miri. Ukuipunua
uya i'nankato' oton, miripan piya'ina uye'to’ oton,
iyau tupata kon koneka ina uya. 24 Kuri ri ui'nunka
iya pura na'me' esi miri tenupato' uya awiri pura ri.
Seri ton main amu' metayatui'ne' esi uiwano' pen;
uyenno'nin nu'pu ikaipuna iwano' pe iyesi.

25 “Seri ton pi' usauroks miri ipiyaunokon esi
koro'tau. 26 E'tane kuri Ipika'tinin kon, Waku
A'kwars, ikeipuns, uyese' yau nenno'aine' uya
iyenupato' oton kon tanporon pi' ri, iyemiya'ponti
iya nokon ni kanyauro'kapi'ta'tuine' pi'
27 Twusewankamai' pura iwe'to' kon nimi uya
seri ipiyau'nokon; uiwano' pe te'sen tura uya
iyena'nokon. Seri non nutuyai'ne' kasa itura uya
pen. Kisewankamatuu, kenari'nuntuu.

28 “Ta uya etasa' auyanokon, ‘Uti seri, uye'kapu
ri mari ipiyanokon.” Ui'nunka auyanokon yau,
pori' pe ri iwesi kon miri uti pi' ikaipunua piya’,
apune pura ikuipunu esi eke pe uyentai. 29 Seri eka-
masa' uya seri ipi'nokon iye'’kupu rawiri, iye'kupu
a'tai si ti apuri kon pa. 30 Inke kuru ayauro'ka
uya nokon pen, apune pura seri pata epuru uye'ni
pi' man. I'ri pe uku'nin pen ni, 31 e'tane seri non
pon kon uya i'tuto’ pe iyesi ikuipunsa i'nunka uya,
miripan uyapiyo'ma'ps iya ra'pa kupu uya iyawiri
kuru.

“Isi'ti', utinpai'nokon,” ta'ps iya.

15

Ite' Miri Awonsi'ki Ipanta Ton

1“Uri esi imapairon ite' pe; ukuipunu nin si esi
miri imainanpanin pe. 2 Upanta tepetasen pen
a'tipita iya, tepetasen pu'kuima iya ikaima pe,
miyari ri iyepetato’ pe. 3Ikaimaka'sa’ pe iwesi kon
miri main kanyauro'kayatui'ne' ike uriya'. 4 Moro
uyau iko'manti', moro ayau'nokon niri uko'manto’
pe. Ipanta epeta pura iyesi tiwa ri; moro tuye'
pi' iko'manto’ pe iyesi. Imiri'nokon ni niri epeta
pura iyesi miri moro uyau iuko'mamu kon pura
iye'tane.

5 “Ite' pe esi; imiri'nokon esiipanta ton pe. Moro
ka'pon esi yau uyau miri awonsi'ki uri niri iyau,
tu'ke ri iyepeta miri; uri pura iye'tane i'ri kupu
auya'nokon pura ri iyesi. 6 Inu' ri esi pura iyesi
yau moro uyau, iyesi miri eno'masa’, useketasa'
ipanta kasa; miri waraino ipanta ton amuku miri
eno'mato’ pe apo' ya', iyepo'tito' pe. 7 Moro uyau
iwesi kon pe 1ye31 yau, umaimu ri niri esi moro
ayau'nokon, i'se iwe'to' kon ekama'poti', irepa kon
ni miri ike. & Se uya ukuipunu apuripi'to’ enpoika,
tu'ke iyepeta kon, upoitoru ton pe iwesi kon eka-
manin pe.

9 “Ikuipuna uya ui'nunkasa' namne' kasa, miri
kasa ii'nunkasa’ uya mokon. Moro si usi'nunkato’
yau e'ti'. 10 Umaimu awiri iwesi kon yau,
usi'nunkato’ yau moro iwesi kon miri, ukaipunu

maimu awiri e'sa’ namne' kasa kuru miri awonsi'ki
moro isimunkato' yau e'aine' kasa. 11 Seri ke

apana'tisa’ uya mokon miri pori' pe e'to’ pe
ipi'mokon miri awonsi'ki pori' pe iwe'to’ kon
e'to' pe mararon pe pura. 12 Se seri apiyontin
nito' uya: Ionpa kon inunkati', ii'nunkasa' uya

mokon na'ne' kasa. 13 Inu' ri usi'nunkato' pura
ri iyesi miri eke pe, kuri tutonpa ton iwano'
pe twuko'manto’ tunin entai. 14 Utonpa ton pe
iwesi kon miri ayapiyo'ma'’ps uya 'nokon kupwu
auya'nokon yau. 15 Upoitoru tukai' si iyesaku uya
‘nokon pen seri enta’, apune pura ipoitora kuri
ri tepuru turawasooi i'tunin pen. E'tane ru'ku,
iyesaku uya 'nokon utonpa ton tukai', apune pura
tanporon ni usenupa'pu ipi' ukaipuna wini i'tu
kon pa iku'sa’ uya pi'. 16 Uyanunsa' auya'nokon
pen, e'tane ayanunsa' uya mokon iuti kon pa
epetai’, iteperu moro tuuko'mansen ye' pe. Miri
a'tai, ikeipunu uya irepa kon i'ri ri uyese' yau
inekama'ponu kon ke. 17 Seri seri apiyontin nito'
uya: ftonpa kon i'nunkati'.

Oru Uya Ipoitors Ton Ewaruma'ti

18«Qruuyaiyewaruma'ti kon yau, iyenu kon yau
muku'tui' wapiya uri ewaruma'ti'pua iya. 19 Oru
iwano' pe iwesi kon yau, ii'nunka iya 'nokon miri
tiwano' pe iwesi kon pi'. Namne' ri nin si, orua
iwano' pe iwesi kon pen, e'tane ayanunsa' uya
‘nokon orwu apai. Miri wenai, ora uya iyewaruma'ti
kon. 20 }yenu kon yau main usauroku'pu ru'pu
muku'tui: ‘“Inw' ri ipoitoru esi pura iyesi eke pe
tesa' entai,” tawon. To' uya ukota'masa’ yau, to'
uya ri mari ikota'ma kon miri. Uri uya tenupato’
kon awiri to' esi yau, to' ri esi miri imirinokon
uya to' enupa'pu awiri ri mari. 21 Seri kasa to'
uya ikupu kon miri uyese' pi' iwesi kon pi', apune
pura to' uya i'tu pura iyesi kuri uyenno'nin nu'ps.

15:12 Isaan 13:34; 15:17; 1 Isaan 3:23; 2 [saan 5 15:20 Ma'siu
10:24; Yru' 6:40; Isaan 13:16

22Uye'sa' puraiyesiyauto' auro'kasena, tumakooi
ke to' esi pi' iri pe to' nesiino pen ni. E'tane nin si,
miri pi', tumakooi kon wapu'tito’ uya poken pura
iyesi. 23 Kuri uyewaruma'tinin uya ukusipunu ri
mari ewaruma'ti miri. 24 Iny' nukupu'pu pen ni
ku'sa' uya pura iyesi yau to' koro'tau, tumakooi
ke tesi kon pi' iri pe to' nesiimo pen ni. E'tane
si seri eke turawaso amu' kupu uya ensa' to' uya,
e'tane si asa'ri ri mari uri, miri awonsi'ki ukaipunu
ewaruma'tisa' to' uya. 25 E'tane seriiye'menukasa’
Main uta'’ku'tito’ pe iyesi: ‘Iwenai pura ri to' uya
uyewaruma'ti'py,” tawon.”™

26 “Ipika'tinin kon uye'sa’ a'tai, unennoko'pu
ikuipunus winipaino, i'napairon Akwars, ikuipuns
yapai tepa'kasen uya uyekamato' oton ipi'nokon.
27 Mekamatui' ri niri imiri'nokon upiyau iwe'sa’
kon miri iyepiya'ti'pu si'kiri.

16

1 “Tanporo seri ke apana'tisa’ uya nokon seri
autano'ma kon namai'. 2To' uya iyenpa'kato' oton
kon usenupan nito' iwu' tapai; i'napai ri iweyu
uye'kapus, iwinin e'ku'to’ oton waka kupu tuuya
pe tekamai' Papa iwano' pe. 3 Seri rupi ton kupu
to' uya miri, apune pura to' uya ikuipuns miri pe
pura urii'tu pura iyesi pi'. 4Seri ke apana'tisa’ uya
‘nokon, iweyu uye'sa’ a'tai, apana'ti'pa uya nokon
e'to’' pe iyenu kon yau. Seri ke apana'ti uya 'nokon
pun wapiya, apune pura ipiyau'nokon esi pi'.

Waku A'’kwars Tarawasooi

* 15:25 Eren 35:19; 69:4

> “Utiyai' si uyennonin nu'pu piya, e'tane
ing' uya uyekama'po puara man, ‘Nai ya' iuti?’
tukai'. 6 Apune pura si seri ton ekamasa' uya pi'
iupokoitasa' kon nin si. 7E'tane i'napairon ekama
uya ipinokon: Waku pe iwesi kon pa uti seri.
Utisa' pura iyesi yau, Ipika'tinin kon uyepu pura
iyesi ipiyanokon; e'tane utisa' yau, ennoko uya
miri ipiyanokon. 8Iye'sa’ a'tai, oru pi' enpoika iya
miri ipoken pura makoi pi' iyesi pi', iyawiron pi',
miri awonsi'ki eseru aimenkato' pi': 9 makoi pi',
apune pura ka'pon ams' uya uyapuri pura iyesi
pi'; 10iyawiron pi', apune pura ikuipunu piya' uti
pi', miri enta' uyene auyanokon pura iye'to’' ya';
11 miri awonsi'ki eseru aimenkato' pi', apune pura
seri ora epuru si esi pi' eno'masa’ pe.

12 “Eke pe ri tato' uya man ipinokon, e'tane
a'si auya'nokon poken pura iyesi. 13 E'tane
kuri, i'napairon Akwarua uye'sa’ a'tai, ayari iya
‘nokon miri i'napairon ya'. Tiwano' pe isauro'to’
oton pen, tuneta'pu pi' riken isauro'to' oton, miri
awonsi'ki ekamato' iya oton miyari ri tuuye'sen.
14 Uyapuripi'to’ ipi' nepu iya miri uiwano' mo'ka
tuuya wini i'tunin pe iwesi kon pa ikupwu iya.
15 Tanporo ikuipuna iwano' pe na'ne' esi miri ui-
wano' ri. Miri pe iyesi pi' ukayai'ne’, Iya'’kwarua
uya uiwano' mo'ka i'tunin pe iwesi kon pa ikupu
iya. 16 Seri pe iwa ri miri enta' uyene auyanokon
pura iyena miri, miri awonsi'ki miri tupo uyento'
auya'nokon oton miri,” ta'ps iya.

Ipoitorw Ton Pokooi Era'tito’ Oton Epori'man Pe
17 Ipoitoru ton tonpa ton uya ta'pu tutonpa
kon pi', “F'ri ta iya e'kwa pe iyesi, ‘Seri pe iwa

ri miri enta’ uyene auyanokon pura iyena miri,
miri awonsi'ki miri tupo uyento' auya'nokon oton
miri,” miri awonsi'ki, ‘Apune pura ikuipunu piya'
uti pi', nikayaine'?” ta'pu to' uya. 18 To' esi'pu
usekama'popi' ni pi', “I'ri ta iya e'kwa pe iyesi,
‘seri pe iwa ri’ nikayai'ne'? Ito'’ka'nukanokon pura
man,” ta'ps to' uya.

19 Sises uya ene'pu tekama'popainokon to' esi
seri pi', miripan uya ta'pu to' pi', “tusekama'popitu
kon i'ri ta uya e'’kwa pe iyesi, ‘Seri pe iwa ri
miri enta’ uyento' auyanokon oton pen, miri
awonsi'’ki miri tepo uyento' auyanokon oton
ni mir’? 20 I'napairon ekama uya ipi'nokon,
iupokoitato' oton kon, tuuta'’kwarukai' aukaranto'
oton kon pata epori'ma tane. tupokoitato' oton
kon, e'tane ipokooi kon era'tito’' oton epori'man pe.
21 Tentusen uri'san utaimerunpa miri ene' pe tesi
pi', apune pura tuweyu e'seposa’ pi'; e'tane nin si
tumure entusa' a'tai, ene' pe tesi'pa pu'tikanuku
lya miri, apune pura pori' pe tesi pi' mure en-
tunu'sa’ tuuya pi' ora pona. 22 Miri kasa iwesi
kon miri: tupokoita kon weyu si seri, e'tane iyento'
uya nokon oton; miri a'tai, iyepori'ma kon miri,
ing' uya ri pori' pe iwe'to’ kon mo'kato' oton
pen. 23 Miri wui a'tai, i'ri pi' ri uyekama'po
auyanokon pen ni miri. I'napairon ekama uya
seri ipinokon; ukuipunsa uya ri irepa kon uyese'
yau inekama'po'pu kon ke. 24 Seri pu'ka pona ri i'ri
ri ekama'posa’ auya'nokon pura man uyese' yau.
Ekama'poti'; miri a'tai, eporo auya'nokon ni miri,
mararon pe pura pori' pe iwe'to' kon esi miri.

25“Panton yaiayauro'kapi'sa' uya nokon, e'tane
iweyu nuye'an seri rupi main yai ayauro'kato’' uya

‘nokon weyu pen ni, e'tane saman yai pura ri
ukuipunu ekamato' uya oton ipi'nokon. 26 Miri wui
a'tai, uyese' yau ekama'poto' auya'nokon oton.
Amaimu kon pe ikaipunu ekama'poto’ uya oton
ta uya pen. 27 Kane, ikuipunu uya ri tumiri pe
ii'nunka kon, apune pura ui'nunkasa' auyanokon
pi' miri awonsi'ki Papa wini uye'sa’ pi' apurisa’
auya'nokon pi'. 28 Uyee'pu ikuipunu winipai seri
ora pona; seri nin si ora nimi uya, ikuipunu piya’'
enna'po,” ta'puiya.

29 Miri a'tai, ipoitora ton uya ta'pw, “Miri si
ausauroku ito'ka'nuke poken, panton yai pura.
30 Seri si ina uya i'tu tanporon ni i'tunin pe iwesi
miri awonsi'ki ing' uya ri iyekama'poto’ i'se pura
ri iwesi. Seri uya ina kupu Papa winon pe aya-
purinin pe,” ta'ps to' uya.

31 “Miri si apurisa’ auyanokon iu'matu ya' ril”*
tukai' Sises uya to' eiku'pu. 32 “E'tane iweyu
nuye'an, iye'ka'sa' ri, iye'tanu'to’ oton kon ap-
ata'se' kon ya'ne. Tikin sari unonkato' auyanokon
oton. E'tane ri tikin sari esi pen, apune pura
ukuipunu esi ke upiyau.

33 “Seri ton ekamasa' uya ipi'nokon, uyau iwesi
kon pa ewankamanin pura. Seri ora po eke
ri iyewankamanin kon esi, e'tane iyewan kon
imeruntitanu'ti': Ore wapiya'kasa' uya man,” ta'pu
iya.

17

Tupona Sises fpurema’pu

* s . 1 ] 3 Al L} . tant .
16:31 Mirisiapurisa' auya'nokoniu'matu ya'ri; miri pe para, Seri
pe pe' nai apuri auyanokon?

1 Seri ton ta'pu Sises uya tupo, tenu turu'pu iya

Epun winikal', miripan uya ta'ps,

“Papai, iweyu uye'sa’ man. Imu apuripi'ki,
imu uya niri ayapuripi'to' pe. 2 Tanporon kon
esa' pe iye'to' pe merunti ke irepasa’ auya na'ne'
kasa, tiwiri ri uko'man nito' tuto' pe iya, irepa'pu
auya namne' nan ena'. 3 Seri tiwiri ri uko'man
nito', to' uyaii'tuto’ pe i'napairon Papa pe iwesli,
Sises Kurai niri i'tuto’ pe to' uya inennoko'pu
tukai'. 4Serinon po ayapuripi'to' ne'sa' uya man,
turawaso intura'pu iku'to’ pe uya i'ma‘kasa’ uya
wini. 5 Papai, seri pe uyapuripi'ki upiyau iwesi
ke ri, pena ipokon pe esi a'tai uyapuripi'taine’
kasa non ekoneka wapiya.

Tupoitoru Ton Pona Sises fpurema'pw

6 “Ii'tuto' pe iyenpoika'ps uya™ ka'pon amu'
urepasa’ auya na'ne' nan ora apai ena'. fwano'
pe to' esi'py; to' tusa' auya uyena', miripan kon
uya amaimu apurisa'. 7 To' uya niri i'tusa' seri
tanporon urepa'pa auya esi iwinon pe tukai'.
8 Main urepa'pu auya ike ke to' repasa’ uya,
miripan anensa' to' uya. To' uya nirii'tusa’ iwini
uye'sa’ tukai', uyenno'sa’ auya tukai' niri to' uya
apurisa'. 9To' pona ipurema. Oru pona ipurema
pen, e'tane urepa'pa auya ton pona, apane pura
ilwano' pe to' esi pi'. 10 Tanporo upiyau na'ne'
niri esi iiwano' pe, tanporo ipiyau na'ne' esi niri
uiwano' pe. Kamoro uriya' uyapuripi'to' uye'sa’.
11 Inke seri oru po esi pen, e'tane seri ora po
to' esi, miri awonsi'ki uti nin si ipiya’. Waku

*

17:6 1i'tuto' pe ikupu'pa uya; miri pe pura, lyese' i'tuto’ pe

ikupu'ps uya; v. 26 yau kanan.

ikuipunuy, iyese' merunti ke to' iwapu'tiki—itese’
urepa'pu auya ike—tikin ni to' e'to’ pe, tikin ni
e'ni nane' kasa. 12 To' piyau esi koro'tau, to'
wapu pe e'sa’ man, to' pa'sima pi' miri itese'
urepa'pu auya ike ke. Inu' ri utano'masa’ pura
man, kuri riken tuuma'tasen ye' pe ri iye'ku'sa’
ra'pu iye'menukasa’ itekare a'’ku'tinin pe ri.

13 “Ipiya’ si uti seri, e'tane seri ton ekama uya
seri non po ri mari esi koro'tau, pori' pe e'to’
eponin pe to' e'to’ pe tuyau'nokon. 14 Amaimu
ke to' repasa’ uya, miripan kon ewaruma'ti orua
pon kon uya, ora pon kon pe pura to' esi we-
nai, uri niri esi ora pon pe pura na'ne' kasa.
15 fpurema oru apai to' mo'ka pa pen, e'tane
to' wapu pe iwesi pa iri namai'. 16 Oru iwano'
ton pe pura to' esi, ora iwano' pe pura e'ai'ne’
kasa. 17 Waku pe imapairon poro to' iku'ki,
amaimu esi i'napairon. 18 Oru pona uyenno'sa’
auya na'ne' kasa, miri kasa ri mari to' enno'sa’
uya non pon kon koro'ta’. 19 To' iwano' pe
ekonekasa' waku pe, to' niri ekonekasa' e'to’ pe
waku pe.

Tanporon Kon Apurinin Nan Pona Sises
fpurema'pu

20 “Kamoro riken pona iparema pen, e'tane
kamoro uyapurinin nan pona niri to' maimu
wenai. 21 Tikin ni tanporo to' e'to' pe, Pa-
pai, imiri esi nane' kasa uyau, uri niri ayau.
To' niri e'to’ pe tikin ni niri uyau'nokon, oru
pon kon uya apurito' pe uyenno'sa’ auya tukai'.
22 Uyapuripi'to' pe urepa'pa auya na'ne' ke to'

17:12 Eren 41:9;Isaan 13:18

repasa’ uya, to' e'to’ pe tikin ni, tikin ni e'ni
na'ne' kasa ri mari: 23 uri to' yau, imiri niri uyau.
To' ekonekato' pe waku pe tikin nan ni yau,
uyenno'sa’ auya tukai' ora pon kon uyai'tuto' pe,
to' inunkasa' uya, ui'nunkasa' auya na'ne' kasa.

24 “Papai, urepasa' auya ike na'ne' nan i'se
esi upiyau e'ai'ne' yau, uyapuripi'to’ ento' pe
to' uya, urepa'pu auya nane' ike, apune pura
ui'nunka auya pi', ora ekoneka rawiri ri.

25 “Ipokena’ Papai, oru uya ii'tu pura iye'tane,
ii'tu uya. Uyenno'sa’ auya tukai' niri pusamoro
uyai'tu. 26fyenpoikasa' uyato' ena', miri kupu uya
miyari ri, ui'nunkato’ auya e'to’ pe to' iwano' pe,
uri ri niri si e'to’ pe to' yau,”

tukai' iwipurema'pu.

18

Sises A'si'pu To' Uya
(Ma'siu 26:47-56; Ma' 14:43-50; Hru' 22:47-53)

1 Tuwipurema e'nonkasa’ a'tai, Sises uti'pu
tupoitora ton pokon pe Kituron aranta
tuni'kwirinu'se. Iratoi po are' e'’kwa esi'ps, miri
ya' tupoitoru ton pokon pe Sises uti'pu.

2 Isutas si, eparankanin oton, uya miri pata
i'tu'pws, apune pura miri ya' inke ri tupoitora ton
pokon pe tuutipi'sen pe Sises e'pitu pi'. 3 Miri
pi, Isutas uti'pu are' e’kwa na’, tamu'kuru’' tawon
kon soisa amu' ari pe miri awonsi'ki use'man nito'
turawasomanin nan epuru ton eke ton kuru miri
awonsi'ki Pari'si amu' poitora ton ari pe. To' uya
ta'surai' ton, raan'pu ton miri awonsi'ki tepaai kon
ari esi'ps.

4Sises uya tanporon ni tupi' te'ku'ton i'tu wenai,
iti'pu to' ekama'poi’, “Inu' 1'se iwesi kon?” tukai'.

5 “Sises, Nasare' pon,” tukai' to' uya eiku'pu.

“Kuri ri uri,” ta'pu Sises uya. (Isutas nin si
eparankanin e'soto'kasa’ esi'pu miri to' pokon pe.)
6Sises uya, “Kuriri uri,” ta etasa' tuuya'nokon a'tai,
ta'poi kon ya' to' enna'po uta'mo'ka'ps non pona.

7To' kanan ekama'pokaa'pu iya, “Inua' i'se iwesi
kon?” ta'puiya.

Miripan kon uya, “Sises, Nasare' pon,” ta'pu.

8 “Kuri ri uri, ukayai'ne ko,” ta'pu Sises
uya. “Uwarinpa auyanokon pe iyesi yau, tiwi
pusamoro ka'pon amu' nutii,” ta'pu iya. 9 Seri
e'’kupu'pu isauroke'ps a'ku'tinin pe: “Tikin ni
ri urepa'’pa auya ton tonpa ano'masa’ uya psara
man,” ta'pu iya ra'ps.

10 Miri a'tai, Saiman Pi'ta, supara esa' pe
te'sen uya imo'ka'ps, miripan uya use'man nito'
tarawasomanin nan epuru poitors pana enwo'ne'
winon a'ti'ps. (Ipoitoru ese' esi'pu Maru'kas.)

11Sises uya Pi'ta apiyo'ma'pu, “Isuparaai emaika'!
Ukuipunue uya pe' uwo'pasa’ nane' ike ensi uya
pen?” ta'puiya.

Anas Piya' Sises Ari

12 Miri a'tai, tamu'kuru' tawon kon Roman
soisaai amu', tepuru kon pokon pe esii'ma, miri
awonsi'’ki Esuwers amu' erasu ton uya Sises
a'si'pu. To' uya auronpitu'ps, 13 miripan kon uya
ari'ps wapiya Anas piya' Kaya'pas tamo, miri
wuipiya yau use'man nito' tarawasomanin nan

18:9 Isaan 6:39 18:11 Ma'siu 26:39; Ma' 14:36; Hru' 22:42

epuru pe te'sen. 14 Kaya'pas kuri ri Esuweru
amu' pi' waku pe iwa iyesi miri tikin nan ka'pon
uma'tasa’ a'tal ka'pon amu' iwano' pe tawon nu'ps.

Pi'ta Uya Sises Nonka'pu
(Ma'siu 26:69-70; Ma' 14:66-68; Hru' 22:55-57)

15 Saiman Pi'ta miri awonsi'ki turon ni ipoitoru
uya Sises e'ma'puka esi'pu. Apune pura use'man
nito' tarawasomanin nan epuru ni'tuns pe puse ri
ipoitoru esi'ps, miripan uti'pu Sises a'kiri use'man
nito' turawasomanin nan epuru iww' pu'ku ta'.
16 E'tane Pi'ta esi'pu mura'ta nau itenupikiri e'ni pi'.
Turon ni ipoitora use'man nito' turawasomanin
nan epuru ni'tuns, enna'posa’ uyee'ps, miripan
uya miri yawon uri'san auro'ka'ps, miripan uya
Pi'ta ewonnuku'pu.

17 “kmiri pen pe' Kuri ri, kuri ri poitoru ton tonpa,
imiri ri?” tukail' uri'san mura'ta nawon uya Pi'ta
ekama'po'pu.

Entakanoma'ps iya, “Uri pen ni kuari ri,” tukai'.

18 Komi' pe pata esi'pu, miri pi' to' poitoru ton
miri awonsi'ki eke ton ni e'soto'pi'sa’ esi'pu a'non
pi' apo' piyau. Pi'ta ri niri e'soto'kasa’ esi'pu to'
koro'tau anon pi'.

Sises Ekama'popitu'pu
(Ma'siu 26:59-66; Ma' 14:55-64; Hru' 22:66-71)

19 Miri koro'tau, use'man nito' tarawasomanin
nan epuru uya Sises ekama'popitu'pu ipoitoru
pi' miri awonsi'ki enupan nito' iya pi'. 20 Sises
uya imaimu eiku'py, “Ama’ai pura usauro'sa’ man
usenupan ku'sa’ uya man Esuwers amu' usenu-
pato’ iws' tau, use'man nito', ipureman nito' iws'

18:14 Isaan 11:49-50



ISAAN 18:21 Ixxx ISAAN 18:28

tau, Esuwera amu' amurato' yau'ne. 21 ¥'ri pe
iyesi pi' uyekama'po auya? Uyetanin ns'san
ekama'poki. To' uya ri i'tu miri umaimu r«'ps,”
ta'pu iya.

22 Seri kasa isauroku a'tai, soisa amu' tonpa
iye'mu'sa'’kasa’ uya temiyatu ke itemu' pi' iwini'ps.
“Miri kasa pe' tumaimu'sen kuri use'man nito'
turawasomanin nan epuru?” tai'ma.

23 Sises uya imaimu eiku'pu, “Ipoken pura us-
auro'sa’' pe iyesiyau, ekama'. E'tane i'napairon pi'
usauro'sa’ peiyesiyau, i'ri pe iyesi pi' uwini auya?”
ta'pu iya. 24 Anas uya ennoko'pu auronpi'sa’ pe ri

mari Kaya'pas piya' use'man nito' tarawasomanin
nan epuru.

Iyakon Ite’kwa Pe, Itosorawano Ite'kwa Pe Sises
Nonka'pw
(Ma'siu26:71-75; Ma' 14:69-72; Gru' 22:58-62)

25 Saiman Pi'ta e'mu'sa'kasa’ esi koro'tau anon
pi'. “Ipoitoraton tonpa pen pe'imiri?” ta'puto’' uya
1pi'.

['tunin pe puraiye'’kuu'ps, “Uri pen ni,” ta'puiya.

26 Use'man nito' turawasomanin nan epuru
poitora tonpa pe te'sen, Pi'ta nakutu'pu ipana
tonpa pe te'sen uya ta'ps, “Imiri pen pe'iya'kiri are’
e'’kwa nau sentaine’ pen?” ta'puiya.

27 Pi'ta kanan e'ku'kaa'pu i'tunin pe pura. Miri
a'tal ri, kiritiki epiya'ti'pa uturun ni pi'.

Sises Ari'pu To' Uya Paire' Piya’
(Ma'siu 27:1-2, 11-31; Ma' 15:1-20; Yru' 23:1-5,
13-25)
28 Miri a'tai, Esuweru amu' uya Sises ari'pu
Kaya'pas piyapai Roman amu' kopunaai iwa' ta'.

Awanakui' si pata enaka'sa’ esi'pwy, iri pe enapai
pura tesi kon pi' ESuwers amu' ewomu'pu pen miri
ya', enta'napai tesi kon pi' Itepoi Iti'pa Weyu Ru'pu
a'taino pi'. 29 Paire' epa'’ka'pu to' piya’, “¥'ri waraino
ke eseru'ti auyanokon?” tase'na.

30 To' uya imaimu eiku'pu, “kri ku'sa’ iya pura
iyesiyau, ina nunepuino peniyena',” ta'ps to' uya.

31 Paire' uya ta'pu to' pi', “Ati' si iteseru aimenka
kon pa main, Mosi' winon awiri,” ta'pu iya.

Esuweru amu' epuru ton uya ta'pw ipi', “Main,
Mosi' winon pe pura ri iyesi inu' ri tuto' pe ina uya
iyeri'to' ya',” ta'pu to' uya. 32 Seri e'kupu'pu Sises
uya ta'pu ru'pu uta'ku'tito’ pe miri kasa eri'to' oton
ta'puiya ru'pu.”

33 Paire' kanan ewonkaa'pu tiws' ta', miripan
uya Sises ki'ma'pu, miripan uya ekama'po'py, “Es-
uwers amu' Kin pe' imiri?” tukai'.

34 Sises uya imaimu eiku'pu, “Imiri pe ri pe' seri
mukayan, turon kon uya ri kati ayauro'kasa' upi'?”
ta'puiya.

35 Paire' uya imaimu eiku'pu, “Esuweru pe'
uri? ftonpa ton, use'man nito' tuarawasomanin nan
epuru ton eke ton kuru uya itusa’ uyena'. {t'ri
kupu'pu auya?” ta'puiya.

36 Sises uya imaimu eikua'py, “Seri non po itesa'
pe e'to’ esi pen. Seri non po itesa' pe e'to’ esi yau,
upoitors ton nepanta'mai'no Esuweras ams' uya

18:32 Isaan 3:14;12:32 * 18:32 miri kasa uma'tato’ oton ta'pu
iya ru'pu—Sises uya teutanunse eriku ta'ps, kurusu' po teriku ta iya
e'kwa pe iyesi'pa. Roman amus' uya iye'wisa' kon wini eseru esi'pu
kurusu' pona to' tupokapi'se, e'tane miri kasa inu' ri wini Esuwers
amu' uya i'se pura to' esi'ps.

uya'si namai', e'tane seri po itesa' pe e'to’ esi pen
turon ni yau ri iyesi,” ta'pu iya.

37 Paire' uya ta'pu, “Kin pe ka'si iwesi wa!” ta'pu
iya.

Sises uya imaimu eiku'ps, “Ipoken ni iwesi, kin
pe esi mukayai'ne'.T I'nai ri, entu'pu seri wenai,
seri pi' uyee'pu seri non pona, i'napairon ekamai'.
Tanporon kon i'napairon wini na'ne' uya umaimu
eta,” ta'puiya.

38 Paire' uya ta'pu ipi', “F'ri miri i'lnapairon?” Seri
ta pe, iti'pu kanan Esuwers amu' piya'. Ta'pu iya
to' pi', “F'ri imakooi eposa’ uya pura man. 39 E'tane
iyeseru kon esi tikin ni a'sisa’ nonkato' pe Itepoi
Iti'pe Weyu Ru'pu a'tai. Miri wenai Esuwers ams'
kin ken pe' nonka uya iyenanokon?” ta'pu iya.

40 Tyuki'pi'numu kon yau, “Kane, kuri ri pen.
Parapas kuru!” ta'pus to' uya. Parapas esi'pu
Roman kopunaai ewa'noma yau iye'sa’ ru'pu.

19

Sises Turw'pw Kurusu' Pona Ipokapi'to' Pe

1 Miri a'tai, Paire' uya Sises anumu'pu, miripan
ari'po'pi'to’ pe ikupu'pu iya. 2 Soisa amu' uya
tikukena' e'mepitu'pu aro’, kuron pe, miripan
tura'pe to' uya i'pai pona. To' uya iponti'pu
tutariren ya', 3 miripan ekare pi' to' utipitu'pu,
“Miyari, Esuwers amu' kin!” tapitai'ma. To' uya
temiyatu kon ke iwini'pu itemu' pi'.

4 Paire' epa'kakaa'pu kanan Esuweru amu' pi'
tase'na, “Apune enti', enpa'ka uya seriiyenanokon

T 18:37 Kin pe esi mukayai' sa'ne ko; miri pe pura, Ipoken ni miri
ta auya miri.

i'tukon pairipeiyesitato' uya ipikiri pura riiyesi,”
ta'pu iya. ° Sises epa'kasa’ a'tai, imi'ni si e'mepi'sa’
iyarakooi pe miri awonsi'ki tutariren pe si ipon,
Paire' uya si ta'pu to' pi', “Puse ri si!” ta'puiya.

6 Ensa' twuya'nokon a'tai, use'man nito'
turawasomanin nan epuru ton eke ton kuru
miri awonsi'ki to' poitora ton uki'pi'nunpitu’ps,
“Kurusu' pona ipokapi'ti'! Kurusu' pona
ipokapi'ti'!” tukai'.

E'tane Paire' uya to' eiku'py, “Anunti’, kurusu'
ponaipokapita kon pa. Urinin, iri pe iyesitato' uya
ipikiri pura nin man,” ta'pu iya to' pi'.

7 Esuwers amu' uya ta'pw, “Main esanon ina,
miri awiri ima'tato’ pe ri iyesi, apune pura Papa
Mumu pe iye'kups pi',” ta'pu to' uya.

8 Paire' uya miri etasa' a'tai, miri uya ri mi-
yari ri enari'pa'ps, ° miripan enna'po'’pu tiww'
ta', miripan uya Sises ekama'po'ps, “Nai winipai
iuye'sa'?” tukail', e'tane Sises uya eika'pu pen.
10 “Uyauro'kapai pura si iwesi?” ta'puiya ipi'. “I'tu
auya pura pe'iyesi tumeruntira ke esiimo'kato’ ike
miri pe pura kurusu' pona ipokapi'to’ ike?” ta'pu
iya.

11 Sises uya eiku'pu, “Uyentai imeruntiru pura
iyesi ka'tapai irepa'pu ike. Miri pi' kuari iyena'
utunin nu'ps umakoitasa' miri eke pe kuru,” ta'pu
iya.

12 Miri si'kiri, Paire' esi'pu Sises inmo'kapai
to' uya iwini namai’, e'tane Esuwera amu'
uki'pinunpitu'’py, “Puse ri utito' pe iku'sa' auya
yau, Sisa tonpa pe pura ri iwesi miri. Inu' ri kin pe
ne'ku'ai'ne’ esi miri Sisa ewa'nomanin pe,” ta'pu
to' uya.

13 Seri etasa’ tuuya a'tai, Paire' uya Sises
enpa'ka'pus, miripan ereuta'’ps eseru aimenkato’
apon po, pata, Ti' Konekasa' tato' yau, (Arami' pe
Kapa'ta tato' ipi'). 14 Itepoi Iti'pu Weyu Ru'pu e'ma
ta' ekonekan nito' pe iyesi'ps, pure'po'si e'to’ a'tai
ri,

“Puse ri si kin, iiwano' kon,” ta'pu Paire' uya
Esuwera amu' pi'.

15 E'tane to' uki'pi'nunpitu'py, “Ati'! Ati'! Kurusu'
pona ipokapi'ti'!” ta'pu to' uya.

“Kin pe' iiwano' kon pokapita uya kurusu'
pona?” ta'pu Paire' uya to' pi'.

“Ina kin pura ri man, e'tane Sisa riken ina kin,”
ta'pa use'man nito' turawasomanin nan epuru ton
eke ton kuru uya.

16 Iye'nonka pe ri nin si, Paire' uya itura'pa miri
to' ena' kurusu' pona to' uya ipokapi'to’ pe.

Kurusu' Pona Sises Pokapits'pu To' Uya

(Ma'siu 27:32-44; Ma'15:21-32; Gru' 23:26-43)
Soisa amu' uya nin si Sises a'sikaa'pu miri.

17 Tiwari ri tukurusukuui arii'ma iti'pa Pu'pi ¥'pu
Ru'pu pata'se’ ya' (Arami' pe Koruko'ta tato' ya').
18 Seri yau si kurusu' pona to' uya 1pokap1ta pe
miri, asa'ron kon turon kon pokon pe, sen wini'ne
Sises sito' aporo' po.

19 Paire' uya ento' ipi' menukasa' esi'py, miripan
tusa' iya esi'pua kurusu' pi', SISES, NASARE' PON ES-
UWERY AMY' KIN, tawon. 20 Tu'kan kon Esuweru
amu' uya seri tawon ene'ps, apune pura a'ko pe
pata piyau Sises pokapi'sa’ to' uya esi'ps, ku-
rusu’ pona ento' ipi' e'menukasa’ esi'pu Arami' pe,
Ra'ten pe, miri awonsi'ki Kiri' pe. 21 Esuweras amu'
use'mato’, ipuremato’ tarawasomanin nan epuru

ton eke ton kuru uya ta'pu Paire' pi', “ ‘Esuweru
Amu' Kin’ tukai' ke'menukai, e'tane puse ri e'’kupu
Esuwers amu' Kin pe, tukai' riken imenuka',” ta'pu
to' uya.

22 Paire' uya to' eiku'py, “Imenukasa’ uya na'ne'
esi miri, imenukasa' uya pe ri,” ta'pua iya.

23 Sises pokapi'sa’ tuuya'nokon a'tai kurusu'
pona, soisa ams' uya ipon ansmu'pu asakirine
tukaisarinokon to' uya ekamu'py, iyo'non niken
tunonkai'. Seriipon esi'pu to'sa riika'sa’ tikin nan
ni inakapu ponsi'ki ipurakon pu'ku pona.

24 “Tkarapi'pai'nokon pura, apune tuusi'tui'
te'wapiya'kai' imo'kapai'nokon,” ta'pu to' uya.

Seri e'’kupu'pu iye'menukasa’ itekare uta'ku'tito’
pe,

“To' uya tukaisarinokon upon ekamu'ps,
miri awonsi'ki tuusi'tui' te'wapiya'kai' to' uya
upon anums'py,”™
tawon. Miri si kupu'pu soisa amu' uya miri.

25 Sises kurusukuui piyau isan e'soto'kasa’
esi'pu, isan pasi Meri, Kuro'pas no'ps, miri
awonsi'’ki Meri Mataren. 26 Miri yau Sises
uya tusan ensa' a'tai, miri awonsi'ki tupoitoru
tuni'nunkanu e'soto'kasa’ a'ko pe, ta'ps lya tusan
pi', “Kuri ri si imure,” ta'pu iya, 27 miri awonsi'ki
tupoitoru pi', “Kuri ri si asan,” ta'pu iya. Miri a'tai
ri, ipoitorws uya ari'pu tupata'se' ya'.

Sises Eriku
(Ma'siu 27:45-56; Ma' 15:33-41; Hru' 23:44-49)

28 Emennu'py, tanporon ni enuka'sa’ i'tu tuuya

pi, imenukasa' si itekare uta'ku'tito’ pe, ta'pu miri,

* 19:24 Eren22:18



ISAAN 19:29 Ixxxvi ISAAN 19:37

“Tuna'kiri' ke e'ai',” ta'pu iya. 29 Moro iyesi'pu
miri yau wal yawon waain peneka, miripan ka'
su'pa tuki'se, iyui i'so’pu ye' pi' to' uya inta na'
ituru'pu. 30 Miripan ku'kasa' twuya a'tai, Sises
uya, “Nu'ma'tai si,” ta'pa. Miri pe ri nin si, ti'pai
tupeimai' ta'kwaru tura'pu iya miri.

31 Miri si esi'pu miri ekonekan weyu pe, miri
ema'sa’ yawon Sapa' esi pi' eke pe kuru To' Epoi
Iti'pe Weyu Ru'pu pe. Apune pura Sapa' a'tai eke'
amu' i'se pura tesi kon wenai kurusu' po'ne, Es-
uwers amu' uya Paire' ekama'po'pu to' pisi ton
i'kwi'pi'to’ pe iku'to' pe iya, miripan kon ekepu
nu'tipi'to’ pe kurusu' poi. 32 Miri pi' si soisa
amu' uyee'ps wapiyaro' pisi ton i'’kwi'pi'se'na Sises
pokon pe kurusu' pona ipokapi'sa’ ra'pw, miri
awonsi'ki si isakon pisi ton. 33 E'tane si Sises piya'
to' uye'sa’ a'tai, iyeri'ka'sa’ pe to' uya ene'pu; miri
wenai, to' uya i'si ton i'kwi'pitu'pu pen. 3¢ E'tane
nin, soisa ams' tonpa uya apuruka'pu iteire' airi
suparari ke, miripan yai mun miri awonsi'ki tuna
e'kwamu'pu. 35 Ka'pon ennin nu'pu uya eka-
masa’, miripan nekama'pu esi i'napai ri. I'tu iya
i'mapai ri tunekamans esi tukai', imiri ri niri uya
apurito' pe tukasimai' pura. 36 Seri ton e'kupu'pu
iye'menukasa’ itekare uta'ku'tito’ pe, “Tikin ni ri
iyi'pu e’kwi'to’ oton pen,”T tawon, 37 miri awonsi'ki
turon ni kanan iye'menukasa’, “Tunapuruka'pu
kon enpi'to’ oton to' uya,”+ tawon.

19:28 Eren 69:21; 22:15 T 19:36 E'sotas12:46; Nonpa9:12; Eren
34:20. 1 19:37 Sakaraya 12:10; Isenpoikasa' 1:7

Sises U'na'ti'pw Isose’ Uya
(Ma'siu 27:57-61; Ma' 15:42-47; Hru' 23:50-56)

38 Emennu'pu iwa ri, Isose', Arama'tiya pon uya
Sises ekepu ekama'po'pu Paire' pi'. Isose' esi'pu
Sises poitoru pe, e'tane ama'ai, apune pura Es-
uwers amu' pi' tenari'numu pi'. Paire' uya ewai'
tasa' pi' iyee'pu Sises ekepu kan. 39 Nekutimas
esi'pu isakon pe, pena iwa Sises piya' ewarupi nau
itisa' ru'pu. Nekutimas uya karapa miru isumasa'
aro tato' pokon pe nee'pu, 75 pon e'to' airi ri.
40 Asa' ipi' si esii'ma Sises ekepu asa' tuuya'nokon
onti'pu to' uya miri a’)po'nan pokon pe, pon renen
tato' atu saai'pi'sa’ ke. Seri esi'pu miri Esuweru
amu' uya tekepu kon u'na'ti eseru yau. 4! Pata,
Sises pokapitu'pu to' uya kurusu' pona na'ne' airi
iyesi'ps umi, miri umi yau emenna’ pe ti' akasa'
uruwai' pe esi'pu inu' ri emaikasa’ ru'pu pen niya'.
42 Apune pura si Esuwers amu' ekonekato' weyu pe
iyesipi', miri awonsi'ki a'’ko pe ti' akasa' uruwai' pe
esi pi', miri ya' Sises emaika'pu to' uya.

20

Iyarw Pun Ti' Akasa’' Uruwai’
(Ma'siu 28:1-10;, Ma'16:1-11; Bru' 24:1-12)

1 Awanakui' kuru, suntaaka epiya'ti pe, ewarupi
pe ri mari pata e'tane, Meri Mataren uti'pu ti'
akasa' uruwai' pe pona, miripan uya ti' utamasa'
imura'taai apai ene'pu. 2 Miripan eka'tunsa' uti'pu
Saiman Pi'ta miri awonsi'ki turon ni ipoitors, kuri
Sises ni'nunkanu piya', miripan uya ta'ps, “To" uya
Itepuru mo'ka'ps man ti' akasa' uruwai' pe apai,

19:39 Isaan 3:1-2

miripan i'tu pura ri iyesi nai ya' ri nawon to' uya
itura'pu!” ta'puiya.

3 Miri pi' si Pi'ta miri awonsi'ki turon ni ipoitoru
ton e'sara'ti'pu ti' akasa' uruwai' pe pona utin pi'.
4 Asa'ri ri to' eka'tumu esi'py, e'tane isakon uya
Pi'ta entaka'pu, miripan uya ti' akasa' uruwai' pe
eporo'pu iwapiya. > Te'timuikai' tenu tupitu'pu
iya pon renen atu saai'pi'sa’ kusan pe ene'pu iya
miri yau, e'tane iyewomu'pu pen. 6 E'tane nin si
Saiman Pi'ta, ite'ma'pu pe te'sen uyee'ps, miripan
ewomu'pu ti' akasa' uruwai' pe ya'. Pon saai'pi'sa’
kusan pe renen tato' ene'pu iya miri yau, 7 eke' on
pe kanan te'sen Sises i'pai won nu'pu. Tupona ri
e'mepi'sa’ esi'pw, pon renen atu saai'pi'sa’ kusan
pe pokon pe pura. & Miri awonsi'ki nin si turon
ni ipoitory, ti' akasa' uruwai' pe eponin nu'pu
wapiya, ri mari ewomu'pua. Miripan uya tunene'pu
apuri'pa. 9 (To' uya ito'ka'nuke pura ri mari
iyesi'pu iye'menukasa’ itekare Sises e'mu'sa'kato’
oton teriks'pw apai, tawon.)

Sises Usenpoika Meri Mataren Piyau

10 Miri a'tai, ipoitorua ton enna'po'pu tupata kon
ya', 11 e'tane Meri, e'soto'kasa’ esi'pu ti' akasa'
uruwai' pe piyau ukaran ni pi'. Akaramui'ma
te'timuikal' tenu tupitu'pu iya ti' akasa' uruwai'
pe ya', 12 miripan uya asa'ron kon aimu'nan
ipon ton insera amu' ereutapi'sa’ ene'pws, Sises
ekepu pata'pu yau, i'pai pata'pu airi miri awonsi'ki
i'ta pata'pu airi isakon. 13 To' uya ekama'po'ps,
“Ma'mnon, i'ri pi' aukaramu?” ta'pu to' uya.

“To' uya uyepuru ari'py, nai ya' ri nawon to' uya
ituru'pw,” ta'pu iya. 14 Tai'ma iyera'ti'ps, miripan

uya Sises ene'pu iye'soto'kasa’ miri yau, e'tane
Sises tukai' i'tu iya pura iyesi'ps.

15 “Ma'non, i'ri pi' aukaramu? Inu' warinpa
auya?” ta'puiyaipi'.

Umi turawasomanin pe ri nin si tekamai',
“Apune Kken, ari'pu auya pe iyesi yau, ekamaki
naiya' itura'pu auya, ikan utito' pe,” ta'pu iya ipi'.

16 “Meri,” ta'pu Sises uya ipi'.

Iyera'ti'pu Sises winikul' iki'pinumuai'ma Arami'
pe, “Raponai!” (Ti'sa ta e'’kwa pe).

17 Sises uya ta'pu, “Upi' kata'sii, apune pura
enna'posa’ pura ri mari man ikuipunu piya'.
E'tane, enta ru'ku uyakon non piya', to' pana'tii’,
‘Utiyai' ukuipunu piya’, miri awonsi'ki ikeipunu
kon piya', itese' pi' e'to’ piya', miri awonsi'ki itese'
pi' iwe'to’ kon piya', ” ta'pu iya.

18 Meri Mataren nin si uti'pua miri itekareei esa'
pe ipoitoru ton piya’, “Itepuru ene'pw uya,” ta'pu
iya. Tauro'ka'pu iya ke to' pana'ti'pu iya.

Sises Usenpoika'pu Tupoitorw Ton Piya’
(Ma'siu 28:16-20; Ma' 16:14-18; Hru' 24:36-49)

19 Miri ri suntaaka e'sara'ti ko'mamiri pe,
a'samute yau ipoitors ton esi a'tai, mura'ta
ta'’kopi'se Esuwerus amu' pi' enari'ke' pe tesi kon
pi', Sises uyee'pu, miripan e'soto'ka'pu to' koro'tau,
miripan uya, “Miyarinokon!” ta'puto’ pi'. 20Serita
tupo, temiyatu miri awonsi'ki tuteire' enpoika'pu
iya to' ena'. Ipan pe ri ipoitora ton epori'ma'pu
itepuru ensa' tuuya'nokon a'tai.

21 Sises uya kanan takaa'pau to' pi,
“Miyarinmokon! Ikuipunu uya uyenno'sa’ na'ne'
kasa ri, iyennoko uya 'mokon seri,” ta'pu iya

to' pi'. 22 Miri tai'ma to' pona isenetu'ka'pw,
“Waku A'kwars ananti,” tai'ma. 23 “Iny' makoi
ton pi' ri iusentu'ma yau, ipi' ri usentu'man; miri
ton pi' iusentu'ma pura iyesi yau, miri ton pi' ri
usentu'man pura iyesi miri,” ta'pu iya.

Sises Usenpoika Tamas Piya’

24 Tamas nin si (Titimas tato' ipi'), 12 kaisaron
kon tonpa pura iyesi'puw, tutonpa ton Kkoro'tau
Sises uye'sa' a'tai to' piya'. 25 Turon kon nin
si ipoitora ton uya, Itepuru ensa' twuya'nokon
nu'pu ekama a'tai, ta’pa iya, “Tui’ i re'pa itemiyatu
pokon, miripan ya' uyemiyatu tusa' uya a'tai, miri
awonsi'kiiteire' ya' uyemiyatu tusa’ uya a'tai kuru
nin apuri uya miri,” ta'ps iya.

26 Tikin ni suntaaka pata'pu pe, ipoitora ton
kanan esi'pu iuti tau, Tamas nin si esi'pa miri to'
piyau. Mura'ta ri uta'kosa' e'tane, Sises uyee'pu
to' koro'ta' e'soto'kai’, miripan uya ta'pws, “Mi-
yarinokon!” ta'pu iya to' pi'. 27 Miri a'tai, ta'pu
iya Tamas pi', “Iyemiyatu ituki se ya'; uyemiyatu ton
enki. fyemiyatu tinkai' uteire' ya' ituki. Ikasimato'
auya tunonkai' apuriki,” ta'pu iya.

28 Tamas uya ta'pu ipi', “Uyepuru miri awonsi'ki
Papa, itese' pi' e'to'!” ta'pu iya.

29 Miri a'tai, Sises uya ta'pu ipi', “Apune pura
uyensa' auya pi', apurisa' auya; pori' pe kamo esi
miri ene tupo pura ri apurinin nan,” ta'pu iya.

30 Sises uya tu'ke ri eke Papa turawasooi ti'tuto’
ipikiri kups'pu tupoitora ton uya entane, e'tane
seri kareta pi' iye'menukasa’ pura iyesi. 31 E'tane

20:23 Ma'siu 16:19; 18:18

seri ton e'menukasa’ apuri kon pa,” Sises esi
Kurai,T Papa Mu, miripan apuri auya'nokon wini
iuko'manto’' kon eporo kon pa itese' yau.

21

Sises Usenpoika Tupoitors Ton Tonpa Ton Piya’

1 Miri pata'pu pe, Sises kanan usenpoikakaa'pu
tupoitora ton piya', Taipiriyas™ ku'piri piyau. Se
kasa iyesi'pu: 2 Saiman Pi'ta, Tamas (Titimast
tato' ipi), Na'taniyerw, Kena, Kiyarari yawon
winon; Sepiti munki ams', miri awonsi'ki asa'ron
kon turon kon ipoitoru ton esi'pa a'samuta yau.
3 “E'saponka seri moro' amu' a'sii',” ta'pu Saiman
Pi'ta uya to' pi', miripan pi', “Aya’kiri ina uti seri,”
ta'pu to' uya. Miripan kon utisa' ekanwa'tipitu'pu
kanau ya', e'tane miri ewarupii tau, moro' ams'
a'si'pu to' uya pen ni.

4 Awanakui' kuru, Sises e'soto'kasa’ esi'pu tuna
e'pl po, e'tane ipoitora ton uya ito'’kanuku pura
iyesi'pu Sises pe. 5 To' ki'pi'nunpa'pu iya, “Utonpa
ton, moro' amu' pe' a'sisa’ auyanokon pura nai?”
ta'pu iya.

“Kane!” ta'pu to' uya.

6 “fpunwers kon eno'mati'’ kanau enwo'netu
winikui'; miri a'tai, to' ri eporo auya'nokon miri,”
ta'puiya. To'uyaiku'sa' a'tai, to' uyaipi'sike poken

* 20:31 Seri ton e'menukasa’ apuri kon pa; miri pe pura, Seri
ton e'menukasa’ miyari ri apuri kon pa T 20:31 Kurai (Kiri'
maimu), miri pe pura, Me'saya (Ipuru maimu) Papa Nanumu'pu ta
e'kwa pe. * 21:1 Taipiriyas; miri pe pura, Kiyarari T 21:2
Titimas—Esimunui' ta e kwape.  21:3 Yru'5:5

pura ri to' punweru esi'pw, apune pura tu'ke ri
moro' ams' esi ke.

7 Miri a'tai si, ipoitora Sises ni'nankanu uya
Pi'ta pi', “Itepuru pe man!” ta'pa miri. “Itepuru
pe man,” ta iya etasa' tuuya pe ri, Saiman Pi'ta
uya tapon puro'pon e'me'pu tuwoi (imo'kasa’ iya
esi'pu), miripan e'sanumu'pu tuna ka'. 8 Turon kon
ipoitorus ton uya nin si e'ma'puka’pu miri kanau
yau, tu'’kan kon moro' ams' en punwe tewa'tii' to'
uya ipi'sika'py, apune pura inni kuru pura ri 300
pi'f e'to’ airi ri tuna e'pi piyapai tesi kon ke. 9 To'
e'te'’kasa’ a'tai, enkena' pe apo' e'simikasa’ ene'pu
to' uya moro' e'puru ipo, miri awonsi'ki pureti
esi'pu.

10 Sises uya, “Moro’' amu' si seri pe kuru
ma'situune’ inne'ti',” ta'pws miri to' pi'.

11 Saiman Pi'ta ekanwa'tisa' uya nin si punwe
pi'sika'pu miri makui'. Tu'ke ri, 153 kaisa ri eke ton
moro' amu' esi'py, e'tane punwe ekaraka pura ri
iyesi'pu. 12 Sises uya, “Isi'ti', enta'natanu'ti',” ta'pu
to' pi'. Ipoitoru ton uya, “Ing' imiri?” ta pura ri
iyesi'pu ipi'. Itepuru pe to' uya i'tu'pu. 13 Sises
uyee'pw, pureti tanunse to' repa'pu iya, miri kasa ri
moro' ke to' repa'pu iya. 14 Seri si seri itosorawano
ite'’kwa pe Sises usenpoika'pu tupoitors ton ena’,
terikua tupo te'mu'sa’kasa’ a'tai.

Sises Uya Pi'ta Eri'to’' Ekama'pw
15 Tenta'na kon e'nonkasa' a'tai, Sises uya ta'pu
Saiman Pi'ta pi, “Saiman, Isaan mumu, uinunka
auya kuru ri pe' pusamo entai?” ta'pu iya.

21:6 Yru'5:6 ¥ 21:8 300 pi'; miri pe pura, 200 kiyupi' amu'; 90
mi'ta e'to’ airi.



ISAAN 21:16 xciil ISAAN 21:21

“Ewal’, uyepuru, ii'nunka uya rii'tu auya,” ta'pu
Pi'ta uya.

Sises uya ta'pu ipi', “Uikan non karimeru munki
amu' ken si ewe'ki,” ta'pu iya ipi'.

16 Sises uya kanan takaa'pu ipi', “Saiman, Isaan
mumu, uinunka auya kuru ri pe'?” ta'pu iya.

Eiku'pu iya, “Ewali’, uyepuru, ii'nunka uya rii'tu
auya,” ta'puiya.

Sises uya, “Uiken non ken si karimeru amu'
ipa'simaki,” ta'pu ipi'.

17 Ttosoruwano ite'’kwa pe Sises uya ta'pu ipi,
“Saiman, Isaan mumu, ui'nunkayan pe'?” ta'pu
iya.

Pi'ta ena'pu pokoi pe, apune pura Sises uya
tekama'posa’ pi' osoruwau ite'kwa, “Ui'nunkayan
pe'?” tukai', miripan uya, “Uyepuru, tanporon ni
I'tu auya; ii'nunka uya rii'tu auya,” ta'ps.

Sises uya, “Uikun non ken si karimeru amu'
ewe'ki. 18 I'napairon ekama uya ipi’; moine
pe iwa iwesi a'tai, iiwano' pe ri iyepontipitu'pu
miri awonsi'ki iutipitu'pu i'se iwe'to' ya'; e'tane
iukiil'pansa’ a'tai, iyemiyatu ton inka auya miri
awonsi'ki ka'pon uya nin si iponti miri, miripan
uya ayari itipal iwe'to' pen ni ya',” ta'pu iya ipi'.
19 Sises uya seri ta'pu Pi'ta uma'tato’ eseru ekama
tuuya pe Papa apur1p1 'to' ipi' pe, miripan uya,
“Upikiri isi'ki!” ta'pu ipi'.

20 Pi'ta uya tenu ra'ti'pu, miripan uya ipoitors,
Sises ninunkanu uyepu tupikirinokon enepu.
(Puse ri kuri ri Sises pona iye'tunkasa' ru'pu to'
enta'na a'tai, “Uyepuru, ina' uya si iyeparankato’
oton?” tawon nu'pw.) 21 Pi'ta uya ensa' a'tai,

21:20 Isaan 13:25



ISAAN 21:22 XCiv ISAAN 21:25

ekama'po'pu iya, “Uyepuru, puse kanan si?” ta'pu
iya.

22 Sises uya eiku'pu, “Iko'mamu i'se esi yau
enna'po pona ri, i'ri pe miri esi ipona? isiri, upikiri
isi'’ki,” ta'pu iya ipi'. 23 Miri si etasa' tuuya'nokon
tukai' itonpa ton esi'puw miri, puse ri si ipoitoru
erikue pura lye'to' oton, tukai'. E'tane Sises uya
iyeri'to’ oton pen tasa' pura iyesi; “Iko'mamu i'se
esi yau enna'po pona ri, i'ri pe miri esi ipona?”
tasa'iya riken esi.

24 Pyse ri si kuri ri ipoitoru ekama pi' na'ne'
imenukasa'iya rina'ne'. I'tu i'napai ri inekamanu
esi.

25 Sises uya tu'ke ri turon ni ton ni niri kups'pu.
Tanporo ri iye'menukasa’ pe iyesi yau, si'tuyai’,
seri non po imenukapi'sa’ kareta ton pata pura
iyesi.

